
JAMHURI YA MUUNGANO WA TANZANIA 

 
OFISI YA TAIFA YA UKAGUZI 

 
Dira 

Kuwa Taasisi ya Kuaminika na ya Kutukuka katika Ukaguzi wa Sekta ya 
Umma. 

 
Dhamiri  

Kutoa huduma za ukaguzi wa hesabu zenye tija ili kuimarisha uwajibikaji 
na thamani ya fedha katika kukusanya na kutumia raslimali za umma.  

 
Katika kutoa huduma zenye ubora, ofisi hii inaongozwa na vigezo vya  

msingi vifuatavyo:  
 

Uadilifu  
Kuwa taasisi adilifu inayotoa huduma bila upendeleo.  

 
Weledi  

Tunalenga kutoa huduma za ukaguzi zenye ubora wa kiwango cha juu kwa 
kuzingatia taratibu bora.  

 
Uaminifu  

Tunahakikisha tunakuwa na kiwango cha juu cha uaminifu na kuzingatia  
utawala wa sheria. 

 
Mkazo kwa watu  

Tunalenga kufanikisha matarajio ya wadau wetu kwa  
kujenga utamaduni mzuri wa kuhudumia wateja na kuwa na watumishi 

wataalamu na wenye motisha ya kazi.  
 

Uvumbuzi  
Kuwa taasisi ambayo wakati wote inahamasisha utamaduni wa kupokea na 

kuendeleza mawazo mapya kutoka ndani na nje ya taasisi  

 
Matumizi bora ya raslimali  

Kuwa taasisi inayothamini na kutumia kwa umakini mkubwa raslimali  
za umma ilizokabidhiwa.  

Mheshimiwa Dkt. John P. Magufuli, 

Yah:  KUWASILISHA RIPOTI YA MDHIBITI NA MKAGUZI MKUU WA HESABU 

ZA SERIKALI KUHUSU RIPOTI ZA UKAGUZI WA UFANISI   
  

Kwa mujibu wa Ibara ya 143 (4) ya Katiba ya Jamhuri ya Muungano wa 

Tanzania (iliyorekebishwa Mwaka 2005) na Kifungu cha 10 (1) cha Sheria ya 
Umma Na. 11 ya Mwaka 2008, ninawasilisha kwako Ripoti yangu ya tisa ya 
Ukaguzi wa Ufanisi na Ukaguzi Maalumu. 

Ripoti hii inajumuisha ripoti sita za Ukaguzi wa Ufanisi  pamoja na ripoti ya 

DIBAJI 
 
Nina furaha kuwasilisha Ripoti yangu ya kumi ya Jumla ya Ukaguzi wa Ufanisi 
na Ukaguzi Maalumu. Ripoti hii ya jumla inahusu ripoti sita za Ukaguzi wa 
Ufanisi kwa serikali kuu, mamlaka za serikali za mitaa, na mamlaka zenye 
wajibu wa kushughulikia masuala ya maendeleo ya sekta kilimo  nchini.  
 
Ripoti hii inalenga kutoa taarifa kwa wadau (wabunge, maofisa wa serikali 
kuu na serikali za mitaa, wanahabari, wahisani, na asasi za kijamii na zisizo 
za kiserikali kuhusiana na matokeo ya ukaguzi yaliyopo kwenye ripoti za 
Ukaguzi wa Ufanisi na Ukaguzi Maalumu zilizofanywa na Ofisi ya Taifa ya 
Ukaguzi wa Hesabu za Serikali kufikia mwezi Machi 2019. Ufafanuzi wa kina 
kuhusiana na taarifa zilizotolewa kwa kifupi unapatikana kwenye ripoti 
husika za ukaguzi ambazo zilikabidhiwa kwa maofisa masuuli (makatibu 
wakuu) wa wizara husika.  
 
Ripoti hii inawasilishwa kwa Raisi wa Jamhuri ya Muungano wa Tanzania, 
Mheshimiwa John Pombe Joseph Magufuli, kwa mujibu wa Kifungu cha 143 
cha Katiba ya Jamhuri ya Muungano wa Tanzania  ya Mwaka 1977, na 
Kifungu cha 34 (1) na (2) cha Sheria ya Ukaguzi wa Umma Namba 11 ya 
Mwaka 2008 
 
Chini ya Ibara ya 143(4) ya Katiba ya Jamhuri ya Muungano wa Tanzania ya 
Mwaka 1977 (kama ilivyorekebishwa), Mdhibiti na Mkaguzi Mkuu wa Hesabu 
za Serikali anatakiwa kuwasilisha kwa Raisi kila taarifa a liyotoa kwa mujibu 
wa Ibara ndogo (2) ya Ibara iliyotajwa. Mara taarifa hiyo inapopokelewa, 
Raisi atamwelekeza waziri husika kuwasilisha taarifa hiyo mbele ya kikao 
cha kwanza cha Bunge kabla ya siku saba kupita toka kikao cha kwanza cha 
Bunge kuanza. Ibara hiyohiyo inamruhusu Mdhibiti na Mkaguzi Mkuu wa 
Hesabu za Serikali kuwasilisha ripoti yake kwa Spika wa Bunge iwapo Raisi, 
kwa sababu zozote zile, atashindwa kuwasilisha ripoti hiyo kwa Spika kama 
sheria inavyotaka.  
 
Kutungwa kwa Sheria ya Ukaguzi wa Umma Namba 11 ya Mwaka 2008 
kumeimarisha uhuru wa utendaji wa Ofisi yangu katika kutimiza majukumu 
yake ya kikatiba.  Uhuru wa utendaji wa Ofisi yangu unatarajiwa 
kuniwezesha kupata taarifa na kuwa na udhibiti muhimu wa raslimali zote 
zilizopo kwa ajili ya Ofi si. Hii ni pamoja na raslimaliwatu na fedha, ambazo 
zitaiwezesha Ofisi yangu kufanya kazi bila kuingiliwa na mtu au mamlaka 
yoyote zikiwemo zile ninazozikagua.  
 
Sheria hii imepanua mawanda ya ukaguzi kwa kunipa mamlaka ya kufanya 
Ukaguzi wa Ufanisi, Ukaguzi wa Utambuzi, Ukaguzi wa Mazingira, na Ukaguzi 
Maalumu. Aina hizi za ukaguzi ni zaidi ya ukaguzi wa kawaida wa taarifa za 
fedha kama ambavyo tumekuwa tukifanya kwa miaka mingi.  

Kimsingi, Ripoti hii imeniwezesha kutoa maoni huru kwa Bunge kuhusiana 
na matumizi sahihi na uwajibikaji, uwazi, na uadilifu katika matumizi ya 
raslimali za umma hususani katika masuala ya maendeleo ya sekta ya kilimo 
nchini katika maeneo ya usimamizi wa u toaji wa huduma za ugani kwa 
wakulima; na usimamizi wa udhibiti wa visumbufu vya mimea na milipuko 
ya magongwa  ya  mimea. Maeneo mengine ni usimamizi wa utoaji wa 
huduma za  usaidizi  kwa  wajasiliamali wadogo na wa kati  nchini; 
usimamizi wa viuwatilifu katika shughuli za kilimo; usimamizi wa 
upatikanaji wa pembejeo bora za kilimo kwa wakulima nchini; pamoja na 
usimamizi wa shughuli za ujenzi wa miradi ya umwagiliaji Tanzania.  
 
Lengo kuu la kufanya ukaguzi katika maeneo haya ni kuangalia iwapo 
raslimali zilizotengwa zimetumika kwa ufanisi kwa kuzingatia uwekevu, tija, 
na ufanisi kama ilivyotarajiwa na kupitishwa na Bunge kwenye maeneo 
yaliyotajwa.  
 
Ni vizuri kufahamu kwamba wakati Ofisi yangu inafanya ukaguzi na kutoa 
ripoti ya utendaji wa serikali kuu, m amlaka za serikali za mitaa, na 
mashirika ya umma kulingana na sheria katika taratibu zilizopo, wajibu wa 
kuhakikisha uwepo wa ufanisi, uwekevu, na tija katika matumizi ya raslimali 
za umma ni wa maofisa masuuli.  Wakati huohuo, ni wajibu wa maofisa 
masuuli kuhakikisha kuwa uchunguzi unafanyika na mapendekezo 
Hakunaiyoyatoa yanatekelezwa kikamilifu.  
 
Ni matarajio ya Bunge kwamba Mdhibiti na Mkaguzi Mkuu wa Hesabu za 
Serikali ataandaa taarifa za fedha kuhusu usimamizi wa raslimali za umma 
ndani ya serikali k uu, mamlaka za serikali za mitaa, na mashirika ya umma 
kuhusiana na tija na ufanisi kwenye utekelezaji wa programu mbalimbali za 
Serikali. Ofisi yangu inachangia kwa kutoa mapendekezo ili kuboresha 
utendaji katika sekta ya umma. Hivyo, serikali kuu, mamlak a za serikali za 
mitaa, mashirika ya umma,  na Ofisi yangu kwa pamoja zina mchango 
mkubwa kwa Bunge katika kujenga imani kwa umma katika usimamizi wa 
raslimali za umma. Ingawa majukumu yanatofautiana, matarajio ya 
usimamizi bora kwa raslimali yanafanana.  
 
Ninapenda kutambua weledi na dhamira ya wafanyakazi wa Ofisi yangu kwa 
juhudi kubwa walizofanya katika kutimiza malengo tuliyojipangia licha ya 
kufanya kazi katika mazingira magumu ambayo ni pamoja na kukosa fedha 
za kutosha, kukosa vitendeakazi, mishahara duni, na wakati mwingine 
kufanya kazi kwenye maeneo yasiyofikika kirahisi.  
 
Ili kukidhi matarajio ya wabunge na umma kwa ujumla, Ofisi ya Taifa ya 
Ukaguzi imeendelea kufanya mapitio ya njia bora zaidi za kufanya ukaguzi 
na kuongeza wigo wa masuala yanayokaguliwa na hivyo kuimarisha utendaji 
na uwajibikaji katika sekta ya umma. Aidha, Ofisi yangu inahakikisha 
ukaguzi wake unalenga na kuyapa kipaumbele maeneo muhimu 

yanayochangia au kutarajiwa kuchangia maendeleo ya sekta ya umma hasa 
usimamizi wa masuala yahusuyo usalama wa wananchi wanapopata huduma 
mbalimbali. Hivyo, kazi ya ukaguzi ni chachu katika usimamizi wa raslimali 
za umma. 
  
Ninatarajia kuwa Bunge litaiona Ripoti hii kuwa muhimu katika kuiwajibisha 
Serikali kwa jukumu lake la usimamizi wa raslimali za umma na utoaji wa 
huduma kwa Watanzania.  
 
 
 
 
 
Prof. Mussa Juma Assad 
MDHIBITI NA MKAGUZI MKUU WA HESABU ZA SERIKALI 
_____________________________  
Ofisi ya Taifa ya Ukaguzi, 
16 Mtaa wa Samora, 
S.L.B. 9080, 
11101 Dar es Salaam 
28  Machi, 2019  



 

viii| P a g e 
 

SHUKRANI 
 
Ninapenda kutoa shukrani zangu za dhati kwa wote walioweka mazingira 
wezeshi kwangu kuweza kutimiza wajibu wangu wa kikatiba. Ninapenda 
kumshukuru kila mfanyakazi katika Ofisi yangu kwa jitihada zake ambazo 
zimeniwezesha kutoa ripoti kwa wakati. Ninalazimi ka kuishukuru familia 
yangu na za wafanyakazi katika Ofisi yangu kwa uvumilivu wao waliouonesha 
wakati wa kipindi chote cha kutimiza wajibu huu wa kikatiba.  
 
Ninapenda kuishukuru Serikali na Bunge letu tukufu kwa kuendelea kuisaidia 
Ofisi yangu katika kute keleza majukumu yake.  

 
Vilevile, shukrani za pekee ziende kwa jumuiya ya wa hisani hasa Ofisi ya 
Ukaguzi ya Uholanzi, Ofisi ya Taifa ya Ukaguzi ya Swideni, Serikali ya 
Swideni kupitia Shirika la Kimataifa la Maendeleo la Swideni, Shirika la 
Misaada la Watu wa Marekani, Shirika la Maendeleo ya Kimataifa la 
Uingereza, Umoja wa Ulaya, Mradi wa Ushirikiano wa Uswisi na Ujerumani  
ukisimamiwa na Shirika la Ushirikiano wa Kimataifa wa Ujerumani, na Bank 
ya Dunia kupitia  Mpango wa Usimamizi wa Fedha za Umma, na wengine 
wote waliotutakia mema ambao walichangia kwa njia moja au nyingine kwa 
nia ya kuleta mabadiliko katika Ofisi yangu. Mchango wao katika kuimarisha 
ujuzi wa wafanyakazi, mfumo wa teknolojia ya habari na mawasiliano, na 
nyenzo mbalimbali umechangia kwa kiasi kikubwa katika mafanikio yetu.  
   
Halikadhalika, ninapenda kuwashukuru wadau wengine wote ikiwa ni 
pamoja na maofisa masuuli wa taasisi Hakunaizozikagua kwa kutoa mchango 
mkubwa na taarifa muhimu zilizohitajika kwa ajili ya maandalizi ya ripoti 
mahususi za ukaguzi wa ufanisi ambazo ndizo zimewezesha uandaaji wa 
Ripoti hii ya jumla.   
 
Shukrani za kipekee ziende kwa jamii ya wanataaluma na wataalamu wa 
kada mbalimbali kutoka Chuo Kikuu Dar es Salaam, Chuo Kikuu cha Mzumbe, 
wataalamu wa kujitegemea, na maofisa wastaafu wa serikali kwa michango 
yao ambayo iliboresha ripoti za Ukaguzi wa Uf anisi kupitia maoni na uhakiki 
walioufanya katika rasimu za ripoti.  
 
Ninapenda pia kuishukuru Kamati ya Bunge ya Hesabu za Serikali Kuu 
ambayo Ripoti hii pamoja na ripoti mahususi zitafikishwa kwa ajili ya 
uchambuzi, majadiliano, na kutoa maele kezo yake. Tunatarajia kuwa 
Kamati ya Bunge ya Hesabu za Serikali Kuu itatupa maboresho na mwelekeo 
utakaotokana na mjadala wa ripoti hizi.  
 
Mwisho, ninapenda kuwashukuru maofisa masuuli na watumishi wote wa 
taasisi za umma Tanzania nzima. Ninatambua pia mchango wa walipakodi 
ambao ripoti hii tunaitoa kwao. Mwenyezi Mungu awabariki nyote kadri 

mnavyojitoa katika kusimamia uwajibikaji wa matumizi ya raslimali  za 
umma nchini.  

MUHTASARI 
 
Ukaguzi wa Ufanisi unalenga kuboresha uwajibikaji na ufanisi wa taasisi za 
umma. Pia, unatoa tathmini mahsusi ya namna taasisi ziliokaguliwa 
zilivyotumia raslimali katika kutimiza majukumu yao kwa kuzingatia 
uwekevu, tija, na ufanisi. Kifungu Namba 28 cha Sheria ya Ukaguzi wa Umma 
Namba 11 ya Mwaka 2008 kinampa mamlaka Mdhibiti na Mkaguzi Mkuu wa 
Hesabu za Serikali kufanya Ukaguzi wa Ufanisi.   
 
Ripoti hii ya jumla inaainisha mapungufu yaliyobainika, hitimisho, na 
mapendekezo ya ripoti saba za ukaguzi wa ufanisi katika sekta ya kilimo 
uliofanyika kati ya mwaka 2015 na 2019 kuhusu utoaji wa huduma kwa 
wakulima; milipuko ya magonjwa na visumbufu vya mimea; viuwatilifu 
kwenye shughuli za kilimo; utoaji msaada na huduma kwa wajasiriamali 
wadogo na wa kati; upati kanaji na ufikiaji wa pembejeo za kilimo bora kwa 
wakulima; usimamizi wa shughuli za ujenzi wa miradi ya umwagiliaji; na 
utoaji wa huduma za ugani, ambayo inajumuisha taarifa ya ufuatiliaji.  
 
Mtazamo huu maalumu kwenye eneo la kilimo umetolewa ili kutathm ini jinsi 
serikali inavyosimamia maendeleo ya kilimo katika kuhakikisha ufanisi,  
ushindani, na faida ya sekta ya kilimo katika kuchangia kuboresha maisha 
ya Watanzania kufikia ukuaji wa uchumi na kupunguza umaskini.  
 
Ripoti hii inabainisha masuala muhimu y aliyobainika katika kaguzi za ufanisi 
zilizofanywa dhidi ya kile kilichotarajiwa katika upande wa utoaji wa 
huduma.  
 
Kwa ujumla Ripoti hii ina lengo la kuwasaidia wabunge, serikali, vyombo vya 
habari, umma, na wadau wengine kuweza kufanya maamuzi yenye ku ongeza 
uwekevu, tija, na ufanisi katika utendaji wa serikali katika sekta ya kilimo. 
Aidha, Ripoti hii ya majumuisho hailengi kuwa mbadala wa ripoti saba 
zilizowasilishwa katika miaka tajwa ya kifedha. Hivyo, msomaji anashauriwa 
kusoma ripoti za ukaguzi husika ili kuweza kupata undani wa 
kilichokaguliwa.  
 
Ripoti hii inatoa ufafanuzi wa ripoti mojamoja za ukaguzi wa ufanisi kuhusu 
kiwango ambacho taasisi za serikali zinasimamia maendeleo ya sekta ya 
kilimo na kuhakikisha kuna ufanisi katika utekelezaji wa hatua zake katika 
maendeleo ya sekta ya kilimo. Yafuatayo ni matokeo makuu ya ukaguzi 
kutoka kwenye kaguzi zilizofanywa.  
 
Mchakato Usio na Ufanisi wa Kutambua Mahitaji ya Membejeo za Kilimo  
Ukaguzi ulibaini mchakato wa kutambua mahitaji ya pembejeo za kili mo 
haufanyiki kwa ufanisi ili kuhakikisha upatikanaji wa mahitaji halisi ya 
wakulima. Mchakato huo unaambatana na udhaifu katika kukusanya taarifa 

za kutumika katika kutambua mahitaji  wakati mchakato halisi wa kutambua 
unafanywa kwa kutowashirikisha wadau wote muhimu katika usambazaji wa 
pembejeo za kilimo. Upungufu huu ulisababisha uwepo wa takwimu zisizo 
sahihi katika kutambua mahitaji na kuweka pengo la muda mrefu kati ya 
mahitaji na upatikanaji wa pembejeo za kilimo. Kwa mfano,  katika kipindi 
cha miaka minne iliyopita, ugavi wa wastani wa pembejeo za kilimo ikiwa 
ni pamoja na mbegu, mbolea, na viuwatilifu ulifikia asilimia 39 tu ya jumla 
ya mahitaji.  
 
Usambazaji Usio na Ufanisi wa Pembejeo Bora za Kilimo  
Ukaguzi ulibaini kuwa  mfumo wa usambazaji haukuwa na ufanisi katika 
kuhakikisha pembejeo bora za kilimo zinawafikia wakulima kwa wakati. 
Katika halmashauri 4 zilizotembelewa na wakaguzi, ilibainika kuwepo kwa 
ucheleweshaji wa miezi 3 hadi 5 baada ya  kuanza kwa msimu wa kilimo. 
Licha ya kuwa na idadi ndogo ya wakala wa pembejeo, mfumo wa 
usambazaji unategemea sana sekta binafsi ambapo wazalishaji au waagizaji 
toka nje ya nchi wanasambaza pembejeo zao za kilimo kupitia wasambazaji 
wa ndani na mawakala wa kilimo.  
 
Ukaguzi umebaini pia kulikuwa na udhibiti dh aifu wa mtandao wa 
usambazaji wa pembejeo za kilimo, jambo ambalo liliruhusu usambazaji na 
uuzaji wa pembejeo zenye ubora mdogo, bandia, zisizoidhinishwa, na 
zisizofaa kwa matumizi ya wakulima. Udhibiti dhaifu pia ulisababisha 
kutofuatwa kwa bei elekezi za  mbolea kulingana na miongozo ya Mamlaka 
ya Udhibiti wa Mbolea.  
 
Udhibiti -ubora Hafifu wa Pembejeo za Kilimo   

Ukaguzi ulibaini udhaifu katika shughuli za udhibiti -ubora 
zilizofanywa na Mamlaka ya Udhibiti wa Mbolea, Taasisi ya Udhibiti w a 
Ubora wa Mbegu, na Taasisi ya Taifa ya Utafiti wa Viuwatilifu. Udhaifu 
ulibainika katika usajili, ukaguzi ,  na mafunzo kama namna ya 
kuhakikisha kunakuwepo udhibiti -ubora wa pembejeo za kilimo.  
 
Mapungufu katika  usajili wa wauzaji na mawakala wa pembejeo za kilimo : 
Ukaguzi ulibaini udhaifu katika usajili wa wauzaji na mawakala wa 
pembejeo za kilimo na ambapo ulitoa mwanya wa uwepo wa wauzaji na 
mawakala wa pembejeo za kilimo ambao hawakusajiliwa, pamoja na 
pembejeo za kilimo zisizosajiliwa katika soko. Ukaguzi ulibaini kuwa  asilimia 
33 ya mawakala wa kilimo hawakusajiliwa kuuza mbegu na mbolea kwenye 
soko. Ukaguzi ulionesha pia hapakuwa na orodha iliyohuishwa ya viuwatilifu 
halali vinavyofaa kwa ajili ya matumizi. Matokeo yake, udhaifu wa ukaguzi 
na usajili wa pembejeo za ki limo ulipelekea kuwepo kwa pembejeo za 
kilimo zilizoingizwa nchini kinyume cha sheria; uuzaji wa pembejeo za 
kilimo zilizofungashwa kwa mara ya pili; na usambazaji katika soko wa 
pembejeo za kilimo zenye ubora wa chini.  

Ukaguzi dhaifu wa pembejeo za kilim o: Ukaguzi ulibaini kuwa ukaguzi 
uliofanywa mipakani na Taasisi ya Udhibiti wa Ubora wa Mbegu, Mamlaka ya 
Udhibiti wa Mbolea, na Taasisi ya Taifa ya Utafiti wa Viuwatilifu haukuwa 
wa kutosha katika kuhakikisha kuwa pembejeo za kilimo zilizosajiliwa tu 
ndizo zinaagizwa na kuuzwa kwenye soko. Ukaguzi pia ulibaini kuwa 
hakukuwa na udhibiti wa kutosha katika uagizaji wa mbegu ambapo 
imepelekea kuwepo kwa uingizaji nchini wa mbegu za bandia na za ubora 
wa chini. Aidha, ilibainika kuwa hakukufanyika ukaguzi wa ku tosha katika 
sampuli ya mashamba 19 ya mbegu, na mashamba 6 hayakukaguliwa kabisa. 
 
Mapungufu kwenye uenezaji wa ujuzi kwa wakulima, mawakala wa kilimo 
na maofisa ugani: Ukaguzi ulibaini kwamba uenezaji wa ujuzi kwa wauzaji 
wa viuwatilifu, wauzaji wa mbegu  na mbolea, maofisa ugani, na wakulima 
haukuwa wa kutosha. Tathmini ya ujuzi na ufahamu wa pembejeo za kilimo 
ilionesha kuwa wakulima hawakuwa na ujuzi wa matumizi mazuri ya mbegu, 
viuwatilifu, na mbolea. Maofisa ugani hawakuwa na ujuzi wa utoaji wa 
huduma za utaalamu wa kilimo kwa wakulima ambazo ni pamoja na 
matumizi sahihi ya mbegu, mbolea, na viuwatilifu. Pia, mawakala wa 
pembejeo za kilimo hawakuwa na ujuzi wa matumizi bora na sahihi ya 
viuwatilifu na mbolea ambazo walikuwa wakiuza. Katika Halmashauri 
ziliyotembelewa, asilimia 80 ya wauzaji wa mbegu za mbolea hawakuwa na 
ujuzi kuhusu mbegu na mbolea ambazo walikuwa wakiziuza.  
 
Ufuatiliaji na tathmini Isiyotosheleza katika Usajili, Mafunzo, na Ukaguzi 
wa Pembejeo za Kilimo  
Ukaguzi ulibaini kwamba ingawa Taasisi ya Taifa ya Utafiti wa Viuwatilifu 
ilifanya ufuatiliaji wa viuwatilifu, ufuatiliaji huo haukugusa maeneo yote 
matatu ya udhibiti -ubora ambayo ni usajili, ukaguzi, na elimu. Ufuatiliaji 
uliofanywa na Wizara ya Kilimo ulijikita zaidi katika udhibiti wa shughuli za 
usajili kupitia Kamati ya Taifa ya Ushauri wa Kinga ya Mimea na Kamati ya 
Kitaalamu ya Kusajili na Kupitisha ili kuhakikisha kwamba viuwatilifu 
vilivyosajiliwa vimekidhi vigezo vilivyotakiwa.   
 
Usimamizi Dhaifu wa Udhibiti wa Milipuko ya Ma gonjwa na Visumbufu vya 
Mimea 
Ukaguzi ulibaini kwamba Wizara ya Kilimo haikutekeleza ipasavyo mikakati 
ya kudhibiti magonjwa na visumbufu vya mimea. Hii ni kutokana na 
kutokuwa na namna bora za kudhibiti magonjwa na visumbufu vya mimea 
kwa njia ya kinga; n a udhibiti na uratibu wa pamoja unaoshirikisha wadau 
tofauti katika kudhibiti milipuko ya magonjwa.  
 
Udhaifu kwenye njia za uzuiaji wa milipuko ya magonjwa na visumbufu vya 
mimea: Ukaguzi ulibaini kwamba mifumo ya kudhibiti na kujikinga na 
milipuko ya magonjwa na visumbufu vya mimea ili kuhakikisha vinapungua 
kwa kiasi kikubwa haikufanya kazi ipasavyo. Ukaguzi ulibaini kuwa 

hakukufanyika ukaguzi wa kutosha katika mipaka ya nchi; hakukuwa na 
ufahamu wa wakulima wa kutumia mbinu unganishi na usimamizi wa 
kujikinga na visumbufu vya mimea; na kulikuwa na upatikanaji mdogo wa 
mbegu bora na viuwatilifu vya kudhibiti visumbufu vya mimea.  
 
Udhaifu kwenye njia za udhibiti wa milipuko ya magonjwa na visumbufu 
vya mimea:  Wizara ya Kilimo na Chakula na TAMISEMI hazikuchukua 
kikamilifu hatua za udhibiti wa milipuko ya magonjwa na visumbufu vya 
mimea. Ukaguzi ulibaini kuwa ufuatiliaji wa utambuzi wa viuwatilifu 
haukufanyika. Ilibainika pia kuwa utoaji taarifa na uchukuaji hatua 
haukufanyika. Aidha, ingawa mipango inayo zingatia viashiria hatarishi vya 
milipuko ya magonjwa na visumbufu vya mimea ilitengenezwa katika baadhi 
ya halmashauri zilizotembelewa, mipango hiyo haikutekelezwa kikamilifu.  
 
Udhaifu katika kuratibu udhibiti wa milipuko ya magonjwa na visumbufu 
vya mimea: Ukaguzi ulibaini kwamba kulikuwa na udhaifu katika shughuli za 
uratibu kwa ngazi za mikoa na wilaya. Uratibu kati ya Wizara ya Kilimo na 
sekta binafsi, na kati ya sekta binafsi na taasisi za serikali haukufanyika kwa 
kiasi cha kutosha. Kwa mfano, kutoka na na kukosekana kwa maabara, 
wakaguzi wa Kitengo cha Huduma za Afya ya Mimea walikuwa wakituma 
sampuli zilizokamatwa katika mipaka kwa ajili ya vipimo kwenda Taasisi ya 
Utafiti wa Viuwatilifu. Hata hivyo, hakukuwa na mifumo iliyowekwa kusaidia 
mabadilishano mepesi yenye ufanisi ya sampuli.  
 
Usimamizi Dhaifu wa Ujenzi wa Miundombinu ya Umwagiliaji wakati wa 
Mipango na Utekelezaji  
Ukaguzi ulibaini kwamba shughuli za ujenzi wa miundombinu 
hazikusimamiwa kwa kiasi cha kutosha katika kanda za umwagiliaji. 
Matokeo yake, skimu za umwagiliaji hazikukamilika kwa wakati; skimu 
zilijengwa kwa gharama ya juu kuliko zile zilizokubaliwa; na ziliathirika 
katika ubora.  
 
Mipango dhaifu ya ujenzi wa skimu za umwagiliaji : Ukaguzi ulibaini kwamba 
mipango ya jumla kabla ya kuanza shughuli za ujenzi wa skimu za 
umwagiliaji haikufanywa kwa kiasi cha kutosha. Ukaguzi ulibaini kwamba ni 
asilimia tatu tu ya miradi ndiyo ilifanyiwa upembuzi yakinifu kati ya miradi 
iliyopangwa kufanyiwa, kinyume cha Sheria ya Umwagiliaji.  
 
Ukaguzi ulibaini kuwepo kwa utegemezi wa fedha za wafadhili zilizofikia 
asilimia 90 ya fedha zote zilizotolewa kwa ajili ya kugharamia miradi ya 
umwagiliaji kuanzia mwaka 2014/15 hadi 2017/18. Aidha, ukaguzi ulibaini 
kwamba upembuzi yakinifu haukugusa vipengele muhimu kama vile 
uchunguzi wa udongo, kiasi cha maji, na athari za mazingira. Matokeo yake 
ni kutotumiwa kwa vipengele hivyo wakati wa ujenzi wa miradi.  

Usimamizi dhaifu wa shughuli za ujenzi wa miundombinu ya umwagiliaji: 
Ukaguzi ulibaini usimamizi dhaifu w a shughuli za ujenzi hali iliyopelekea 
kuchelewa kukamilika kwa miradi. Ukaguzi ulibaini kwamba asilimia 76 sawa 
na skimu 63 kati ya skimu 83 za umwagiliaji zilichelewa kukamilika. Aidha, 
asilimia 40 ya skimu zilikamilika zikiwa na ongezeko la gharama.    Miradi 
ilibainika kutokuwa na ratiba nzuri za ujenzi, michoro isiyo na uhalisia, 
kucheleweshwa kwa malipo kwa wakandarasi, na baadhi ya wakandarasi 
kuacha kazi kutokana na kutokuwa na vifaa.  
 
Huduma Hafifu za Ugani kwa Wakulima  
Ukaguzi ilibaini kwamba uto aji wa huduma za ugani hivi sasa si kamilifu na 
hautoi hakikisho la upelekaji wa mbinu za kisasa za kilimo na uchakataji wa 
mazao ya kilimo unaochangia kuongeza uzalishaji na thamani ya mazao na 
bidhaa zitokanazo na kilimo . Ukaguzi ulibaini kwamba mbinu zilizokuwa 
zikitumika katika utoaji wa huduma za ugani zilikuwa chache na zilijikita 
hasa katika utoaji wa huduma kwa njia ya mashamba darasa na vituo vya 
huduma za kilimo vya kata pekee; wakati mbinu zingine hazikutumiwa kwa 
kiwango cha kutosha. Aidha, nyenzo zilizokuwa zikitumiwa na maofisa ugani 
hazikuwa na ufanisi na hazikujumuisha idadi ya kutosha ya wakulima na hasa 
mbinu ya mashamba darasa ambayo ilijumuisha asilimia moja tu ya 
wakulima wote waliotembelewa.  
 
Jitihada hafifu za kuwajengea uwezo maofis a ugani: Ukaguzi ilibaini 
kwamba maofisa ugani hawakuwezeshwa kwa nyenzo na maarifa ya kisasa 
kuhusu utoaji wa huduma za ugani ili kuwapa ujuzi wa mbinu mpya katika 
utoaji wa huduma za ugani na kuweka taarifa za kisasa kwenye madodoso 
ya mafunzo. Zaidi, ma ofisa ugani hawakupewa mafunzo ya kutumia 
miongozo na hawakupewa mafunzo kuhusu matumizi ya viuwatilifu.  
 
Utoaji hafifu wa fedha kwa ajili ya huduma za ugani: Upelekaji wa fedha 
haukuweza kurahisisha utoaji wa huduma za ugani. Ukaguzi ulibaini udhaifu 
kati ka mchakato wa bajeti. Ilibainika kuwa shughuli za ugani zilitengewa 
kiwango kidogo cha fedha. Istoshe, baaadhi ya fedha zilizotengwa kwa ajili 
ya huduma za ugani zilitumika kwa shughuli zingine tofauti. Kwa mfano, 
fedha kwa ajili ya mashamba darasa na maf unzo ya maofisa ugani na 
wakulima zilitolewa kwa kiwango kinachofikia asilimia 97 wakati utekelezaji 
wake ulifanywa kwa asilimia 30 tu kwa shughuli za uandaaji wa mashamba 
darasa. Mafunzo na huduma za ugani yalifanywa kwa asilimia 59 wakati ni 
asilimia moj a pekee ya wakulima ndiyo walipewa mafunzo ya mbinu bora za 
kilimo.  
 
Utoaji wa Huduma Saidizi Hafifu kwa Wasindikaji wa Mazao ya Kilimo  
Ukaguzi ulibaini kwamba wajasiriamali na wenye viwanda vidogo wakiwemo 
wasindikaji wa mazao ya kilimo hawakupewa hudum a saidizi za kutosha 
zinazohitajika kwenye maeneo ya teknolojia, fedha, masoko, na elimu ya 
biashara ambazo zingerahisisha uongezaji wa thamani kwa mazao ya kilimo. 

Ukaguzi ulibaini kwamba asilimia tisa pekee ya wajasirimali na wenye 
viwanda vidogo waliosajiliwa na Shirika la Maendeleo ya Viwanda Vidogo 
lilipatiwa mafunzo wakati asilimia 37 ya walioomba mikopo ya fedha 
hawakupatiwa licha ya kutimiza vigezo vya kupatiwa mikopo hiyo. 
Uhamishaji wa teknolojia kwenda kwa wasindikaji haukufanywa kwa 
kiwango cha kutosha kwa kuwa idadi ya teknolojia zilizohamishwa kwenda 
kwa wasindikaji wa mazao ya kilimo ilikuwa chini ya wastani wa idadi ya 
teknolojia zilizohamishwa katika kipindi cha miaka minne kuanzia mwaka 
2013/14 hadi 2016/17.  
 
Mipango Hafifu ya Huduma Saidizi kwa Wasindikaji Mazao ya Kilimo: 
Ukaguzi ulibaini kwamba mipango ya utoaji wa huduma saidizi haikufanywa 
kwa kiasi cha kutosha kuweza kutoa hakikisho la ubora wa huduma saidizi 
zinazotolewa. Ukaguzi ulibaini kwamba wadau mu himu hawakushirikishwa 
wakati wa kuandaa bajeti na pia shughuli za wasindikaji wa mazao ya kilimo 
hazikupewa kipaumbele cha kutosha katika ngazi ya wizara wakati wa 
uandaaji wa bajeti. Katika ngazi ya wizara, bajeti kwa ajili ya maendeleo 
ya wasindikaji wa  mazao ya kilimo ilikuwa ni asilimia 30 tu ya fedha 
zilizokuwepo huku asilimia 70 iliachwa kwa ajili ya matumizi ya kawaida 
ndani ya idara ya wajasiriamali na wenye viwanda vidogo na vya kati.  
 
Kutofanyika kwa tathmini ya kutosha ya mahitaji ya wasindikaji : Ukaguzi 
ulibaini kwamba hakukuwa na mfumo wa kutosha wa ukusanyaji wa mahitaji 
ya wajasiriamali wadogo na wa kati ambao ungehakikisha unazingatia 
mahitaji ya sehemu kubwa ya wasindikaji wa mazao ya kilimo. Shirika la 
Maendeleo ya Viwanda Vidogo ambalo lilitakiwa kukusanya mahitaji hayo 
liliweza kufanya tathmini ya mahitaji mara 1779 tu ambayo ilikuwa chini ya 
malengo yake ya kufanya hivyo mara 2150 katika miaka 4 iliyopita.  
 
Ufuatiliaji usiotosheleza wa shughuli za wasindikaji wa mazao ya kilimo: 
Ukaguzi ulibaini kwamba mifumo ya utoaji ripoti na ufuatiliaji wa shughuli 
za utoaji wa huduma saidizi haukufanywa kwa kiasi cha kutosha. Mfumo 
uliopo ulikuwa ukitoa taarifa za kitarakimu za viashiria vya mipango ya 
mwaka katika ngazi ya juu ya utekelezaji, lakin i taarifa za kimaelezo 
hazikutolewa katika ngazi ya usimamizi na ngazi ya uongozi wa juu.  
 
Aidha, ukaguzi ulibaini pia kwamba wasindikaji wengi wa mazao ya kilimo 
wanatembelewa mara chache au hawatembelewi kabisa na maofisa wa 
shirika la viwanda vidogo. Katika sampuli ya wasindikaji wa mazao ya kilimo 
36 waliotembelewa na timu ya ukaguzi, ni asilimia 6 pekee ndiyo walikuwa 
wakitembelewa mara kwa mara huku asilimia 94 hawakutembelewa au 
walitembelewa mara chache sana.  
 
Matokeo yake ni utoaji hafifu wa huduma  saidizi kwa wasindikaji mazao ya 
kilimo uliopelekea kuwa na mchango hafifu wa wasindikaji wa mazao ya 
kilimo katika uchumi ambapo mchango wao katika pato la taifa kwa sasa ni 

asilimia 35 ambalo ni chini ya lengo lililowekwa na Wizara ya Viwanda na 
Biashara na Uwekezaji ambalo ni asilimia 50.  
 
Hitimisho  
 
Kiujumla, ukaguzi unatambua jitihada za Serikali juu ya maendeleo ya 
kilimo nchini. Hata hivyo, mambo yaliyoonekana kwenye ripoti ya ukaguzi 
yamepelekea hitimisho kwamba, Serikali haijatekeleza kwa ufanisi mikakati 
mbalimbali ili kufanya kilimo kuwa na tija, endelevu, na uti wa mgongo wa 
uchumi wa nchi.  
 
Mikakati muhimu iliyoanzishwa na Wizara ya Kilimo kwa maendeleo ya 
kilimo haikusimamiwa vizuri na Wizara pamoja na wadau wengine. Udhaifu 
ulioonekana ulikuw a kwenye usimamizi wa pembejeo za kilimo, ubora wa 
udhibiti wa pembejeo za kilimo, visumbufu vya mimea na milipuko ya 
magonjwa, ujenzi wa miundombinu ya umwagiliaji, uwepo wa huduma za 
ugani kwa wakulima, na utoaji wa usaidizi kwa wasindikaji wa mazao ya 
kilimo.  
 
Mapungufu yaliyoonekana yalisababishwa na udhaifu wa mifumo ya 
kuhakikisha mipango, utekelezaji, usimamizi, na tathmini ya mikakati 
iliyotekelezwa na Serikali kwa lengo la kusaidia maendeleo ya sekta ya 
kilimo.  
 
Mapendekezo 
 
Kutokana na hitimisho l angu, Wizara ya Kilimo inatakiwa:  

1) Ihuishe taarifa zilizopo na kuboresha hatua zilizopo za usajili, ukaguzi, 
na mafunzo kwa mawakala wa pembejeo za kilimo na wakulima ikiwa 
ni njia ya kudhibiti ubora kwenye viuwatilifu, mbegu, na mbolea ili 
kujihakikishia u wepo wa pembejeo zenye ubora katika soko;  
 

2) Iweke mfumo utakaohakikisha kuwa mikakati ya kudhibiti na kuzuia 
milipuko ya magonjwa na visumbufu vya mimea inafanywa kisasa ili 
kuhamasisha ubora wa mazao ya kilimo ili kupunguza kiwango cha 
uwezekano wa kutokea uhaba wa chakula na kuimarisha ubora wa 
mazao katika soko la kimataifa.  
 

3) Kwa kushirikiana na Wizara ya Viwanda na Biashara, iimarishe uwezo 
wake katika kutoa huduma saidizi kwa nyanja zote za wasindikaji ili 
kuhamasisha uongezaji wa thamani kwa mazao ya kilimo na hivyo 
kuiwezesha nchi kuwa ya uchumi wa kati wa viwanda.  
 

4) Iimarishe namna ya kuwasaidia wazalishaji wa ndani ya nchi wa mbegu, 
viuwatilifu, na mbolea ili kuhamasisha uzalishaji wa pembejeo za kilimo 



 

xvii| P a g e 
 

ndani ya nchi na hivyo kutoa hakikisho la  kupatikana kwa pembejeo kwa 
wakati.  
 

5) Ihakikishe kwamba programu za kuwaendeleza kitaalamu maofisa ugani 
zinaandaliwa kwa kuzingatia mahitaji yao na zinatekelezwa kikamilifu 
zikiwa na malengo ya kuwapatia uwezo wa kutoa huduma za ugani kwa 
wakulima. Hii ni  pamoja na kuwapa maofisa ugani taarifa na ujuzi wa 
kisasa ya mbinu na teknolojia za kisasa za kilimo.  
 

6) Ipitie mnyororo wake wa maagizo ili kuhakikisha kwamba hatua 
zinazolenga kuboresha utoaji wa huduma za ugani katika mamlaka za 
serikali za mitaa zinatek elezwa katika namna itakayoleta matokeo 
chanya. 
 

7) Ihakikishe kwamba kazi za usanifu wa miradi ya ujenzi inafanyiwa 
mapitio ili kujiridhisha kuhusu kutekelezeka kwake kabla ya kuanza 
shughuli za ujenzi.  

SURA YA KWANZA 

UTANGULIZI 

 

1.1  Usuli wa Ukaguzi  

Ukaguzi wa Ufanisi ni muhimu kwa sababu unalenga  kuboresha  
uwajibikaji na utendaji  wa taasisi za Serikali  ili wananchi  wapate  
huduma zinazolingana na  thamani ya fedha zilizotumika.  Vigezo 
kadhaa hutumika kuchagua maeneo yanayolengwa na ukaguzi wa 
ufanisi na ukaguzi maalumu. Miongoni mwa vigezo hivyo ni 
malalamiko ya wananchi, umuhimu wa eneo linalokaguliwa, pamoja 
na sababu za kijamii na kiuchumi.  
 
Ukaguzi wa ufanisi unafanyika ili kufahamu iwapo shughuli, mipango, 
au miradi inayohusisha raslimali za umma katika  wizara,  idara,  
mamlaka za serikali za mitaa, na mashirika ya umma imesimamiwa  
kwa  kuzingatia uwekevu, tija, na ufanisi. Uwekevu, tija, na ufanisi 
unaweza kuelezwa kama ifuatavyo:  
 
Á Uwekevu - Kupunguza gharama za raslimali zinazotumika 

katika shughuli huku kukizingatiwa ubora 
stahihi.  

Á Ufanisi - Uhusiano kati ya matokeo, kwa kuzingatia 
bidhaa, huduma, matokeo na raslimali 
zilizotumika kuzalishia.  

Á Tija  - Kiwango cha kufikiwa kwa malengo na uhusiano 
kati ya malengo yaliyokusudiwa na matokeo 
halisi katika shughuli husika.  

  

1.2  Mamlaka ya Kukagua  

Mdhibiti na Mkaguzi Mkuu wa Hesabu za Serikali amepewa mamlaka 
ya kisheria ya kufanya ukaguzi wa ufanisi kupitia Sheria ya Ukaguzi 
wa Umma Na. 11 ya Mwaka 2008. Kifungu cha 28 cha Sheria hii 
kinasema òMdhibiti na Mkaguzi Mkuu wa Hesabu za Serikali, kwa 
lengo la kuthibitisha uwekevu, tija, na ufanisi katika matumizi ya 
fedha au raslimali za taasisi ya umma, anaweza kukagua, 
kuchunguza, na kutoa ripoti, kadri atakavyoona inafaa kuhusu:  

(a) Matumizi ya fedha na raslimali za umma katika wizara, idara, 
mamlaka za serikali za mitaa, na mamlaka nyingine za serikali;  

 
(b) Utekelezaji wa majukumu ya maofisa masuuli, wakuu wa idara, 

na wakuu wa taasisi mbalimbali za umma; na  
 

(c) Utekelezaji wa matakwa ya sheria ya mazingira, kanuni, na sera 

ya ndani ya mazingira na viwangoó. 



 

19| P a g e 
 

Ukaguzi wa ufanisi unalenga kuangalia iwapo malengo ya awali 
yaliyowekwa yamefanikiwa. Vilevile, unaangalia iwapo uwekevu, 
tij a, na ufanisi umezingatiwa. Hatimaye mapendekezo hutolewa kwa 
ajili ya kuboresha maeneo yaliyoonekana kuwa na mapungufu.  
 
Ukaguzi unafanyika kwa mujibu wa viwango vya kimataifa vya 
ukaguzi wa ufanisi. Viwango hivyo vinataka Ofisi ya Taifa ya Ukaguzi 
wa Hesabu za Serikali kupanga na kutekeleza ukaguzi ili kupata 
ushahidi wa kutosha ambao utakuwa kigezo cha kuripoti mapungufu 
yaliyoonekana na kutoa hitimisho kwa kuzingatia lengo la ukaguzi 
husika. 
 

1.3  Madhumuni ya Ripoti  

Ripoti hii ya jumla inalenga kuwapa taarifa muhimu wabunge, 
vyombo vya habari, umma, pamoja na wadau wengine ili waweze 
kufanya maamuzi yatakayoongeza uwekevu, tija, na ufanisi katika 
shughuli za Serikali. Ripoti hii inabainisha masuala mbalimbali 
yaliyoonekana katika kaguzi za ufanisi dhidi  ya yale yaliyotarajiwa 
katika hatua za mipango, utekelezaji, usimamizi wa vihatarishi, na 
ufutiliaji wa tathmini ya shughuli za maendeleo ya kilimo nchini .  
 
Mwisho, muhtasari wa kila ripoti unatolewa kwa kubainisha mambo 
yatakayojadiliwa na Kamati za Kudumu za Bunge la Jamhuri ya 
Muungano wa Tanzania kwa kushirikisha maofisa masuuli wakati wa 
kusikiliza hoja za Mdhibiti na Mkaguzi Mkuu wa Hesabu za Serikali.  
 
Ripoti hii haikusudii kuwa mbadala wa Ripoti sita za Ukaguzi wa 
Ufanisi ambazo zimefupishwa katika sura zinazofuata. Ili kuweza 
kupata uelewa wa kina wa masuala mahsusi yaliyojadiliwa katika 
ripoti hii, msomaji anashauriwa kusoma ripoti binafsi zilizokami lika. 
Ripoti hizo ni za Kaguzi za Ufanisi katika maeneo yafuatayo:  

i)  Usimamizi wa Utoaji wa Huduma za Ugani kwa Wakulima 
Tanzania (2015); 

ii)  Usimamizi wa Udhibiti wa Visumbufu vya Mimea na Milipuko ya 
Magongwa  ya  Mimea Tanzania (2016); 

iii)  Usimamizi wa Utoaji wa  Huduma za  Usaidizi  kwa  
Wajasiliamali Wadogo na wa Kati  Nchini Tanzania (2018); 

iv)  Usimamizi wa Viuwatilifu katika Shughuli za Killimo;  
v) Usimamizi wa Upatikanaji wa Pembejeo Bora za Kilimo kwa 

Wakulima Tanzania (2019); na 
vi)  Usimamizi wa Shughuli za Ujenzi wa Miradi ya Umwagiliaji 

Tanzania (2019)  

1.3  Lengo kuu la Ripoti  

Ripoti hii imelenga kuonesha jinsi Serikali inavyosimamia maendelelo 
ya sekta ya kilimo ili kuhakikisha inakuwa yenye ufanisi, ya 
ushindani, na inayoleta faida ili ichangie kuboresha maendeleo ya 
Mtanzania. Pia, inalenga kufanya sekta ya kilimo kuwa yenye faida 
na inayokuza uchumi na kuondoa umaskini. Hivyo, sekta ya kilimo 
inapaswa isimamiwe na kutumika kwa ajili ya malengo ya muda 
mrefu ya taifa kwa ujumla.   

Aidha, kilimo ndicho chanzo kikuu cha mapato kwa Serikali na ndicho 
kinatoa shunguli nyingi za ki uchumi kwa Watanzania kwa zaidi ya 
asilimia 75.5 1.  Kwa mujibu wa Ripoti ya Utekelezaji wa Progamu ya 
Kuendeleza Uchumi Tanzania kwa Mwaka 2017/18, sekta ya kilimo 
inachangia asilimi 30 ya pato la taifa.  Ni muktadha huu, Mdhibiti na 
Mkaguzi Mkuu wa Hesabu za Serikali aliamua kuandaa Ripoti ya Jumla 
ya Ukaguzi wa Ufanisi katika Usimamizi wa Maendeleo ya Sekta ya 
Kilimo ili kutoa matokeo ya namna Wizara ya Kilimo inavyosimamia 
sekta hii muhimu.  
  

1.4  Mchakato wa Uthibitisho wa Takwimu Zilizotolewa katika 
Ripoti H ii  

Wizara, idara, mashirika, taasisi, na wakala mbalimbali za Serikali 
zilizokaguliwa zilipewa fursa ya kujadili na kutoa maoni yao juu ya 
matokeo ya ukaguzi na kusahihisha makosa yaliyojitokeza katika 
rasimu ya Ripoti hii.  
 

1.5  Muundo wa Ripoti Hii  
Ripoti hii ina sura kumi. Sura ya Kwanza inatoa utangulizi kuhusu 
ukaguzi wa ufanisi, mamlaka, na madhumuni ya ripoti kwa ujumla. 
Sura ya Pili inatoa muhtasari wa muundo wa usimamizi wa sekta ya 
kilimo nchini Tanzania; na Sura ya Tatu inatoa mapungufu 
yaliyoonekana katika usimamizi wa upatikanaji wa pembejeo bora 
za kilimo kwa wakulima nchini.  
 
Sura ya Nne inabainisha mapungufu yaliyoonekana katika utaratibu 
wa udhibiti wa ubora wa pembejeo za kilimo ambazo zimezalishwa 
au kuagizwa kutoka nje ya nchi; na Sura ya Tano inajadili mapungufu 
yaliyoonekana katika usimamizi wa udhibiti wa visumbufu vya mimea 
na milipuko ya magongwa ya mimea Tanzania.  
 
Sura ya sita inabainisha mapungufu yaliyoonekana katika usimamizi 
wa ujenzi wa miradi ya umwagiliaji nchini; na S ura ya Saba 
inachambua mapungufu yaliyoonekana katika usimamizi wa utoaji 
wa huduma za ugani kwa wakulima Tanzania.  

                                                           
1Sera ya Taifa ya Kilimo, 2013 

Sura ya Nane inabainisha mapungufu katika usimamizi wa utoaji wa 
huduma za usaidizi kwa wajasiliamali wadogo na wakubwa nchini; na 
Sura ya Tisa inatoa majumuisho ya kila mapungufu yaliyoonekana 
katika sekta ya kilimo. Mwisho, Sura ya Kumi inatoa mapendekezo 
ya jumla ya namna ya kuboresha sekta ya kilimo nchini.    

SURA YA PILI 

MFUMO WA USIMAMIZI WA MAENDELEO YA KILIMO NCHINI  

 

2.1  Utangulizi  
Tanzania imeendelea kutegemea sekta ya kilimo katika ukuaji wa 
uchumi na maendeleo ya wananchi wake kwa kuwa inatoa fursa za 
ajira kwa asilimia 77.5. Kwa kipindi cha mwaka 2016, sekta ya kilimo 
imechangia asilimia 29.1 ya pato la taifa ikilinganishwa na a silimia 
29.0 kwa mwaka 2015 (Ripoti ya Uchungizi wa Uchumi ya Mwaka 
2016). Kwa kipindi cha mwaka 2017/18, mchango wake uliongezeka 
na kufikia asilimia 30 ya pato la taifa. Sekta ya kilimo inachangia 
sana ongezeko la ukuaji wa uchumi na kupunguza umaskini nchini. 
Hivyo, maendeleo ya kilimo yanabaki kuwa chanzo cha maendeleo 
ya kiuchhumi na kijamii nchini kwa sasa na siku zijazo. 2   
 
Tanzania ina zaidi ya hekta milioni 44 za ardhi inayofaa kwa kilimo 
na ni asilimia 33 tu ya kiasi hiki hutumika; na ina hekta milioni 29.4 
kwa ajili ya maendeleo endelevu ya kilimo cha umwagiliaji. Katika 
ardhi hii ya kilimo cha umwagiliaji, hekta milioni 2.3 zina uwezo wa 
juu; hekta milioni 4.8 zina uwezo wa kati; na hekta milioni 22.3 zina 
uwezo mdogo.  
 
Inafahamika wazi kwamba kuna ongezeko kubwa la joto duniani na 
mabadiliko ya tabia ya nchi, ambayo yana athari mbaya kwa 
upatikanaji bora wa raslimali za  maji kwa ajili ya uzalishaji wa 
mazao ya kilimo duniani kote, Tanzania ikiwemo. Katika hali hii, 
Tanzania inapaswa kutumia fursa ya kutambua maeneo ya 
uwezekano wa umwagiliaji.   
 
Pamoja na fursa kubwa ya kilimo, uzalishaji wa mazao nchini 
Tanzania unakabiliwa na changamoto nyingi zinazohitaji utatuzi. 
Changamoto hizo ni pamoja na ardhi kuwa na uzalishaji mdogo, 
nguvukazi, pamoja na mtaji. Hii inasababishwa na ukosefu wa mitaji 
kwa ajili ya pembejeo za kilimo, mbegu bora, mbolea, pamoja na 
teknolojia. Chan gamoto zingine ni utegemezi kwa mvua kwa ajili ya 
kilimo, utoaji wa huduma duni za kilimo, miundombinu mibovu 
vijijini, viwanda duni vya usindikaji wa mazao ya kilimo, pamoja na 
mahusiono yasiyo mazuri katika mlolongo wa mazao ya kilimo. 
Changamoto zote hizi zinaweza kuzuia taifa kukosa mapato na 
kuwekeza katika sekta hii muhimu.  
 
Iwapo changamoto hizi hazitatafutiwa ufumbuzi wa haraka na kwa 
umakini, Tanzania inaweza kulingana na nchi zinazoendelea barani 

                                                           
2 Hotuba_ya_Wizara_ya_Kilimo_Mifugo_na_Uvuvi_final_Mei_13.05.2017.pdf   
visited on 18/02/2019   

file:///C:/Users/ehenry/Downloads/Hotuba_ya_Wizara_ya_Kilimo_Mifugo_na_Uvuvi_final_Mei_13.05.2017.pdf%20%20%20visited%20on%2018/02/2019
file:///C:/Users/ehenry/Downloads/Hotuba_ya_Wizara_ya_Kilimo_Mifugo_na_Uvuvi_final_Mei_13.05.2017.pdf%20%20%20visited%20on%2018/02/2019

Afrika zenye uwezo mkubwa wa kilimo ambao umeshindw a kusaidia 
kuinua kiwango cha maisha ya watu wake. Mafanikio ya haraka katika 
sekta ya kilimo Tanzania yanahitaji Serikali kushirikisha wadau 
wengine katika kusimamia raslimali na kuongoza shughuli za kilimo 
ili kufikia maendeleo yanayohitajika.  Serikali inapaswa kushiriki 
katika uwekezaji na umiliki wa michakato ya kimkakati na 
miundombinu.  
 

2.2  Historia ya Maendeleo ya Kilimo Nchini Tanzania  

Tangu kupatikana kwa uhuru nchini Tanzania, kilimo kimefanyiwa 
mageuzi mbalimbali yenye lengo la kukifanya kiwe chenye  uzalishaji 
mkubwa na endelevu.  Mipango, mikakati, na sera mbalimbali 
zimezinduliwa kwa lengo la kuboresha kilimo. Katika kipindi cha 
mwishoni mwa miaka ya 1980 na mwanzoni mwa miaka ya 1990 
kumekuwa na mlolongo wa mabadiliko katika sekta ya kilimo, 
ikijum uisha kuruhusu soko huria, kuondolewa kwa ukiritimba wa 
serikali, kujiondoa kwa serikali katika miradi ya uzalishaji,  na 
kuanza kuitegemea sekta binafsi katika uzalishaji wa mazao ya 
kilimo. Changamoto kubwa ni kwamba mabadiliko haya 
hayakuzingatia tofaut i za kijamii na kiuchumi; na kutozingatia 
madhara ambayo yangeweza kuathiri sera zinazoimarisha 
upatikanaji wa fursa za kiuchumi na tofauti za usawa.  
 
Mwaka 1981 Serikali ilizindua Programu ya Taifa ya Uokoaji wa 
Uchumi, ambayo ililenga kuongeza uzalishaji  wa kitaifa na mauzo ya 
nje ya nchi. Programu hii ilifuatiwa na Mpango wa Urekebishaji wa 
Mifumo kati ya 1982 na 1985.  
 
Mnamo mwaka 1986, serikali ilianzisha Mpango wa Kuokoa Uchumi, 
ambao ulifuatiwa na Mpango wa Urekebishaji wa Mifumo wa Benki 
ya Dunia na wahisani wengine wengi walianza kuongeza msaada wao 
kwa Tanzania kwa kiasi kikubwa (Kwa taarifa zaidi, tazama 
Kielelezo 2.1 ).  

Kielelezo  2.1: Vipindi vya mabadiliko mbalimbali ya sekta 

ya kilimo Tanzania  

 

2.3  Mikakati ya Maendeleo ya Kilimo Nchini  

Katika Dira ya Taifa ya Maendeleo ya Mwaka 2025, sekta ya kilimo 
inajulikana kama eneo muhimu ambapo mpango-mkakati wa 
kiuchumi utatekelezwa  ili kuchangia kujenga msingi imara wa 
uchumi wenye ushindani na wenye nguvu. 
 

¶ Mpango wa Vijiji vya Ujamaa ulliokuwa na lengo la kuwakusanya watu pamoja kwa 
ajili ya shughuli za kilimo na shughuli zingine za kiuchumi.   

¶ Siasa ni Kilimo (1972), ambapo mwaka 1974 Serikali ilirithi mpango jumuishi wa 
bei za mazao ya mahindi, mpunga, ngano, tumbaku, korosho, na pareto. 

¶ Kilimo cha Kufa na Kupona kilianzishwa ili kusukuma maendeleo ya sekta ya kilimo 
baada ya kutangazwa kwa Azimio la Iringa 

¶ Uundaji wa kanda za kiikolojia za kilimo kwa lengo la kupanga mazao ya kulimwa 
kutokana na rutuba ya udongo na hali ya hewa 

¶ Utungaji wa Sheria ya Uanzishaji wa Taasisi ya Taifa ya Utafiti wa Viuwatilifu   

Awamu II 

1981 - 1990 

Awamu I 

1961 - 1980 

¶ Sera ya Taifa ya Kilimo ina malengo ya kuwa na kilimo cha kisasa, cha 
kibiashara, na chenye tija. 

¶ Mpango Mkakati wa Takwimu za Kilimo (ASSP) kwa ajili ya kutambua 
changamoto zinazokabili takwimu za kilimo. 

¶ Uuundaji wa Tume ya Taifa ya Umwagiliaji ili kusimamia shughuli zote za kilimo 
cha umwagiliaji nchini. 

¶ Uanzishaji wa Taasisi ya Taifa ya Utafiti wa Kilimo kama chombo kinachohusika 
na mkakati wa kuongoza tafiti za kilimo. 

¶ Uanzishaji wa Mamlaka ya Udhibiti wa Mbolea Tanzania kwa lengo la 
kusimamia upatikanaji, usambazaji, na ubora wa mbolea. 

¶ Mabadiliko katika sekta ya kilimo yaliyojumuisha kuruhusu soko huria, ambapo 
sekta ilifungua masoko yake kwa kuruhusu wafanyabiashara kuwekeza kwenye 
masoko na usindikaji   

Awamu V 

2011 - Leo 

¶ Uuundaji wa Mpango Mkakati wa Maendeleo ya Kilimo (ASDS), na Programu 
ya Kuendeleza Sekta ya Kilimo (ASDP) 

¶ Utungaji wa Sheria ya Mbegu ya Mwaka 2003 na Kanuni Zake za Mwaka 2007 

¶ Uanzishaji wa Mamlaka ya Udhibiti wa Ubora wa Mbegu Tanzania kwa lengo la 
kudhibiti ubora wa mbegu kwa wauzaji, na wasambazaji wa mbegu 

¶ Uanzishaji wa Mamlaka ya Mbegu  

¶ Uanzishaji wa Sheria ya Mbolea ya Mwaka 2009 na Kanuni Zake za Mwaka 
2011. 

Awamu IV 

2001 - 2010 

Uanzishaji wa Sheria ya Usimamizi wa Mazao na Kanuni zake kwa lengo la:  

¶ Kuzuia uingiaji na usambazaji wa vijidudu hatarishi vya mimea  

¶ Kuhakikisha uendelevu wa ulinzi wa mazao na mazingira 

¶ Kudhibiti uingizaji na matumizi ya kemikali za uhifadhi wa mimea   

¶ Kusimamia uuzaji na uingizaji wa mimea na mazao ya mimea ili kukidhi mahitaji 
ya kimataifa    

Awamu III 

1991 - 2000 

Mpango-mkakati ulitarajia kubadilisha kilimo kutoka kwenye 
uzalishaji mdogo wa kiuchumi na kuwa uchumi wa viwanda vya kati  
unaoongozwa na shughuli za kilimo cha kisasa na shughuli za 
uzalishaji zilizounganishwa kwa ufanisi na kusisitizwa kwa shughuli 
za viwanda na huduma saidizi katika maeneo ya vijijini na mijini 3. 
 

2.3.1  Mipango Mbalimbali ya Serikali ya Kuongeza Tija katika 

Sekta ya Kilimo   

Serikali ya Tanzania imeanzisha na kutekeleza mikakati mbalimbali 
ya muda wa kati na muda mrefu ya kuimarisha sekta ya kilimo ili 
kuongeza tija.  

Kielelezo 2.2: Mipango mbalimbali ya Serikali ya kuongeza tija 
katika sekta ya kilimo  

 

 
Chanzo: Programu ya Maendeleo ya Kilimo , 2016-2021  

 
2.3.2  Mkakati wa Maendeleo ya Sekta ya Kilimo  

Mkakati wa Maendeleo ya Sekta ya Kilimo uliandaliwa mwaka 2001 
ikiwa ni hatua ya kuweka misingi ya mbinu za kuendeleza sekta ya 
kilimo pamoja na na uchumi wa kitaifa kwa ujumla na kupunguza 
umaskini hasa katika maeneo ya vijijini. Lengo kuu la Mkakati huu 

                                                           
3 Serikali ya Jamhuri ya Muungano wa Tanzania ς 1999 ς Dira ya Taifa ya 
Maendeleo ya Mwaka 2025. Dar es Salaam 

lilikuwa ni kujenga mazingira mazuri ya kuongeza tija katika ya sekta 
ya kilimo kama msingi wa mapato ya kuboresha kilimo na kupunguza 
umaskini wa vijijini kwa muda wa kati na muda mrefu.  Lengo la 
Mkakati lilikuwa kufikia kiwango cha ukuaji wa kilimo kwa asilimia 5 
kwa mwaka hasa kwa njia ya mabadiliko kutokana na ustawi wa 
kilimo na kilimo cha kibiashara. Ili kufanikisha Mkakati wa Maendeleo 
ya Sekta ya Kilimo, Wizara ya Kilimo imeanzisha Programu ya 
Maendeleo ya Sekta ya Kilimo. 

2.3.3  Programu ya Maendeleo ya Sekta ya Kilimo  

Hii ni programu ya kuendeleza sekta ya kilimo na namna ya 
kuendesha Mkakati wa Maendeleo ya Sekta ya Kilimo. Programu hii 
ni sehemu ya matokeo ya uendeshaji kwa sera na mipango 
iliyopangiliwa ili kuboresha tena na kuimarisha uchumi wa taif a. 
Programu hii ni chombo cha serikali kuu kwa ajili ya kuratibu na 
kufuatilia maendeleo ya kilimo na kuwezesha mageuzi ya kitaifa. 
Pia, imeanzisha uhusiano wa uendeshaji kati ya Wizara Muhimu za 
Sekta ya Kilimo na wadau wengine wa kitaifa pamoja na kuanzi sha 
mifumo yenye ufanisi zaidi ya usimamizi.  

2.4   Mfumo wa Kisheria na Udhibiti  

Kilimo kinaongozwa na Sera ya Taifa ya Kilimo ya mwaka 2013. 
Malengo makuu ni kukuza sekta bora ya kilimo yenye ushindani na 
yenye faida ambayo itachangia kuboresha maisha ya Watanzania na 
kufikia ukuaji wa kiuchumi na kupunguza umaskini.  

Kuna sheria na kanuni mbalimbali zinazosimamia sekta ya kilimo 
nchini, ambazo ni: Sheria ya Udhibiti wa Mimea Namba 13 ya Mwaka 
1997, Kanuni za Udhibiti wa Mimea ya Mwaka 1998, Sheria ya Mbegu 
Namba 18 ya Mwaka 2003, Sheria ya Mbolea ya Mwaka 2009 pamoja 
na Kanuni zake za Mwaka 2011 kama zilivyofanyiwa marekebisho 
mwaka 2017, pamoja na sheria na anuni zingine zinazohusiana na 
masuala mbalimbali ya kilimo.   

2.5  Modeli ya Mkakati wa Maendelelo ya Kilimo Nchini 

Tanzania  

Mkakati wa Maendeleo ya Kilimo Tanzania unahusisha mkakati wa 
ugavi wa pembejeo za kilimo (mbolea, dawa, na mbegu 
zilizoboreshwa) pamoja na wakulima wenye ujuzi. Usimamizi wakati 
wa mavuno unahitajika ili kupunguza upotevu wa mazao. Hii 
inawezekana ikiwa wakulima watapata soko la mavuno ya mazao ili 
kuongeza thamani.    

Kielelezo 2.3 Modeli y a Mkakati wa Maendeleo ya Kilimo  nchini 

Tanzania 

 

2.6  Haja ya Kufanya Ukaguzi katika Sekta ya Kilimo  
Ofisi ya Taifa ya Ukaguzi Tanzania iliamua kufanya ukaguzi wa ufanisi 
katika maeneo saba ya sekta ya kilimo. Maeneo haya yana umuhimu 
mkubwa kwa sababu yanaweza kuisaidia Serikali ya Tanzania 
kutambua fursa zinazotolewa na sekta hii.  
 
Kwanza, utoaji wa huduma za ugani kwa w akulima ni muhimu kwa 
ajili ya uzalishaji wa kilimo kwa sababu ina uwezo wa kubadilisha 
changamoto zingine zote ili  kuboresha maisha na ustawi wa 
wananchi. Kwa hiyo, kwa kujenga uwezo wa wakulima katika kilimo, 
kutasababisha nchi iweze kuongeza faida zinazotokana na 
mabadiliko ya sekta ya kilimo. Huduma za ugani, utafiti, na mafunzo 
zina umuhimu katika kuu nganisha wakulima katika kupata teknolojia 
mpya, taarifa, na ujuzi ambao ni muhimu katika kuimarisha 
uzalishaji wa kilimo.  
 
Pili, usimamizi wa udhibiti wa milipuko ya visumbufu na magonjwa 
ya mazao ya kilimo huhamasisha njia za udhibiti na kuweka pamoja 
jitihada za kuzuia na kusimamia mlipuko wa visumbufu na magonjwa 
hayo ya mazao ya kilimo. Kama visipodhibitiwa, visumbufu na 
magonjwa ya mazao ya kilimo husababisa madhara makubwa 
kiuchumi na kijamii. Katika kilimo, mlipuko wa visumbufu na 

magongwa ya mazao ya kilimo huchangia kushuka kwa uzalishaji wa 
kilimo.  
 
Tatu, usimamizi wa viuwatilifu unaruhusu nchi kuimarisha ubora wa 
viuwatilifu hivyo ili kulinda vihatari vya kiafya ya binadamu na 
uharibifu wa mazingira ili kuhakikisha uendelevu wa uwezo wa ardhi 
kuzalisha.  
 
Nne, utoaji wa msaada kwa wajasiriamali wadog o na wa kati ambao 
ni wadau muhimu katika kukuza maendeleo ya kilimo, unapaswa 
kuangaliwa kwa makini ili kuweza  kuendeleza ukuaji wa uchumi kwa 
kuchochea maendeleo ya kijamii na kiuchumi nchini. Wajasiriamali 
wadogo na wa kati ni uti wa mgongo katika kuku za ajira pamoja na 
ubunifu. Pia, wao ni muhimu katika kuwezesha mazingira ya biashara 
za mazao ya kilimo nchini.  
 
Tano, upatikanaji wa pembejeo za kilimo una mchango mkubwa 
katika kukuza uzalishaji wa kilimo. Msingi wa maendeleo endelevu 
ya kilimo ni upati kanaji wa pembejeo za kisasa za kilimo kwa 
wakulima4. Uwepo wa pembejeo za kilimo unasaidia kuongeza 
kiwango cha uzalishaji wa mazao na mavuno na kuboresha ubora wa 
ardhi hivyo kuhakikisha uwepo wa matokeo bora kwa wakulima. 
Pembejeo za kilimo pia hupunguza vihatarishi vitokanavyo na hali ya 
hewa na hivyo kupunguza uharibifu wa baada ya mavuno5. Mbolea 
huboresha hali ya udongo, huhuisha naitrojeni, na huzalisha bakteria 
muhimu kwenye udongo wanaoboresha uzalishaji.  
 
Mwisho kabisa, uwepo na usimamizi wa ujenzi wa skimu za 
umwagiliaji ni miongoni mwa masuala muhimu katika kuimarisha 
kilimo cha umwagiliaji na kusaidia katika kufikia malengo mengine 
ya masuala ya kilimo. Kwa kuwa teknolojia ya umwagiliaji ni ngumu,  
usimamizi wake unahitaji wafanyakazi wenye uzo efu na wenye ujuzi. 
Kwa hiyo, ni muhimu kuhakikisha miundombinu ya shughuli za 
umwagiliaji ina ubora na inakidhi mahitaji ya sekta ya kilimo.  
 

2.7  Watendaji Muhimu katika Sekta ya Kilimo Nchini  
Kuna wadau mbalimbali na muhimu katika eneo hili la kilimo nchin i 
Tanzania. Wadau hawa wamegawanywa katika makundi makuu 
matano, ambayo ni wizara za kisekta, taasisi za uangalizi, mashirika 
ya kimataifa, taasisi za utafiti wa kilimo, na taasisi zinazotoa usaidizi 
katika sekta ya kilimo.  
 
Wizara za kisekta:  Hii ni pamoja na Wizara ya Kilimo ambayo ina 
wajibu wa kusimamia sekta ya kilimo nchini. Miongoni mwa 

                                                           
4 http://www.mit.go.tz/uploads/documents/sw/1455888762 -Agricultural -

Marketing-Policy.pdf  visited on 16/5/2017  
5 https://www.slideshare.net/JitinKollamkudy/agricultural -inputs-46989116  

http://www.mit.go.tz/uploads/documents/sw/1455888762-Agricultural-Marketing-Policy.pdf
http://www.mit.go.tz/uploads/documents/sw/1455888762-Agricultural-Marketing-Policy.pdf
https://www.slideshare.net/JitinKollamkudy/agricultural-inputs-46989116

majukumu ya Wizara hii ni kufanya marekebisho ya sera za Serikali 
pamoja na taratibu za sekta ya kilimo. Ofisi ya Raisi - Tawala za 
Mikoa na Serikali za Mitaa ina wajibu wa kusimamia utekelezaji wa 
Sera ya Taifa ya Kilimo katika ngazi ya mamlaka za serikali za mitaa. 
Tawala za mikoa zina wajibu wa kujenga mazingira mazuri kwa 
mamlaka za serikali za mitaa ili ziweze kufanya kazi kwa ufanisi; 
kusaidia mamlaka za serikali  za mitaa katika kujenga uwezo; kutoa 
msaada wa kitaalamu kwa mamlaka za serikali za mitaa; na 
kufuatilia utendaji wa mamlaka za serikali za mitaa. Mamlaka za 
serikali za mitaa (halmashauri za serikali za mitaa) zina jukumu la 
kuwezesha uratibu wa kitaalamu kati ya wizara za kisekta na 
wananchi. 
  
Taasisi za Uangalizi:  Hizi ni pamoja na taasisi kama vile Mamlaka ya 
Udhibiti wa Ubora wa  Mbolea Tanzania, Taasisi ya Udhibiti wa Ubora 
wa Mbegu Tanzania, Mamlaka ya Usimamizi wa Chakula na Dawa 
Tanzania, na Tume ya Usimamizi wa Mazingira. Taasisi hizi za serikali 
zina wajibu wa kusimamia utendaji wa wakulima kama vile shughuli 
za kila siku za wakulima, maofisa wa ugani, wauzaji wa mazao ya 
kilimo, wasindikaji wa mazao ya kilimo, pamoja na wadau weng ine 
wa kilimo.  
 
Mashirika ya Kimataifa:  Hizi ni pamoja na taasisi kama vile Shirika 
la Chakula na Kilimo Duniani, pamoja na Benki ya Maendeleo Afrika, 
ambazo zina wajibu  wa kushirikiana katika ufadhili wa wa sekta ya 
kilimo, kuimarisha mfumo wa taarifa za  kilimo, na kusaidia 
ufuatiliaji na tathmini ya shughuli za kilimo.  
 
Taasisi za Utafiti wa Kilimo Tanzania:  Hizi ni pamoja na Taasisi za 
Utafiti wa Kilimo Tanzania zilizopo nchi nzima. Taasisi hizi 
zinahusika na utafiti chini ya Idara ya Utafiti na Mafunzo  ya Wizaya 
ya Kilimo.  Taasisi hizi pia zina wajibu wa kukuza na kuratibu shughuli 
za bioteknolojia za kilim o nchini.  Wajibu wake ni kukuza utafiti kwa 
ajili ya maendeleo ya mazao mbalimbali kwenye kanda zao za kilimo 
nchini Tanzania.  
 
Taasisi za usaidizi katika sekta ya kilimo:  Hizi ni pamoja na taasisi 
kama Wizara ya Elimu, Sayansi, na Teknolojia; na Wizara ya Kazi. 
Wizara hizi kupitia taasisi za mafunzo kama vile vyuo vikuu, na vituo 
vya mafunzo ya ufundi vina jukumu la kujenga uwezo wa Watanzania 
kushiriki katika shughuli za kilimo. Kwa upande mwingine, taasisi hizi 
zina wajibu wa kutekeleza sheria za kazi k atika sekta ya kilimo. 
Wizara ya Fedha na Mipango ina wajibu wa usimamizi wa fedha na 
kuhakikisha kuna usimamizi sahihi wa mapato yanayotokana na 
shughuli za kilimo.  

Kaguzi za Ufanisi Zilizofanyika  
Ofisi ya Taifa ya Ukaguzi ilifanya kaguzi sita za uten daji, na ukaguzi 
mmoja wa ufuatiliaji katika sekta hii ya kilimo. Nia ya Ofisi ya 
Ukaguzi ni kuhakikisha kuwa kuna utendaji bora katika maeneo hayo 
kwa kuzingatia umuhimu wake kwa uchumi wa nchi. Kaguzi za ufanisi 
zilizofanyika zililenga maeneo yafuatayo:  
 
Utoaji wa huduma za ugani kwa wakulima; u dhibiti wa visumbufu vya 
mimea na milipuko ya magongwa ya mimea; usimamizi wa 
viuwatilifu katika shughuli za kilimo ; usimamizi wa upatikanaji wa 
pembejeo bora za kilimo kwa wakulima ; usimamizi wa utoaji wa 
huduma za usaidizi kwa wajasiliamali wadogo na wa kati nchini; na 
usimamizi wa shughuli za ujenzi wa miradi ya umwagiliaji nchini.  
  
Matokeo ya kaguzi na mahitimisho yaliyotokana na ripoti sita za 
ukaguzi pamoja na ripoti ya ufuatiliaji wa mapendekezo ya ukaguzi 
yametumika kutoa picha halisi kwa ujumla katika sekta nzima ya 
kilimo nchini ambayo yameelezwa katika sura zinazofuata za ripoti 
hii.  

SURA YA TATU 
 

UPATIKANAJI WA PEMBEJEO ZA KILIMO 
 

3.1  Utangulizi  
Upatikanaji wa pembejeo za kilimo ni muhimu katika sekta ya kilimo 
ambayo ndiyo uti wa mgongo wa uchumi wa nchi. Upatikanaji na 
usambazaji wa pembejeo bora za kilimo nchini hupelekea ongezeko 
la uzalishaji kwa wakulima na nchi kwa ujumla wake. Pia, pembejeo 
za kilimo hupunguza athari zinatokana na hali ya hewa hivy o 
kupunguza uharibifu wa mazao baada ya mavuno. 
 
Sura hii itaangalia mambo yanayohusiana na upatikanaji wa 
pembejeo za kilimo kama mbegu, mbolea, na viuwatilifu. Wahusika 
wakuu katika kuhakikisha upatikanaji wa pembejeo nchini ni Wizara 
ya Kilimo kupitia T aasisi ya Udhibiti wa Ubora wa Mbegu nchini, 
Mamlaka ya Udhibiti wa Ubora wa Mbolea, Wakala wa Mbegu Bora za 
Kilimo, na Taasisi ya Taifa ya Utafiti wa Viuwatilifu. Taasisi hizi 
zilizopo chini ya Wizara ya Kilimo zinatekeleza majukumu ya 
kuhakikisha udhibit i na kusaidia upatikanaji na usambazaji wa 
pembejeo zenye ubora kupitia uzalishaji na usajili wa mbegu, 
mafunzo, na ukaguzi kwa wazalishaji na wauzaji wa mbegu, mbolea, 
na viuwatilifu nchini.  
 
Matokeo ya ripoti hii yamegawanyika katika maeneo yafuatayo: 
kutambua mahitaji halisi ya pembejeo nchini; usambazaji wa 
pembejeo za kilimo nchini; na ufuatiliaji na tathmini wa usambazaji 
na upatikanaji wa pembejeo za kilimo nchini. Vipengele vifuatavyo 
vinaelezea kwa kina juu ya upatikanaji na usambazaji wa pembeje o 
bora za kilimo nchini.  
 
3.2  Utambuzi wa mahitaji halisi ya pembejeo nchini haukufanyiki 

kwa ufanisi  
Hatua za kutambua mahitaji halisi ya pembejeo za kilimo 
haukufanyika kwa ufanisi ili kuhakikisha upatikanaji wa pembejeo za 
kilimo kwa kuzingatia mahitaji ya  pembejeo ya wakulima. Hatua 
zilizotumika zilikuwa na mapungufu katika kukusanya taarifa 
zitakazotumika kwenye mahitaji ya pembejeo.  
 
Hatua zinazotumika kwenye kuandaa mahitaji zinakwamishwa na 
uwepo wa ushirikishaji wa wadau wachache katika kubainisha 
mahitaji ya ujumla na hivyo kupelekea utofauti kwenye mahitaji na 
pembejeo zilizosambazwa nchini.  
 



 

32| P a g e 
 

3.2.1  Uwepo wa vyanzo hafifu vya kuandaa mahitaji ya 
pembejeo za kilimo  

Hatua za kuandaa mahitaji ya pembejeo za kilimo zinatakiwa 
kujumuisha taarifa kutoka vyanzo m balimbli ili kupata mahitaji halisi 
ambayo yatajumuisha makundi yote ya pembejeo zinazohitajika 
nchini. Kwa sasa, njia inayotumika ni kwa kuangalia mahitaji ya 
pembejeo kwa miaka iliyopita ambayo haitoi taarifa sahihi za 
mahitaji kwa sababu hazizingatii ma badiliko yanayoweza kutokea 
kama vile ongezeko la idadi ya wakulima au uwekezaji mpya 
unaoweza kufanyika kwenye kilimo na kupelekea mabadiliko kwenye 
mahitaji ya pembejeo za kilimo.  
  
Kwa upande mwingine, haukufanyika utafiti wa kimsingi ili kujua 
mahitaj i kwa kuzingatia sifa za kijiografia kwa kanda za kilimo 
zilizopo nchini. Ukaguzi wangu ulibaini hadi kufikia mwaka 2018, 
Wizara ya Kilimo ilishindwa kufanya utafiti wa wa msingi ili kujua 
mahitaji halisi ya pembejeo kwa wakulima walioko nchini kwa 
kuzingatia ekolojia na idadi ya wakulima. Utafiti wa msingi husaidia 
kujua mahitaji halisi lakini ilionekana Wizara ya Kilimo inatumia 
makadirio tu ili kuweza kupata mahitaji ya wakulima.  
 
Wizara ya Kilimo ilieleza kwamba kufanya utafiti wa msingi kwenye 
pembejeo za kilimo ni gharama kwa kuzingatia muda na fedha kwa 
sababu inatakiwa kujumuisha ngazi ya mkulima, kijiji, kata, wilaya, 
mkoa, na kisha kujumuishwa kitaifa.  
 
Kuhusu mbolea, Mamlaka ya Mbolea Tanzania kupitia manunuzi ya 
jumla ya mbolea, inatakiwa kutambu a mahitaji halisi ya mbolea ili 
kuweza kusaidia manunuzi ya mbolea hiyo itakayotumika nchini. Kwa 
sasa mbolea inayosambazwa nchini haizingatii hali ya uhitaji wa 
udongo katika maeneo mbalimbali nchini.  
 
Ilibainika pia hakukufanyika utafiti wa msingi ili ku jua ustahimilivu 
wa mbegu kwa kuzingatia kanda mbalimbali za kilimo nchini. Mbegu 
zinazoingizwa nchini zinategemea mfumo wa nguvu ya soko kwa 
kuzingatia kanuni ya mahitaji na usambazaji. Wafanyakazi kutoka 
Wizara ya Kilimo walieleza kwamba mchakato wa kuta mbua mahitaji 
ya mbegu haufanyiki kwa ufanisi kwa sasa nchini.  
 
Kwenye viuwatilifu ilionekana pia kuwa zaidi ya silimia 90 ya 
viuwatilifu vinavyotumika nchini vinaingizwa kutoka nje ya nchi. 
Uagizaji wa viuwatilifu vinavyohitajika unazingatia zaidi nguvu y a 
soko na kanuni ya mahitaji na usambazaji. Pia, hakuna utafiti wa 
msingi uliofanywa na Wizara ya Kilimo ili kuweza kusaidia uingizaji 
wa viuwatilifu nchini.  

Kutofanyika kwa mchakato wa kutambua mahitaji halisi ya pembejeo 
nchini huathiri uzalishaji wa maz ao kwa sababu wakulima hushindwa 
kuchagua pembejeo tofauti zenye kusaidia maeneo yao ya kilimo.  
 
3.2.2  Kutofanyika vizuri kwa mchakato wa kutambua mahitaji 

ya pembejeo  
Ili kuweza kupata kiasi sahihi cha mahitaji ya pembejeo za kilimo 
nchini, kunahitajika kuwepo  kwa mbinu sahihi za kutambua mahitaji 
husika. Kwa sasa, Wizara ya Kilimo kupitia Taasisi ya Udhibiti wa 
Ubora wa Mbegu; Mamlaka ya Udhibiti wa Ubora wa Mbolea; na 
Taasisi ya Taifa ya Utafiti wa Viuwatilifu hazitumii mbinu sahihi za 
kutambua mahitaji ya pe mbejeo za kilimo.  
 
Hakuna mfumo, programu, au njia nyingine sahihi ya kuwezesha 
kutambua mahitaji sahihi ya pembejeo za kilimo nchini. Hakuna 
mfumo sahihi unaotumiwa na Wizara ya Kilimo ili kutathmini taarifa 
zinazohusiana na pembejeo za kilimo nchini. Wiz ara ya Kilimo ina 
mpango wa kuanzisha mfumo rasmi unaoitwa Mfumo wa Taarifa za 
Pembejeo utakaosaidia kutambua mahitaji sahihi ya pembejeo 
nchini. Mfumo huu pia utatunza takwimu zitakazoonesha pembejeo 
zilizohitajika na zilizotumika nchi nzima.  
 
Kwa upande mwingine, kumekuwepo na kutoshirikishwa kwa 
watendaji wote wanaohitajika kujumuishwa kwenye mchakato wa 
kutambua mahitaji. Ili kupata mahitaji sahihi, kunahitajika 
kujumuishwa kwa watendaji wote kuanzia ngazi ya mkulima, kijiji, 
kata, wilaya, hadi mkoa. Pi a, kunahitajika ushirikishaji wa wakulima 
kila mwaka ili kupata mahitaji halisi ya pembejeo kama mbegu na 
mbolea zinazohitajika na wakulima.  
 
Ukaguzi ulibaini kutoshirikishwa kwa wakulima wakati wa mchakato 
wa kutambua mahitaji ya pembejeo nchini hivyo kupelekea mahitaji 
kutojumuisha aina za pembejeo zinazokidhi kanda mbalimbali za 
kilimo. Timu yangu ya ukaguzi ilitembelea halmashauri nne na 
ili baini kukosekana kwa maofisa ugani kwenye vijiji au kata. Hali hii 
huathiri uwasilishaji wa taarifa sahihi za mahitaji ya pembejeo. 
Aidha, hali hii hupelekea kukosekana kwa pembejeo zinazohitajika 
nchini kama vile mbolea aina ya Sulphate Manganeseine na mbegu 
aina za SEEDCO 719, Nitrable , na MOP. Pia, ilibainika pembejeo 
zinazotumika nchini hazitoshelezi mahitaji ya pembejeo zenye 
ubora. Vielelezo 3.1 na 3.2  vinaonesha utofauti wa mahitaji ya 
pembejeo na pembejeo zilizosambazwa.  

Kielelezo 3.1: Ulingani shi kati ya mahitaji ya mbolea na mbolea 
zilizosambazwa  

 

Chanzo: Ripoti ya Bajeti za Wizara ya Kilimo kuanzia mwaka 2013/14 
hadi 2017/18  

 
Kielelezo 3.1  hapo juu kinaonesha utofauti mkubwa kati ya kiasi cha 
pembejeo kilichohitajika na kilichopatikana na pengo limekuwa 
likiongezeka miaka ya karibuni. Kwa mfano, usahihi wa makadirio ya 
mahitaji ya mbolea yamekuwa ukipungua kuanzia mwaka 2013/14 na 
kwa mwaka 2016/17 mbolea iliyosambazwa ilikuwa ni tani 278 
wakati mahitaji yalikuwa ni tani 485 sawa na asilimia 57 tu ya 
mahitaji.  
 
Kielelezo 3.2: Ulinganishi kati ya mahitaji ya mbegu na mbegu 

zilizosambazwa  

 

Chanzo: Ripoti ya Bajeti za Wizara ya Kilimo kuanzia Mwaka 2013/14 
hadi 2017/18  

 
Kielelezo 3.2  kinaonesha kutobadilika kwa mahitaji ya mbegu kwa 
kipindi cha miaka minne iliyopita. Hii inaonesha kutofanyika kwa 
mchakato wa kutambua mahitaji ya pembejeo kwa mbinu bora na 

badala yake hutumia takwimu za miaka iliyopita ili kupata mahitaji 
yajayo ya pembejeo. Pengo kubwa lilitokea katika kipindi cha mwaka 
2013/14 na 2014/15 ambapo mahitaji ya mbegu yalikadiriwa kuwa 
tani 120,000, ambapo mbegu zilizosambazwa zilikuwa tani 11,000 
tu. Usahihi wa makadirio ya mbegu umekuwa ukiongezeka kwa 
kiwango kidogo. Pengo lilikuwa likipungua kwa kasi ndogo hadi 
mwaka 2016/17 ambapo usambazaji wa mbegu ulifikia asilimia 27 ya 
mahitaji.  
 
Kwa upande mwingine, makadirio ya viuwatilifu yameongezeka 
kutoka asilimia 12 ya mwaka 2013/14  hadi kufikia asilimia 58 mwaka 
2015/16. Hata hivyo, usambazaji wa viuwatilifu bado uko chini 
ikilinganishwa na mahitaji hivyo kupelekea usambazaji hafifu wa 
viuwatilifu. Hii imesababisha wakulima kushindwa kupambana na 
magonjwa ili kuongeza uzalishaji. Ka tika kipindi cha miaka 4 
iliyopita, wastani wa usambazaji wa pembejeo za kilimo kama 
mbegu, mbolea, na viuwatilifu umefikia asilimia 39 ya mahtaji yote 
ya pembejeo nchini.  
 
3.2.3  Uwasilishaji wa ripoti za mahitaji ya pembejeo 

hazihakikishi upatikanaji kwa wakati  wa pembejeo za 
kilimo  

Ukaguzi ulibaini kuwa mchakato wa kutambua mahitaji 
hauwajumuishi wakulima vijiji wanaotakiwa kujua aina tofauti za 
pembejeo za kilimo na maofisa ugani wa vijiji ambao hutakiwa 
kujumuisha mahitaji ya pembezejeo katika vijiji vyao. M aofisa ugani 
wa kata wanatakiwa kujumuisha mahitaji kutoka kwenye vijiji na 
kuziwakilisha kwenye halmashauri ambao huwasilisha kwenye ngazi 
ya mkoa mwezi Juni katika kipindi cha uwasilishaji wa ripoti za 
mwaka za utekelezaji. Kwenye ngazi ya mkoa hujumuish a mahitaji 
kutoka kwenye halmashauri na kuziwakilisha Wizara ya Kilimo yenye 
jukumu la kutambua mahitaji halisi ya nchi nzima.  
 
Kwenye mbolea: Wafanyakazi kutoka Mamlaka ya Udhibiti wa Ubora 
wa Mbolea walifafanua kuwa kumekuwa na ucheleweshaji wa taarifa 
za mahitaji kutoka halmashauri hivyo kupelekea kutojumuishwa kwa 
baadhi ya taarifa kwenye mahitaji ya jumla ya mbolea inayotarajiwa 
kununuliwa nchini.  Kwa mfano, Mkoa wa Rukwa mahitaji huandaliwa 
mwezi wa 6 kwa kujuishwa kwenye taarifa za mwaka na msimu wa 
kilimo huanza mwezi Agosti. Muda unaotumiwa kwenye uagizaji au 
uzalishaji na usambazi wa mbolea nchini hauhakikishi uwepo wa 
mbolea iliyohita jika kabla ya kuanza kwa msimu mwezi Agosti.  
 
Kwenye mbegu na viuwatilifu :  Taarifa za mahitaji kutoka 
halmashauri zinaonesha uwasilishaji wa mahitaji hufanyika mwezi 
Juni kila mwaka. Kutokana na utofauti katika kuanza kwa misimu ya 

kilimo, kipindi tajwa ha kioneshi uhalisia wa kuwahi kufika kwa 
pembejeo kabla ya kuanza kwa msimu kwenye baadhi ya mikoa.  
 
3.3  Usambazaji Duni wa Pembejeo za Kilimo  
Mfumo wa usambazaji haufanyi kazi vizuri kuhakikisha usambazaji 
kwa wakati wa pembejeo za kilimo kwa wakulima. Mfumo wa  
usambazaji unategemea zaidi sekta binafsi ambapo wazalishaji au 
waagizaji husambaza pembejeo zao kupitia wasambazaji wa ndani 
na wauzaji wa pembejeo za kilimo. Mfumo wa usambazaji una 
mapungufu katika maeneo ya usambazaji kwa wakati, pembejeo 
bora, na udhibiti wa bei hivyo kuathiri tija ya uwepo wa mfumo imara 
wa usambazaji wa pembejeo kwa wakulima. Vipengele vifuatavyo 
vinabainisha mapungufu yaliyoonekana kwenye usambazaji wa 
pembejeo za kilimo  
 
3.3.1  Kutosambazwa kwa wakati kwa mbegu, mbolea, na 

viuwatilifu  
Kupitia mahojiano na wafanyakazi kutoka Ofisi ya Mamlaka ya 
Udhibiti wa Ubora wa Mbolea na Taasisi ya Udhibiti Ubora wa Mbegu 
nchini ilibainika kuwa pembejeo hutakiwa kuwepo nchini mwezi 
mmoja kabla ya kuanza kwa msimu wa kilimo. Katika halmashauri 
zilizotem belewa, ukaguzi ilibaini ucheleweshaji wa mbegu, mbolea, 
na viuwatilifu kwa kati ya miezi mitatu hadi mitano baada ya kuanza 
kwa msimu. Ucheleweshaji wa pembejeo ulitokea sana kipindi cha 
usambazaji wa pembejeo za ruzuku kwa wakulima. Katika ukaguzi 
wa usambazaji wa pembejeo za kilimo, yafuatayo yalibainika:  
 
a) Kwenye mbegu na mbolea  
Katika msimu wa mwaka 2015/16, Wizara ya Kilimo ilitumia mfumo 
wa vocha kusambaza mbegu na mbolea nchini. Kulikuwa na 
ucheleweshaji wa vocha za pembejeo zilizotumika kusambazia 
pembejeo kwa wakulima. Miundombinu hafifu ilichangia kwenye 
kuongeza gharama za usambazaji wa pembejeo ambapo gharama 
hizo huwaathiri wakulima nchini.  
 
Kutosambazwa kwa wakati pembejeo pia husababishwa na uwezo 
mdogo wa wazalishaji wa pembejeo wa ndani kuzalisha pembejeo za 
kilimo nchini. Uzalishaji wa ndani husaidia upatikanaji kwa wakati 
wa pembejeo ikilinganishwa na uingizaji wa pembejeo kutoka nje 
ambao huchukua muda mrefu kwa sababu inajumuisha mchakato wa 
manunuzi, usafirishaji, na usambazaji mikoani kutokea kwenye 
mipaka ya kuingilia nchini.  
 
Hata hivyo, ilibainika kuwa uwezo wa kuzalisha na kusambaza 
pembejeo si wa uhakika. Hayo yalionekana kutoka na na uwezo 
mdogo wa Wakala wa Mbegu katika kuzalisha na kusambaza mbegu 
bora kwa wakati. Uwezo wa Wakala wa Mbegu katika kuzalisha 

mbegu hauhakikishi usambazaji wa mbegu bora kwa wakati kwa 
wakulima nchini. Pia, uwezo wa Wakala wa Mbegu wa kuzalisha 
mbegu hauhakikishi utoshelevu wa mahitaji ywa mbegu bora nchini. 
Wakala wa Mbegu ulilenga kuzalisha asilimia 30 ya mbegu bora 
zinazohitajika nchini kila mwaka. Kwa kipindi cha mwaka 2015/16 
hadi 2017/18, Wakala wa Mbegu uliweza kuzalisha kwa kiwango cha 
juu msimu katika msimu wa mwaka 2017/18 tu ambapo ulizalisha 
asilimia 2.2 ya malengo waliyojiwekea ya kuzalisha tani 36,000.  
 
Uzalishaji mdogo wa mbegu bora wa Wakala wa Mbegu ni matokeo 
ya kukosekana kwa mashamba ya mbegu yenye tija. Ilibainika 
kwamba ni shamba moja tu la mbegu kati ya mashamba tisa 
yanayozalisha mbegu nchini ndilo lina uwezo wa kuzalisha mbegu 
katika kipindi cha mwaka mzima. Shamba hilo pekee ndilo 
limewekewa mfumo wa umwagiliaji wakati mashamba mengine 8 
hutegemea mvua katika kuzalisha mbegu. Pia, kulionekana kuna 
matumizi madogo ya ardhi inayofaa kuzalisha mbegu kwenye 
mashamba ya Wakala wa Mbegu. Kati ya hekari 8,500 za ardhi 
inayofaa kwa kilimo, ni hekari 4020 sawa na asilimia 47 tu ndiyo 
zinatumiwa kuzalisha mbegu zinazohitajika nchini.  
 
Uzalishaji mdogo wa mbegu iliongeza upungufu wa mbegu bora 
zinazohitajika na wakulima nchini hivyo kupelekea kutumia mbegu 
zisizo na kiwango ambazo hazihakikishi ongezeko la uzalishaji wa 
mazao ya kilimo.  
 
b) Kwenye Viuwatilifu  
Kumekuwa na kutofikishwa kwa wakati kwa viuwatilifu 
vinavyotumika nchini kupitia vyama vya ushirika vya mazao. Hali hii 
ilithibitishwa na kukosekana kwa viuwatilifu nchini. Kwa mfano, Bodi 
ya korosho ilisambaza zaidi ya tani 12,000 za viuwatilifu kwa 
wakulima nchini mwaka 2017/18 lakini  kulitokea uhaba wa 
pembejeo kwenye maeneo ya mkoa wa Mtwara. Zaidi ya asilimia 90 
ya viuwatilifu vinavyotumika nchini huagizwa kutoka nje ya nchi.  
 
Viuwatilifu vinatumika sana kwenye mazao ya biasahara kama 
korosho, pamba, na tumbaku. Kukosekana kwa viuwatilifu hupelekea 
wakulima kukosa pembejeo bora kwa wakati hivyo kutumia 
viuwatilifu vinavyopatikana hata kama ni vya ubora mdogo na hivyo 
kuathiri uzalishaji wa mazao ya kilimo.  
 
3.3.2  Usambazaji wa pembejeo zisizo na ubora, bandia, 

zisizothibitishwa, na zisizo faa kulingana na mazingira  
Taasisi ya Udhibiti wa Ubora wa Mbegu nchini, Mamlaka ya Udhibiti 
wa Mbolea, na Taasisi ya Taifa ya Utafiti wa Viuwatilifu zinatakiwa 
kuhakikisha usambazaji wa pembejeo zenye ubora kama mbegu, 
mbolea, na viuwatilifu nchini.  

(a)  Mbegu 
Ukaguzi ulibaini uwepo wa mbegu ambazo hazikuwa na uwezo wa 
kuota kama Pioneer 2859, DKC 90-89, SC 627, na SC 403. Pia, 
kulikuwa na usambazaji wa mbegu ambazo zinaota lakini hazitoi 
mazao kama ilivyotarajiwa kama vile Pioneer 3253 na SC 625. Aidha, 
kulikuwa na usambazaji wa pembejeo ambazo hazikujaribiwa tena 
baada ya kipindi chake cha miezi 7 cha majaribio kupita. Hii pia 
ilisababishwa na kutofanyika kwa ukaguzi kwa wauzaji, mashamba 
ya kuzalishia mbegu, na kwenye mipakani.  
 
(b)  Mbolea na viuwatilifu  
Mbolea inayosambazwa nchini haizingatii virutubisho 
vinavyopatikana kwenye udongo. Pia, kumekuwa na usambazaji wa 
viuwatilifu kinyume na sheria nchini. Usambazaji huo ulibainika 
kuwepo kwenye viuwatilifu kama Kumulus, Mo ð Karatep, Movil, Moð
Durs, Movor, Quickphos, Aminne, na Mocron 720 EC. Pia, ilibainika 
wauzaji wa pembejeo walikuwa wakifungua vifungashio na kuuza 
mbolea au viuwatilifu kwenye vipimo vidogovidogo. Picha zifuatazo 
zinaonesha vifungashio vya mbegu na mbolea vilivyofunguliwa 
kutoka kwenye vifungashio vya awali kisha kufungashwa upya 
kwenye vifungashio vidogovidogo.     
 
Picha 3.1: Vifungashio vya mbolea na viuwatilifu 

vilivyofunguliwa katika halmashauri zilizotembelewa 
kipindi cha ukaguzi  

Chanzo: Uchunguzi wa wakaguzi Novemba 2018 na Februari 2019 

Picha 3.1  zinaonesha kufunguliwa kwa vifungashio vya viuwatilifu 
katika Wilaya ya Morogoro Vijijini na kufunguliwa kwa mbolea katika 
Wilaya ya Hai. Madhara ya kufungua vifungashio vya mbolea na 
viuwatilifu ni kupungua kwa ufanisi kwa pembejeo hizo kipindi 
zitakapokuwa zinatumika mashambani. Kusambazwa kwa pembejeo 

zenye ubora mdogo hupunguza uzalishaj wa mazao ya kilimo na hivyo 
kuleta upungufu wa kipato kwa wakulima na nchi kwa ujumla.  
 
3.3.3  Bei za juu za pembejeo nchini  
Sera ya Taifa ya Kilimo ya Mwaka 2013 inaitaka Wizara ya Kilimo 
kuhakikisha wakulima wanapatiwa pembejeo bora. Wakulima kutoka 
kwenye halmashauri zilizotembelewa kipindi cha ukaguzi walieleza 
kuwa bei ya pembejeo za kilimo iko juu. Hii ilisababishwa na Serikali 
kushindwa kutekeleza makubaliano ya utoaj i ruzuku kwa wakulima. 
Ilibainikika makubaliano yalikuwa ni kulipia asilimia 50 ya gharama 
za pembejeo (Sh. 200,000) kama ruzuku. Hata hivyo, ilibainika 
kwamba Serikali ilitoa kiasi cha shilingi 78,500 kama mchango wake 
ambacho ni sawa na asilimia 39 ya gharama za pembejeo. Hivyo, 
wakulima walitakiwa kuchangia asilimia 61 badala ya asilimia 50 ya 
bei ya soko. 
 
Pia, gharama za kununulia pembejeo zilikuwa zikikaribiana na kipato 
ambacho mkulima hukipata kutokana na kuuza mazao yake ya kilimo 
mwishoni mwa mwaka 2018. Ilikadiriwa kuwa hekta moja huweza 
kuzalisha wastani wa magunia 10 ya mahindi; na kama kila gunia 
litauzwa kwa bei ya soko ya 30,000, mkulima angepata jumla ya 
shilingi 300,000/=. Jumla ya gharama za kununua pembejeo ni kiasi 
kinachokadiriwa kufiki a shilingi 200,000=/ ambacho ni asilimia 67 ya 
kipato cha mkulima.  
 
Iligundulika pia wakulima walikosa nafasi za kupata mikopo rasmi 
ambayo ingewawezesha kununua pembejeo katika kipindi cha msimu 
wa kilimo. Mikopo iliyotolewa ilihitaji wakulima kuweka dham ana 
mali na kwenye umoja wa vikundi vya wakulima. Ukaguzi pia ulibaini 
uwepo wa riba ya kiasi cha asilimia 20 kwa mwaka kwenye mikopo 
inayotolewa ambayo ni gharama kwa wakulima. Hali hii iliwanya 
wakulima kuchagua pembejeo za kilimo ambazo za gharama nafuu 
ambazo hazina ubora na kupelekea kutopata mavuno mengi.  
 
3.3.4  Kukosekana kwa njia sahihi za kusimamia bei za pembejeo 

za kilimo nchini  
Kumekuwa na kukosekana kwa njia za kusimamia bei za pembejeo 
bora za kilimo nchini kama inavyoelezewa hapa chini.  
 
Kwenye Mbolea 
Kifungu cha nne cha Sheria ya Mbolea ya Mwaka 2009 kinaitaka 
Mamlaka ya Udhibiti wa Mbolea kusimamia bei ya mbolea kwa namna 
nzuri. Ukaguzi ulibaini kuwa taarifa za bei elekezi zimekuwa 
haziwafikii watoataarifa na wahusika kama inavyohitajika kufika 
kwenye ngazi ya mkoa, halmashauri, kata, na kijiji.  

Ripoti za ukaguzi wa maduka ya Mamlaka ya Udhibiti wa Mbolea 
zilionesha baadhi ya wauzaji wa pembejeo kwenye halmashauri 
hawana taarifa juu ya bei elekezi. Pia, wakulima walionekana 
kutofahamu juu ya bei e lekezi ya mbolea ambapo ni asilimia 17 tu 
wakulima waliohojiwa ndiyo walikuwa na uelewa juu ya bei elekezi.  
Kupitia mfumo wa manunuzi ya jumla ya mbolea, Mamlaka ya 
Udhibiti wa Mbolea hutakiwa kufanya ukaguzi ili kuweza kuhakikisha 
wauzaji wa mbolea wanafu ata bei elekezi iliyopangwa.  
 
Ilibainika kutofanyiwa kwa kaguzi mara kwa mara kwa wauzaji wa 
mbolea hupelekea wauzaji wa mbolea kuuza mbolea kwa bei ya juu 
zaidi ya bei elekezi. Pia, ilibainika kuwa ni mikoa michache tu ndiyo 
huweza kufanyiwa ukaguzi kwa wauzaji wa pembejeo. Kiambatish o 
3.3  kinaonesha asilimia ya mikoa ambayo haikufanyiwa kaguzi na 
Mamlaka ya Udhibiti wa Mbolea kati ya mwaka 2013/14 na 2017/18.   

Kielelezo 3.3: Asilimia ya mikoa ambayo haikukaguliwa na 
Mamlaka ya Udhibiti wa Mbolea kati ya mwaka 2013/14 na 

mwaka 2017/1 8 

 

Chanzo: Taarifa za mwaka za mipango na utekelezaji kuanzia 2013/14 

hadi 2017/18  
 
Kielelezo 3.3  kinaonesha ongezeko la mikoa iliyokaguliwa nchini 
kuanzia mwaka 2013/14 hadi 2017/18. Pia, ilionekana mikoa 
isiyokaguliwa ilipungua kwa kiwango kidogo kukiwa na ongezeko la 
dogo la mikoa inayokaguliwa. Idadi ya mikoa isiyokaguliwa ilipungua 
kutoka asilimi a 76 mwaka 2013/14 hadi kufikia asilimia 68 mwaka 
2017/18. Hali hii ilisababishwa na ongezeko la fedha zinazotengwa 
na kutolewa kwa ajili ya ukaguzi. Kukosekana kwa ukaguzi 
husababisha wauzaji wa mbolea kuuza mbolea kwa bei ya juu zaidi 
ya bei elekezi. Rip oti za ukaguzi zilionesha kuwa kuna baadhi ya 
wauzaji hupandisha bei hadi kufikia asilimia 33 zaidi ya bei elekezi.  
 
Kwenye mbegu na viuwatilifu  
Kwa sasa hakuna mfumo rasmi wa kuhakikisha usimamizi wa bei 
elekezi kwenye mbegu na viuwatilifu zinavyouzwa nch ini. Ukaguzi 
ulibaini baadhi ya mbegu zinazozalishwa nchini huuzwa kwa bei 
ndogo ikilinganishwa na bei ya soko. Hii inatokea kwenye Wakala wa 
Mbegu za Kilimo, ambao hupata ruzuku kutoka serikalini na kufidia 
baadhi ya gharama za uzalishaji na uendeshaji. V iuwatilifu 
vinavyotumika kuzuia visumbufu na magonjwa kwenye pamba, 
tumbaku, na korosho hutolewa kwa ruzuku na kusambazwa kwa 
wakulima waliopo kwenye vyama vya msingi vya mazao. 
 
3.3.5  Uwepo wa wauzaji wa pembejeo wasiokidhi viwango vya 

kusambaza pembejeo za kil imo nchini  
Ukaguzi ulibaini pia uwepo wa wauzaji wa pembejeo ambao 
hawakukidhi viwango vya kusajiliwa na kufanya biashara ya mbegu, 
mbolea, na viuwatilifu nchini kama inavyoelezwa hapa chini.  

Wauzaji wasiokidhi viwango vya usajili  
Sheria ya Mbolea ya Mwaka 2009, Sheria ya Mimea ya Mwaka 1997, 
na Sheria ya Mbegu ya Mwaka 2003 zinamtaka muuzaji yoyote wa 
pembejeo kufanyiwa usajili kabla ya kuanza biashara ya pembejeo. 
Kwenye mikoa iliyotembelewa wakati wa ukaguzi, ilibainika uwepo 
wa wauzaji wasiosajiliwa; wanaofanya biashara kinyume na sheria; 
wasiothibitishwa kufanya biashara; na wauzaji wa pembejeo wa 
msimu.  
 
Wauzaji wa msimu walionekana Mkoa wa Mbeya, ambapo katika 
ukaguzi uliofanyika mwaka 2014/15 kwa wakulima 37, ilibainika 
wakulima 19 sawa na asilimia 51 walikuwa wauzaji wa msimu wa 
pembejeo. Pia, ilibainika wauzaji wengi wa pembejeo huuza 
pembejeo zao kwenye masoko ya mnada ya kila wiki kwenye 
halmashauri zao husika. Picha nammba 3.2 inaonesha uuzaji wa 
pembejeo sehemu za wazi kinyume na sheria zinazosimamia ubora 
wa pembejeo.     
 

Picha 3.2: Uuzaji wa pembejeo maeneo ya wazi katika mnada  

Chanzo: Tathmini y a wakaguzi Januari,  2018 
 
Picha 3.2  inaonesha viuwatilifu na mbolea ya maji ikiwa inauzwa 
kwenye mnada wa kila wiki na muuzaji ambaye hajasajiliwa na 
ambaye hajapatiwa mafunzo ya matumizi ya mbolea au viuwatilifu. 
Alipoombwa kutoa maelekezo, muuzaji hakuweza kumuelezea 
mkulima juu ya matumi zi.  
 
Uwepo wa urasimu katika taratibu za usajili na gharama za juu za 
usajili ni moja ya sababu zilizotajwa kupelekea baadhi ya wauzaji 
kushindwa kujisajili kwenye mamlaka husika. Hali hii inapelekea 
kuendelea kusambaza kwa pembejeo zilizo chini ya kiwango  na 
wauzaji wasiozingatia uhifadhi bora wa pembejeo kama 
ilivyoonekana kwenye Picha 3.2.  
 
Wauzaji wasiokuwa na mafunzo ya pembejeo na elimu ya kilimo      
Sheria ya Afya ya Mimea ya Mwaka 1997 na Sheria ya Mbegu ya Mwaka 
2003 zinamtaka muuzaji wa pembejeo k uwa na elimu, uwezo, na 

vifaa vyenye tija ili kutoshusha viwango kwa pembejeo na mbegu 
kutopungua uwezo wa kuota. Katika halmashauri zilizotembelewa na 
timu ya ukaguzi ilibainika kulikuwa na wauzaji wa pembejeo 
wasiokuwa na ujuzi wa kilimo, na ambao hawaja patiwa mafunzo na 
Taasisi ya Udhibiti wa Mbegu,  Mamlaka ya Udhibiti wa Mbolea, na 
Taasisi ya Taifa ya Utafiti wa Viuwatilifu nchini. Hii hupelekea 
wauzaji kushindwa kutoa maelezo ya matumizi sahihi ya pembejeo 
kwa wakulima.  
 
Ilibainika pia kuwa katika Hal mashauri za Kalambo na Masasi, 
asilimia 80 ya wauzaji wa pembejeo waliotembelewa walionekana 
kutokuwa na elimu ya kilimo kama inavyoonekana kwenye Kielelezo 
3.4 . 
 
Kielelezo 3.4: Asilimia ya wauzaji wa pembejeo wasiokuwa na 

mafunzo na elimu ya kilimo  

Chanzo: Tathmini kutoka kwa wakaguzi, 2018  

Uwepo wa wauzaji wa pembejeo wasiokuwa na elimu ya pembejeo 
za kilimo hupelekea kushindwa kutoa ushauri kwa wakulima juu ya 
matumizi sahihi ya pembejeo.  
 
3.3.6  Idadi ndogo ya wauzaji wa pembejeo nchini  
Ili kuhakikisha upatikanaji kwa wakati wa pembejeo za kilimo nchini 
ni lazima kuwepo na wazalishaji wa ndani, waagizaji, wasambazaji, 
na wauzaji wa kutosha watakaouza pembejeo nchini. Ukaguzi 
ulibaini hakuna usawa katika uwepo wa wauzaji na wasambazaji 
kwenye mikoa iliyopo  nchini hivyo kupelekea kutopatikana au 
kuchelewa kufika kwa pembejeo zinazohitajika.  
 
Pia, ilibainika kuwa uagizaji wa mbolea na viuwatilifu umefikia 
asilimia 90 lakini mbegu uagizaji wake ni chini ya asilimia 40. 
Kumekuwepo na changamoto katika kuhakikisha upatikanaji wa 
pembejeo nchini. Changamoto hizo zinatokana na ukubwa wa 

maeneo na idadi kubwa ya wakulima wanaohudumiwa na wauzaji wa 
pembejeo nchini.  
 
Idadi ndogo ya wauzaji na wasambazaji ikilinganishwa na 
wakulima waliopo  
Taasisi ya Udhibiti wa Ubora wa Mbegu, Mamlaka ya Udhibiti wa 
Mbolea, na Taasisi ya Taifa ya Utafiti wa Viuwatilifu nchini zina 
jukumu la kuhakikisha kuna usimamizi wa pembejeo zilizosambazwa 
kwa wakulima nchini. Katika mikoa minne iliyotembelewa kipindi 
cha ukaguzi, ilibainika kuwa  kwa wastani muuzaji mmoja 
anahudumia wakulima 42,000; na msambazaji mmoja anahudumia 
wastani wa vijiji 792 kwenye mkoa. Pia, ilibainika katika halmashauri 
16 zilizopo kwenye mikoa minne (4) hazikuwa na wasambazaji.  
 
Idadi ndogo ya wauzaji na wasambazaji i kilinganishwa na 
ukubwa wa maeneo wanayoyahudumia  
Kwenye mikoa iliyotembelewa wakati wa ukaguzi, ilibainika kuwa 
wauzaji na wasambazaji walikuwa wanapatikana baada ya umbali 
mkubwa na hawakuweza kusambaza na kuuza pembejeo kwa watu 
wote kwenye mikoa husika. Ilibainika pia muuzaji mmoja alihudumia 
eneo lenye ukubwa wa kilomita za mraba 643; na msambazaji mmoja 
alihudumia eneo la ukubwa wa kilomita za mraba 17,000. Hali hii 
ilipelekea wakulima kutumia umbali kati ya kilomita 20 hadi 100 
kutafuta pembejeo bora za kilimo. Hii inatokana na baadhi wauzaji 
kutopatikana kwenye maeneo ya mbali kutoka makao makuu ya 
halmashauri.   
  
3.4  Ufuatiliaji na Tathmini kwenye Upatikanaji wa Pembejeo 

Nchini  
Sera ya Taifa ya Kilimo ya Mwaka 2013 inaitaka Wizara ya Kilimo 
kufuatilia na kutathmini utekelezaji wa shughuli za kilimo nc hini 
zinazotolewa na Taasisi ya Udhibiti wa Mbegu nchini na Mamlaka ya 
Udhibiti wa Mbolea. Kitengo cha Tathmini na Ufuatiliaji cha Idara ya 
Sera na Mipango ya Wizara ya Kilimo ndiyo yenye jukumu la kufanya 
kazi hii.  
 
3.4.1  Wizara Kilimo kufanya ufuatiliaji na ta thmini hafifu kwa 

Taasisi ya Udhibiti wa Mbegu nchini na Mamlaka ya Udhibiti 
wa Mbolea  

Ilionekana kumekuwa na udhaifu kwenye ufuatiliaji na tathmini ya 
utekelezaji wa majukumu ya kuhakikisha kuna upatikanaji wa 
pembejeo nchini. Wizara inatakiwa kufanya ufuatiliaji mara nne kwa 
mwaka katika Taasisi ya Udhibiti wa Mbegu nchini na Mamlaka ya 
Udhibiti wa Mbolea. Kwa kufanya hivyo, Wizara ya Kilimo ingeweza 
kugundua viashiria muhimu vitakavyotumika kupima utekelezaji wa 
majukumu. Viashiria hivyo muhimu ni kama kutumia mbinu bora za 

kilimo (inajumuisha matumizi ya mbegu na mbolea bora), idadi ya 
maofisa ugani nchini, na jumla ya gharama za utafiti katika kilimo.  
 
Kwa kipindi cha miaka mitano iliyopita, ilibainika kuwa ufuatiliaji na 
tathmini kwenye maeneo ya kata ya kujifunzia mbinu za kilimo 
ulifanyika mwaka 2018. Tathmini kwenye mbegu na mbolea ha zipewi 
kipaumbele na Wizara ya Kilimo katika ufuatiliaji wake. Kutofanyika 
mara kwa mara kwa ufuatiliaji na tathmini kunatokana na Wizara ya 
Kilimo kushindwa kutoa kipaumbele kwenye eneo hilo.  
 
3.4.2  Tathmini na ufuatiliaji hafifu wa Taasisi ya Udhibiti wa 

Mbegu kwenye usambazaji Mbegu  
Kumekuwa na ufuatiliaji hafifu wa Taasisi ya Udhibiti wa Mbegu  
katika kanda zake zilizopo nchini na wakaguzi wa mbegu walioko 
kwenye halmashauri katika kutekeleza majukumu yao ya kikaguzi.  
 
Kutofanyika kwa tathmini na ufuatiliaji k wenye kanda za Taasisi 
ya Udhibiti wa Mbegu  
Taasisi ya Udhibiti wa Mbegu ina kanda nne ambazo ni Kanda ya 
Kaskazini, Kanda ya Kusini, Kanda ya Mashariki, na Kanda ya Ziwa. 
Ilibainika kuwa hakukufanyika ufuatiliaji na tathmini wa Taasisi ya 
Udhibiti wa Mbegu katika kanda zake kuhusu utoaji wa huduma za 
kuhakikisha ubora wa mbegu kupitia ukaguzi kwa wauzaji wa mbegu, 
mashamba ya mbegu, na maeneo ya mipakani. Sababu za 
kutokufanyika kwa ufuatiliaji na tathmini ni:  
 
a) Kukosekana kwa miongozo ya ufuatiliaji na ta thmini. Ilibainika 

kuwa hakukukuwepo miongozo ya kufanyia tathmini na ufuatiliaji 
ili kupima utendaji wa ofisi za kanda za Taasisi ya Udhibiti wa 
Mbegu. 

b) Kukosekana kwa mipango ya ufuatiliaji na utathmini. Ilibainika 
hakukuwa na mipango ya kutathmini na kuf uatilia utendaji wa 
ofisi za kanda za Taasisi ya Udhibiti wa Mbegu. 

 
Hivyo, kukosekana kwa ufuatiliaji na tathmini hupelekea kushindwa 
kugundua changamoto zinazozikumba ofisi za kanda za Taasisi ya 
Udhibiti wa Mbegu katika kutekeleza majukumu yake.  
 
Kutofanyika kwa tathmini na ufuatiliaji kwenye halmashauri  
Taasisi ya Udhibiti wa Mbegu pia haikufanya tathmini na ufuatiliaji 
kwa wakaguzi wa mbegu waliopo kwenye halmashauri nchini. Hii 
ilitokana na kukosekana kwa makubaliano ya kiutendaji. Taasisi ya 
Udhibiti wa Mbegu iliwafanyia mafunzo wafanyakazi wa halmashauri 
na kuwapa hadhi ya kuwa wakaguzi wa mbegu ili kuisaidia Taasisi ya 
Udhibiti wa Mbegu tekeleza shughuli za kikaguzi kwenye halmashauri 
husika. Ilibainika hakukuwa na mfumo wa uwasilishaji wa taa rifa za 
kiutendaji kutoka kwa wakaguzi hao wa halmashauri. Kukosekana 

kwa mipango na miongozo ya kufanya tathmini kwa wakaguzi wa 
mbegu wa halmashauri hupelekea kutotambua changamoto 
wanazokutana nazo wakaguzi wa mbegu walioko kwenye 
halmashauri. 
 
3.4.3  Tathmini  na ufuatiliaji hafifu wa Mamlaka ya Udhibiti wa 

Mbolea 
Ilibainika kukosekana kwa mfumo wa kutuma ripoti za kiutendaji 
kutoka kwa wakaguzi wa mbolea waliopo kwenye halmashauri 
ijapokuwa wakaguzi hawa hushirikishwa na wakaguzi wengine 
Mamlaka ya Udhibiti wa Mbolea katika ukaguzi kwa wauzaji wa 
pembejeo.  
 
Kukosekana kwa miongozo ya ukaguzi ndiyo sababu inayopelekea 
kutofanyika kwa ufuatiliaji na tathmini kwa wakaguzi wa mbegu 
walioko kwenye halmashauri. Aidha, kukosekana kwa mipango ya 
kupima utendaji kwa wak aguzi wa mbolea walioko kwenye 
halmashauri huchangia kutofanyika kwa ufuatiliaji na tathmini. Hali 
hii husababisha kutokuwepo kwa njia ya kupima utendaji kazi wa 
wakaguzi wa mbolea walioko kwenye halmashauri. Pia, husababisha 
kutotambua kwa wakati changamo to zinazowakuta wakaguzi wa 
halmashauri. 

SURA YA NNE 
 

UDHIBITI WA UBORA KWENYE PEMBEJEO ZA KILIMO 

 
4.1  Utangulizi  
Sura hii inatoa matokeo ya ukaguzi wa usimamizi wa udhibiti wa 
ubora wa pembejeo za kilimo. Pembejeo za kilimo zinazoelezewa 
katika sura hii ni viuwatilifu, mbegu, na mbolea.  
 
Matokeo ya ukaguzi  huu yamewekwa katika  makundi 
yanayohusisha, usajili wa pembejeo na wauzaji wa  pembejeo za 
kilimo; ukaguzi wa wauzaji wa pembejeo za kilimo; na utoaji wa 
elimu ya matumizi sahihi na utunzaji wa pembejeo za kilimo kwa 
wakulima na wauzaji wa pembejeo za kilimo. Ripoti tatu za ukaguzi 
zimetumika katika kutoa matokeo ya utekelezaji wa shuguli za 
udhibiti wa ubora wa pembejeo za kilimo. Ripoti hizo 
zinajumuisha:  
 

¶ Ukaguzi wa Ufanisi katika Usimamizi wa Viuwatilifu kwenye 
Shughuli za Kilimo; 

¶ Ukaguzi wa Ufanisi katika Usimamizi wa Upatikanaji wa 
Pembejeo za Kilimo; na 

¶ Ukaguzi wa Ufanisi katika Utoaji wa Huduma za Ugani kwa 
Wakulima. 

 
Wahusika wakuu kwenye kaguzi zote tatu zilizohusiana na Udhibiti 
wa Ubora kwenye Pembejeo za Kilimo ni Wizara ya Kilimo, Taasisi 
ya Taifa ya Utafiti wa Viutailifu, Taasisi ya Udhibiti wa Ubora wa 
Mbegu; na Mamlaka ya Udhibiti wa Mbolea Nchini.   
 
4.2  Usajili Hafifu wa Pembejeo na Wauzaji wa Pembejeo za 

Kilimo  
Kupitia mahojiano na maofisa wa Wizara ya Kilimo, ilibainisha kuwa 
kulikuwa na mapungufu kwenye utekelezaji wa shughuli za usajili wa 
pembejeo za kilimo.  Hali hii ilijidhihirisha kwa uwepo sokoni wa 
pembejeo za kilimo ambazo hazikusajiliwa; na uwepo wa wauzaji wa  
pembejeo ambao hawakusajiliwa.  
 
4.2.1  Usajili hafifu wa viuwatilifu  
Mapitio ya taarifa kutoka Wizara ya Kilimo na Taasisi ya Taifa ya 
Utafiti wa Viuwatilifu yameonesha kwamba usajili wa viuwatilifu 
ulikuwa hafifu. Hii ilisababishwa na  utekelezaji hafifu wa sh ughuli 
zinazohusu usajili wa viuwatilifu.   

i.  Utekelezaji hafifu wa tathmini za afya na mazingira  
Iliripotiwa kuwa Wizara ya Kilimo na Taasisi ya Taifa ya Utafiti wa 
Viuwatilifu  haijafanya tathmini za kutosha za afya na mazingira ili 
kuhakikisha usalama wa viuwatilifu vinavyosambazwa nchini. Pia, 
iliripotiwa kuwa kabla ya kusajili viuwatilifu, Taasisi ya Taifa ya 
Utafiti wa Viuwatilifu  huwa inafanya tathmini ya kubaini kiwango cha  
sumu kwenye viuwatilifu kwa lengo la kuhakikisha viuwatilifu 
vinavyosajiliwa ni salama kwa matumizi.  
 
Iliripotiwa zaidi kwamba baada ya usajili wa viuwatilifu, Taasisi ya 
Taifa ya Utafiti wa Viuwatilifu  huwa inafanya tathmini ya kiafya kwa 
wakulima ili k uweza kubaini kiwango cha sumu itokanayo na 
viuwatilifu kwenye miili ya wakulima.  
 
Timu ya ukaguzi ilifanya mapitio ya Ripoti ya Ufuatiliaji wa Usalama 
wa Wakulima ya Mwaka 2015 iliyoandaliwa na Taasisi ya Taifa ya 
Utafiti wa Viuwatilifu  kwa lengo la kubaini kiwango cha utekelezaji 
wa tathmini za afya zilizofanywa kwa wakulima.  Kwa mujibu wa 
ripoti hizo, Taasisi ya Taifa ya Utafiti wa Viuwatilifu  ilifanya jitihada 
ndogo katika utekelezaji wa tathmini za afya kwa wakulima ili 
kuweza kubaini vihatarishi vya kiafya. Hii ilitokea licha ya kuwa na 
ongezeko la matumizi ya viuwatilifu kwa wakulima nchini na kutokea 
kwa matukio ya wakulima kuathirika na sumu zitokanazo na viutilifu.  
 
Mapitio ya ripoti ya ufuatiliaji yalionesha kuwa kwa kipindi cha  miaka 
mitatu toka 2015 hadi 2017, Taasisi ya Taifa ya Utafiti wa Viuwatilifu  
iliweza kufanya tathmini ya kiafya kwa wakulima 992 tu. Miongoni 
mwa wakulima hao 992, wakulima 359 sawa na asilimia 36 
walibainika kuwa na kiwango cha sumu cha cholinesterase chini ya 
kiwango kinachokubalika cha 24.5 U/G.  
 
Ilibainika zaidi kuwa wakulima wadogo ambao wanakadiriwa kufikia 
asilimia 81 ya Watanzania wote, hawajafanyiwa tathmini hizi za afya 
zinazofanywa na Taasisi ya Taifa ya Utafiti wa Viuwatilifu . Tathmini 
ya hali ya afya imefanyika sana kwa wakulima walioajiriwa kwenye 
mashamba makubwa ya uwekezaji, na hii ilifanyika ili kukidhi vigezo 
vya kusafirisha mazao yao ya kilimo nje ya nchi hususani nchi za 
Ulaya, Asia, na Marekani. 
 
Kwa upande mwingine, ripoti ilionesha k uwa tathmini chache 
zimefanyika kwa kutumia viuwatilifu vya aina mbalimbali ili kuweza 
kubaini madhara ya kimazingira yanayotakana na matumizi ya 
viuwatailifu hivyo. Matokeo ya tathmini hizo yalibainisha uwepo wa 
kiwango cha juu cha DDT kuliko kiwango kinachokubalika kwenye 
udongo. Ilibainika pia kwamba hakukuwa na mbinu zozote 
zilizochukuliwa ili kuweza kutatua tatizo hilo.  

ii.  Hakukuwa na uhuishaji wa mara kwa mara  wa orodha ya 
viuwatilifu vilivyosajiliwa  

Ilibainika kuwa orodha ya viuwatilifu haikuwa inahuishwa mara kwa 
mara kinyume na taratibu zilizopo ambazo zinataka orodha ziwe 
zinauhishwa angalau mara mbili kwa mwaka. Iliripotiwa kuwa kuna 
wakati uhuishaji unaweza kuchelewa kwa muda wa mwaka mmoja 
hadi miwili. Timu ya ukaguzi pia ilibaini kwamba orodha ya 
viuwatilifu ambayo ilikuwa inatumika kwa kipindi cha ukaguzi huu 
ilikuwa imetolewa mwezi Juni 2015. Jedwali 4.1  linaonesha hali ya 
kuhuishwa kwa orodha ya viuwatilifu vilivyosajiliwa kwa kipindi cha 
miaka 7 iliyopita.  
 
Jedwali 4.1: Orodha ya viuwatilifu vilivyosajiliwa kuanzia mwaka 

2010/11 hadi 2017/18  
Mwaka wa 

Fedha 
Hali ya Kuhuisha  Tarehe ya Kuhuisha  

2011 Imehuishwa Novemba 2011 

2012 Haikuhuishwa - 

2013 Imehuishwa April i 2013 

2014 Imehuishwa Januari 2014 

2015 Imehuishwa Juni 2015 

2016 Haikuhuishwa  - 

2017 Haikuhuishwa - 

Chanzo: Orodha ya Viuwatilifu Vilivyosajiliwa toka mwaka  2010/2011 
hadi 2017/2018 

 
Jedwali 4.1  linaonesha kwamba hakukuwa na uhuishaji wa mara kwa 
mara wa orodha ya viuwatilifu.  Kadhalika, ilibainika kuwa 
imechukua takribani miezi 9 hadi miaka 2 kuhuisha orodha ya 
viuwatilifu vilivyosajiliwa.  
 
4.2.2  Usajili hafifu wa mbegu na mbolea  
Timu ya ukaguzi iliw eza kutembelea wakulima katika halmashauri za 
Hai, Mbeya Vijijini, Masasi, na Kalambo na kubaini kwamba 
kumekuwa na malalamiko kuhusu ubora wa mbegu na mbolea 
ambazo zinasambazwa sokoni. Malalamiko yaliyobainishwa yalihusu 
uwepo wa mbegu zilizoshindwa kumea na uwepo wa mbegu 
zinazomea ila zimeshindwa kuzalisha mazao kwa kiwango 
kilichokusudiwa. Pia, kumekuwa na malalamiko yanayohusu uwepo 
wa mbolea zenye kiwango cha chini cha ubora.  
 
Kwa mfano, katika mikoa ya Kilimanjaro na Arusha hasa katika 
Wilaya za  Hai, Meru, na Moshi kumekuwa na usambazaji wa mbegu 
za mahindi kama vile  Pioneer 2859, DKC 90-89, SC 627 na SC 403, 
ambazo hazikuwa na uwezo wa kumea. 
 
Ukaguzi pia uliweza kubaini kwamba malalamiko hayo yalitokana na 
utekelezaji hafifu wa shughuli za usajil i wa mbegu na mbolea. Kwa 

mfano, kabla ya mwaka 2017, ilibainika kuwa utaratibu wa kusajili 
mbegu ulikuwa unachukua muda mrefu. Hii ni kwa sababu mbegu 
zilikuwa zinafanyiwa majaribio kwenye mashamba tofauti toka 
kwenye kanda tatu za ekolojia za kilimo nchi ni. Mahojiano 
yaliyofanywa na maofisa Taasisi ya Taifa ya Utafiti wa Viuwatilifu  
yalibainisha kwamba hali hii imechangia kushindwa kufuata taratibu 
za usajili wa mbegu.  
 
4.2.3  Usajili hafifu wa wauzaji wa pembejeo za kilimo  
Kabla ya mwaka 2017, shughuli za usajili wa pembejeo za kilimo 
na wauzaji wa pembejeo za kilimo zilikuwa zinafanywa na Wizara 
ya Kilimo kupitia kitengo cha Pembejeo. Kwa sasa, shughuli za 
usajili zinafanywa na Taasisi ya Taifa ya Utafiti wa Viuwatilifu,  kwa 
upande viuwatilifu; Mamlaka ya Udhibiti wa Mbolea, kwa upande 
wa mbolea; na Mamlaka ya Udhibiti wa Mbegu, kwa upande wa 
mbegu. 
 
Iliripotiwa kuwa kumekuwa na ukiukwaji wa taratibu za usajili kwa 
wauzaji wa pembejeo za kilimo. Hali hii inathibitishwa na uw epo 
wa mbegu, mbolea, na viuwatilifu ambavyo havijasajiliwa nchini. 
Kulikuwa na zaidi ya asilimia 50 ya wauzaji wa pembejeo za kilimo 
ambao hawakuwa wamesajiliwa na Taasisi ya Taifa ya Utafiti wa 
Viuwatilifu,  Mamlaka ya Udhibiti wa Mbolea, na Mamlaka ya 
Udhibiti wa Mbegu.  
 
Usajili hafifu wa wauzaji wa mbolea na mbegu  
Mahojiano yaliyofanyika na maofisa Mamlaka ya Udhibiti wa Mbegu 
yalibainisha kuwa katika kipindi cha msimu wa kupanda, kumekuwa 
na matukio ya kuibuka kwa wauzaji wa mbegu kwa wakulima. 
Wengi wa wauzaji hao hawakuwa wanafuata taratibu zinazowataka 
wawe wamesajiliwa kabla ya kuuza mbegu.  
 
Vile vile ilibainika kuwa wauzaji hao wa mbegu hawakuwa na 
taaluma muhimu wa usimamizi wa mbegu. Pia, ilionekana kuwa 
wauzaji hao hawakuwa na elimu ya aina za mb egu, ekolojia ya 
mbegu, na namna ya kusimamia mbegu kwenye mazingira tofauti. 
Jedwali 4.2  linaonesha idadi ya wauzaji wa pembejeo za kilimo 
ambao wamesajiliwa na wale wasiosajiliwa kwa kipindi cha miaka 
ya fedha 2015/16 hadi 201718. 

Jedwali 4.2: Wauzaji wa pembejeo za kilimo wasiosajiliwa  
Mwaka Jumla ya Idadi 

ya Wauzaji wa 
Pembejeo za 

Kilimo  

Idadi ya 
Wauzaji wa 

Pembejeo za 
Kilimo 

Wasiosajiliwa  

Asilimia ya 
Wauzaji 

Wasiosajiliwa  

2015/16 296 200 68 

2016/17 104 20 19 

2017/18 1321 300 23 

Chanzo: Ripoti ya Hali ya Usajili ya TOSCI kwa mwaka 2015 hadi 2018 

 
Jedwali 4.2  linaonesha kuwa uwepo wa wauzaji wa pembejeo za 
kilimo ambao hawakusajiliwa bado ni tatizo nchini. Vilevile, 
kulikuwa na maboresho kwenye idadi ya wauzaji wa mbegu 
wasiosajiliwa. Maboresho hayo yaliyotokana na kufutwa kwa ada 
ya usajili, hivyo kupelekea k uongezeka kwa idadi ya wauzaji wa 
mbegu waliosajiliwa.  
 
Ilibainika zaidi kuwa mapitio ya ripoti za ukaguzi zilizofanywa na 
Mamlaka ya Udhibiti wa Mbolea mwezi MachI 2018 yalibainisha 
uwepo wa wauzaji wa mbolea ambao hawakusajiliwa na bado 
walikuwa wanauza na kusambaza mbolea katika halmashauri zao. Hii 
ni licha ya kuondoa gharama za usajili ili kuweza kushawishi kila 
muuzaji wa pembejeo za kilimo aweze kufuata taratibu za usajili na 
uuzaji wa pembejeo za kilimo.  
 
i.  Usajili hafifu wa wauzaji wa viuwatilifu  
Sheria ya Udhibiti wa Mimea Na. 13 ya Mwaka 1997 inawataka 
wauzaji wa viuwatilifu kusajiliwa kabla hawajaanza kuuza 
viuwatilifu. Kwa mujibu wa  mahojiano yaliyofanyika  na maofisa 
Taasisi ya Taifa ya Utafiti wa Viuwatilifu kulikuwa na mapungufu 
kwenye usajili wa wauzaji wa viuwatilifu ambayo yalitokana na 
uwepo wa wauzaji wasiosajiliwa.  
 
Hali hii ilithibitishwa kipindi ambacho timu ya ukaguzi ilitembelea 
halmashauri 6 na kubaini uwepo wa wauzaji wa viuwatilifu ambao 
hawakusajiliwa. Kwa mfano, Mkoa wa Njomb e ulikuwa na wauzaji 
19, kati ya hao wauzaji 13 hawakuwa wamesajiliwa na Taasisi ya 
Taifa ya Utafiti wa Viuwatilifu.  
 
Vilevile, mapitio ya ripoti ya Wauzaji wa Viuwatilifu ya Mwaka 2017 
katika Wilaya ya Itilima yalionesha kuwa wauzaji wa viuwatilifu 12 
kati ya 17 hawakuwa wamesajiliwa na Taasisi ya Taifa ya Utafiti wa 
Viuatilifu.   

4.2.4  Sababu zinazochangia usajili hafifu wa pembejeo na 
wauzaji wa pembejeo za kilimo  

 
i.  Sababu zinazohusu usajili hafifu wa viuwatilifu  

(a)  Taratibu hafifu za usajili na kukosekana kwa sera za 
kuongoza shughuli za usajili wa viuwatilifu  

Ilibainika hakukuwa na sera inayoweza kutumika kuongoza shughuli 
za usajili wa viuwatilifu nchini. Ripoti ilionesha kuwa taratibu 
zinazotumika kwa ajili ya us ajili zinahitaji maboresho kwa sababu 
Sheria inayotumika ya Udhibiti wa Mimea ya Mwaka 1997 ni ya 
zamani na imepitwa kutokana na mabadiliko yalijitokeza kwenye 
usimamizi wa viuwatilifu kwa kipindi cha miaka 20.  
 
Kwa mujibu wa Sheria hiyo, ili kuweza kusaj ili viuwatilifu, inatakiwa 
vifanyiwe majaribio kwa misimu mitatu ya mazao.  Kwa sasa, 
inaonekana ni changamoto kutekeleza takwa hili kutokana na 
mabadiliko ya hali ya hewa na maendeleo ya sayansi ambayo 
yamepelekea kubadilishwa kwa viuwatilifu mara kwa mar a. 
Ilibainika kuwa Sheria ya Udhibiti wa Mimea hairuhusu usajili wa 
kwanza wa viuwatilifu bila kufuata misimu mitatu ya mazao.  
 

 (b) Kushindwa kufanyika kwa mikutano ya Kamati za Usajili wa 
Viuwatilifu  
Mapitio ya Ripoti za vikao vya Kamati Ndogo za Kitaalamu za 
Uidhinishaji na Usajili wa Viuwatilifu  na Kamati ya Kitaifa ya Ushauri 
wa Ulinzi wa Mimea yanaonesha kuwa vikao hivyo havikuwa 
vinafanyika kwa muda uliopangwa ili kuweza kuthibitisha usajili wa 
viuwatilifu.  
 
Ilibainika kuwa kwa takribani mwaka mzima hakukuwa na kikao 
kilichofanyika cha Kamati ya Kitaifa ya Ushauri wa Ulinzi wa Mimea . 
Hii ilisababishwa na ufinyu wa bajeti ambayo haikuwa inatolewa kwa 
wakati kwa sababu Wizara ya Kilimo ndiyo ilikuwa inasimamia 
makusanyo kwa kipindi cha miaka ya nyuma. Hali hii ilisababisha 
ucheleweshaji kwenye usajili wa viuwatilifu ambavyo vilikuwa 
vinasubiria usajili.  
 
ii.  Sababu zinazohusu usajili hafifu wa wauzaji wa pembejeo za 

kilimo  
 

(a)  Kukosekana kwa uelewa kuhusu matakwa  ya usajili  
Iliripotiwa kuwa baadhi ya wauzaji wa pembejeo za kilimo hawakuwa 
na uelewa wa matakwa na taratibu za usajili wa pembejeo za kilimo. 
Hivyo, walikuwa wanauza pembejeo bila kuzingatia matakwa husika 
ya uuzaji . Hali hii ilisababishwa na uenezaji mdogo wa elimu 
inayohusu usajili toka kwa Taasisi ya Taifa ya Utafiti wa Viuwatilifu, 
Mamlaka ya Udhibiti wa Mbolea, na Mamlaka ya Udhibiti wa Mbegu.  

Kwa mujibu wa mahojiano yaliyofanyika na baadhi ya wauzaji wa 
pembejeo za kilimo ambao hawakusajiliwa katika halmshauri 4  
zilizotembelewa za Hai, Mbeya Vijijini, Masasi, na Kalambo, 
hawakuwa na uelewa  wa taratibu na matakwa ya usajili wao na wapi 
wanatakiwa kuanzia wakati wa kufanya usajli.  
  
(b)  Ukubwa wa gharama za u sajili  
Wauzaji wa pembejeo za kilimo hasa wa viuwatilifu kutoka 
halmashauri6 zilizotembelewa na timu ya ukaguzi walibainisha kuwa 
baadhi ya wauzaji wa pembejeo za kilimo ambao hawajasajiliwa 
walikuwa wanakwepa kusajiliwa kutokana na gharama kubwa. Kwa 
wastani ilibainika kuwa gharama za usajili za wauzaji wa viutailifu 
zilikuwa ni shilingi 500,000/=, na pia kila mwaka walitakiwa kulipia 
kiasi cha shilingi 55,000 ili kurudia usajili.   
 
Iliripotiwa zaidi kuwa kati ya sababu zilizowafanya wakwepe kusajili 
maduka yao ilikuwa ni uwepo wa ada za usajili. Hii ilibainishwa 
baada ya kuondoa ada za usajili kwa wauzaji wa mbegu na mbolea 
ambapo idadi ya  usajili wa wauzaji  wa mbegu na mbolea 
iliongezeka toka 296 hadi 1321 kuanzia mwaka wa fedha 2015/16 
hadi 2017/18. Kwa upande wa wauzaji wa viuwatilifu, hali iliendelea 
kuwa mbaya kwa sababu bado wanatakiwa kulipia gharama za 
usajili.  
 
(c) Kaguzi zilizofanyika kwa wauzaji wa pembejeo za kilimo 

hazikuwa toshelevu  
Ilibainika kuwa usajili hafifu wa wauzaji wa pembejeo za kilimo 
ulichangiwa na utekelezaji hafifu wa ukaguzi. Mapitio ya Ripoti za 
ukaguzi yalionesha kuwa utekelezaji hafifu wa kaguzi zilizofanywa 
na Taasisi ya Taifa ya Utafiti wa Viuwatilifu, Mamlaka ya Udhibiti wa 
Mbolea, na Mamlaka ya Udhibiti wa Mbegu zimesababisha wauzaji 
wa pembejeo za kilimo waanze kuuza pembejeo bila kuzingatia 
matakwa ya usajili.  
 
4.2.5  Madhara yatokanayo na usajili hafifu wa pembejeo na 

wauzaji wa pembejeo za kilimo  
 
Kuwepo sokoni kwa pembejeo za kilimo zisizosajiliwa na zenye 
ubora wa chini  
Ukaguzi ulibainisha kuwa kumekuwa na changamoto ya uwepo wa 
pembejeo za kilimo zisizosajiliwa na zenye ubora wa chini ya 
kiwango. Kwa upande wa viuwatilifu, ilibainika kuwa viuwatilifu 
visivyosajiliwa vilionekana kwenye wilaya na mikoa yote Tanzania. 
Hii ilionekana zaidi kwenye mikoa na wilaya ambazo zimepakana na 

                                                           
6 Halmashauri za Wilaya za Meru, Itilima, Urambo, Morogoro, Njombe, Masasi, 
Hai, Mbeya and Kalambo 

nchi jirani kama vile Mtwara, Mbeya, Kigoma, Tanga, Kagera na 
Arusha. Kadhalika, viuwatilifu visivyosajiliwa  kama vile Dudu - All 
450 EC, Ninja Plus ð 5EC, Dudu ð Acelamectin 5% EC, Sevin Dudu Dust, 
Abamite, Doom, Boss, Lava, Lethal, and Romectin zilionekana 
kwenye maduka 7 kati ya 13 yaliyotembelewa kwenye halmashauri 
hizo.  
 
Kwa upande wa mbegu, ilionekana kuwa kulikuwa na ushukaji wa 
mavuno kwenye mazao ya kilimo. Hii ilisababishwa na matumizi y a 
mbegu zilizokuwa chini ya kiwango. Jedwali 4.3  linatoa maelezo 
zaidi kuhusu matukio yaliyobainika ya madhara ya kutumia mbegu 
zilizokuwa chini ya kiwango.  
 
Jedwali 4.3: Madhara ya kusambaza mbegu zenye ubora wa 

kiwango cha chini kwa wakulima  
Wakulima/
Mashamba 

Mkoa Mzalishaji/
Msambazaji 

Aina ya 
Mbegu 

Madhara 

Mella Farm Morogoro Sygenta (T) 
Ltd 

Maize seeds 
SY (514) 

Hakukuwa na 
mavuno kwenye 
ekari 200 
zilizolimwa.  

Patrick John 
Farm 
 

Morogoro Ultravetis 
(Hygiene 
Biotech) 

Maize seeds 
WE 2109 

Hakukuwa na 
mavuno kwenye 
ekari 12 
zilizolimwa.  

Wakulima 
80 wa 
Halmashauri 
ya Wilaya ya 
Hai DC  

Kilimanjaro  SEEDCO SEEDCO 513 Ekari 24 
ziliathiriwa na 
mavuno 
yalishuka kwa 
tani 94.  

Chanzo: Ripoti za Ukaguzi na Madai ya Wakulima, Julai 2013 ð Juni 2018 

 
Kwa kuzingatia Jedwali 4.3  ilibainika kuwa wakulima walipoteza 
mavuno kwenye ekari 236, ambapo baadhi ya wakulima walipata 
mavuno pungufu au kukosa kabisa kutokana na matumizi ya mbegu 
za chini ya kiwango.  
 
4.3  Ukaguzi Hafifu wa Pembejeo za Kilimo  
Ukaguzi ulionesha kuwa kaguzi zinazofanyika ili kuhakikisha  ubora 
wa pembejeo za kilimo kama vile mbolea, mbegu, na viuwatilifu 
hazikufanyika kikamilifu kwa wauzaji wa pemebejeo za kilimo 
kwenye maeneo ya mipakani na kwa wakulima. Hii ni kama 
invyoelezwa zaidi hapa chini.  
 
4.3.1  Ukaguzi hafifu wa viuwatilifu  
Wakaguzi wa viuwatilifu wanatakiwa kuwakagua wauzaji wa 
viuwatilifu na katika maeneo ya mipakani kama inavyotakiwa na 
Sheria ya Udhibiti wa Mimea Na. 13 ya Mwaka 1997. Pia, wanatakiwa 
kuwa na mipango-kazi, sera, na taratibu za ukaguzi.  

Ilibainika kuwa kaguzi zilikuwa zinafanyika katika maeneo ya 
mipakani na kwa wauzaji wa viuwatilifu. Ilibainika zaidi kuwa kaguzi 
hizo hazikuwa zinafanyika kikamilifu ili kuweza kuhakikisha kuwa ni 
viuwatilifu vilivyosajiliwa tu ndivyo  vinauzwa na kusambazwa nchini. 
Hii ni kwa sababu ukaguzi haukuweza kufanyika kwenye mipaka yote, 
na kwa wauzaji wote wa viuwatilifu kama inavyoelezwa hapa chini.  
 
i. Ukaguzi hafifu kwa wauzaji wa viuwatilifu  
Kwa mujibu wa Sheria ya Udhibiti wa Mimea Na. 13 ya Mwaka 1997, 
wauzaji wa viuwatilifu wanatakiwa wakaguliwe baada ya kupatiwa 
mafunzo ya uendeshaji wa biashara ya viuwatilifu. Hii inafanyika ili 
kuweza kubaini iwapo wanakidhi vigezo vya awali vya uuzaji wa 
viuwatilifu. Vilevile, kabla ya kupatiwa vib ali vipya kila mwaka, 
wanatakiwa pia kukaguliwa tena ili kuweza kutambua iwapo bado 
wanaendelea kutekeleza taratibu za uuzaji wa viuwatilifu.  
 
Ilibainika pia kuwa kaguzi zinazofanywa na Taasisi ya Taifa ya Utafiti 
wa Viuwatilifu haziwafikii wauzaji wote w a viuwatilifu kama 
inavyotakiwa na Sheria ya Udhibiti wa Mimea Na. 13 ya Mwaka 1997. 
Hali hii ilibainika kutokea katika halmashauri sita za Meru, Itilima, 
Urambo, Morogoro, Njombe, na Masasi ambazo zilitembelewa na 
timu ya ukaguzi.  
 
Timu ya Ukaguzi ilifany a mapitio ya majalada 20 ya wauzaji wa 
viuwatilifu kutoka katika mikoa 8 ya Tabora, Arusha, Simiyu, Dar es 
Salaam, Morogoro, Njombe, Dodoma, na Mtwara.  Katika mapitio ya 
majalada hayo, ilibainka kuwa kulikuwa na wauzaji wa viuwatilifu 
nchini ambao hawakusajiliwa. Kwa wale ambao walikaguliwa 
hawakuweza kukaguliwa mara kwa mara ili kuweza kubaini iwapo 
kuna maboresho kwenye mapungufu yaliyobainishwa, na iwapo 
wanakidhi vigezo vya uendeshaji wa biashara ya viuwatilifu.  
 
Kwa mfano, ilibainika kuwa wauzaji wa v iuwatilifu hawakuweza 
kukaguliwa mara kwa mara kwa kipindi cha miaka kumi na mitano 
(15) toka wafanyiwe ukaguzi wa mara ya kwanza. Pia, ilibainika kuwa 
licha ya kutokukaguliwa, walipatiwa vibali vya uuzaji wa viuwatilifu 
na walikuwa wanaendelea na biashara hiyo. Kwa mujibu wa mapitio 
ya majalada hayo, timu ya ukaguzi ilibaini kuwa katika kusajili upya 
wauzaji wa viuwatilifu, Taasisi ya Taifa ya Utafiti wa Viuwatilifu  
haikuweka mkazo kwenye kukidhi vigezo na taratibu, bali  
waliangalia zaidi  malipo ya kuhui sha vibali vya biashara kama kigezo 
cha kumsajili upya muuzaji wa viuwatilifu.    
 
Ilibainika kuwa baadhi ya wauzaji wa viuwatilifu walikuwa 
wanafanya biashara hiyo bila kukaguliwa mara kwa mara kama 
inavyooneshwa kwenye Jedwali 4.4.  

Jedwali 4.4: Hali ya Ukaguzi wa Wauzaji wa Viuwatilifu kwenye 
Halmashauri Zilizotembelewa  

Jina la Duka/Muuzaji wa 
Viuwatilifu  

Mwaka 
Alioanzisha 
Biashara 

Idadi ya Kaguzi 
Zilizofanyika  

Kaguzi ya 
Mara ya 
Kwanza 

Marudio ya 
Ukaguzi 

Duka  la Viuwatilifu  1 2010 0 0 

Duka  la Viuwatilifu   2 2015 1 0 

Duka  la Viuwatilifu   3 2013 1 1 

Duka  la Viuwatilifu   4 2016 0 0 

Duka  la Viuwatilifu   5 2008 1 8 

Duka  la Viuwatilifu   6 2015 0 0 

Duka  la Viuwatilifu   7 2016 0 0 

Duka  la Viuwatilifu   8 2008 1 2 

Duka  la Viuwatilifu   9 1994 1 7 

Duka  la Viuwatilifu   10 2015 0 0 

Duka  la Viuwatilifu   11 2010 1 2 

Duka  la Viuwatilifu   12 2005 1 2 

Duka  la Viuwatilifu   13 1999 1 2 

Chanzo:  Uchambuzi toka kwenye Taarifa za Mahojiano , Januar i 2018 

 
Jedwali 4.4 linaonesha kuwa wauzaji wa viuwatilifu 5 kati ya 13 
hawakukaguliwa kabisa; 8 kati ya hao walikaguliwa mara moja kabla 
ya kuanzisha biashara zao; na wauzaji 2 tu ndiyo walikaguliwa mara 
kwa mara.  
 
Kadhalika, timu ya ukaguzi ilitembelea wauzaji wa viuwatilifu 13 
katika halmashauri na kubaini kuwa baadhi ya wauzaji wa viuwatilifu 
ambao wapo katika vijiji vya mbali walikuwa wanafanya biashara hii 
bila kuzingatia taratibu za biashara ya viuwatilifu kwa kuwa 
hakuwahi kukaguliwa hata mara moja. Kwa mfano, timu ya ukaguzi 
ilitembelea wauzaji  wa viuwatilifu 2 katika Wilaya ya Itilima na 
muuzaji 1 katika Wilaya ya Njombe Mji na kubaini kuwa hawakuwahi 
kukaguliwa tangu waanze kufanya biashara hiyo ya viuwatilifu, kwa 
sababu ya umbali wa vijiji vyao na eneo ambalo Ofisi za Taasisi ya 
Taifa ya Utafiti wa Viuwatilifu  ipo. Ilibainika zaidi kuwa maduka hayo 
yalikuwa yamefunguliwa kati ya mwaka 2010 na 2015.  
   
ii. Ukaguzi hafifu kwenye maeneo ya mipakani  
Kwa mujibu wa mahojiano yaliyofanyika na wakaguzi wa viuwatilifu 
wa Wizara ya Kilimo na Taasisi ya Taifa ya Utafiti wa Viuwatilifu,  
kaguzi zinazofanyika kwenye maeneo ya mipaka hazitoshelezi.  
 
Hali hii pia ilidhihirika wakati wa kufanya mapitio ya ripoti za ukaguzi 
katika maeneo ya mipaka ambazo ziliandaliwa na Wizara ya Kilimo. 
Ripoti hizi zilionesha kuwa kati ya mipaka 58, mipaka 17 haikuwa 
inafanya ukaguzi. Hii ilimaanisha kuwa pembejeo za ki limo ambazo 

zilikuwa zinaingia nchini kupitia mipaka hiyo hazikuwa zinakaguliwa. 
Hali hii ilipelekea hatari ya kuingizwa nchini pembejeo za kilimo 
zisizo na ubora.  
 

4.3.2  Taratibu hafifu za ukaguzi wa mbegu   
Maofisa kutoka Mamlaka ya Udhibiti wa Mbegu walibainisha kuwa 
Ofisi yao haikuweza kudhibiti ubora wa mbegu zilikuwa zilizokuwa 
zinaingizwa nchini kwa kuhakikisha kuwa uingizaji wa mbegu 
unazingatia taratibu. Waliripoti kuwa kulikuwa na utekelezaji hafifu 
wa shughuli za ukaguzi kwa wauzaji mbegu na katika ma eneo ya 
mipaka. Hii ilidhihirishwa na uwepo wa mbegu ambazo hazikuwa na 
ubora sokoni. 

i.  Kaguzi Zilizofanyika kwa wauzaji wa mbegu  zilikuwa hafifu  

Mapitio ya Mipango-kazi ya Mwaka na Ripoti za Utekelezaji za 
Mamlaka ya Udhibiti wa Mbegu kuanzia mwaka 2013/14 hadi 2017/18 
yalibainisha kuwa wauzaji wa mbegu waliopangwa kutembelewa kwa 
mwaka walikuwa chini ya nusu. Vilevile, ilibainika kuwa kaguzi 
zilizofanyika zilikuwa chache ikilinganishwa na zile zilizopangwa. 
Jedwali 4.5 linaonesha kuwa idadi ya wauzaji wa mb egu 
waliokaguliwa kuanzia mwaka 2014 hadi 2018. 

Jedwali 4.5: Idadi ya wa uzaji wa mbegu ambao wamepangwa 

kukaguliwa kuanzia mwaka 2013/14 hadi 2017/18  

Mwaka 
wa 

Fedha 

Idadi ya Wauzaji 
wa Mbegu 

Waliosajiliwa  

Wauzaji wa 
Mbegu 

Waliokaguliwa  

Asilimia ya 
Wauzaji 

Waliokaguliwa  

2014/15 525 105 20 

2015/16 765 0 0 

2016/17 827 296 36 

2017/18 987 296 30 

Chanzo:  Mipango Kazi ya Mwaka kuanzia 2013/14 hadi 2017/18 

 
Jedwali 4.5  linaonesha kuwa idadi kubwa ya wauzaji wa mbegu 
hawakuweza kufikiwa kipindi cha ukaguzi kwa sababu ni asilimia 30 
tu ndiyo waliweza kukaguliwa. Ilibainika zaidi kuwa uwezekano wa 
kuwafikia wauzaji wote wa mbegu ulishuka kwa asilimia 6 kwa 
mwaka wa fedha 2017/18  
 
ii.  Hakukuwa na ukaguzi uliofanyika mipakani  
Kwa mujibu wa Kanuni za Mbegu za Mwaka 2007, mbegu 
zinazoingizwa nchini zinatakiwa zikaguliwe na kufanyiwa vipimo 
kabla ya kusambazwa. Kabla ya usambazaji, mbegu zinatakiwa 
zifanyiwe vipimo na majibu yatoke  ili kuweza kubaini uwezo wake 
wa kumea.  

Wataalamu kutoka Mamlaka ya Udhibiti wa Mbegu walibainisha kuwa 
kulikuwa na mbegu ambazo hazikuwa zimethibitishwa. Mamlaka ya 
Udhibiti wa Mbegu walibainisha kuwa  mbegu hizi ziliingizwa nchini  
kupitia mipaka ya  N amanga na Tunduma na kampuni za SEEDCO na 
PANA Com. Hii  ilisababishwa na kukosekana kwa wakaguzi wa 
Mamlaka ya Udhibiti wa Mbegu kwenye  mipaka husika. 

iii.  Kaguzi Zilizofanyika kwa Wazalishaji  wa Mbegu  Zilikuwa 
Hafifu  

 
Uchelewaji wa kutuma maombi ya kukaguliwa kwa mashamba  
Kwa mujibu wa Kanuni za Mbegu kifungu Na. 27(1) za Mwaka 2007, 
wazalishaji wa mbegu wanatakiwa kutuma maombi ya kufanyiwa 
ukaguzi ambayo yanatakiwa yaoneshe kila aina ya zao lililolimwa 
kwa ajili ya kuthibitisha. Maombi yanatakiwa y atumwe ndani ya siku 
30 baada ya kupanda ili kuiwezesha Mamlaka ya Udhibiti wa Mbegu 
kufanya ukaguzi na kutathmini ubora wa uzalishaji wa mbegu.  
 
Mapitio ya fomu za maombi ya kufanyiwa ukaguzi toka kwa 
makampuni tofauti ya uzalishaji ambayo timu ya ukaguzi  iliyachagua 
yalibaini kuwa kulikuwa na ucheleweshaji wa kutuma maombi ya 
kufanyiwa ukaguzi.  Kati ya wazalishaji wa mbegu 19, kulikuwa na 
ucheleweshaji wa maombi ya kufanyiwa ukaguzi yapatayo 11, 
ambayo ni sawa na asilimia 58.  Vilevile, ilibainika kuwa h akukuwa 
na muda kamili ambao wakaguzi wanatakiwa kwenda kufanya 
ukaguzi baada ya kupokea maombi ya kufanyiwa ukaguzi toka kwa 
wazalishaji wa mbegu. Hali hii ilibainika kuchangiwa na kushindwa 
kufanya kaguzi kwa ngazi mbalimbali kama taratibu inavyotaka, 
hivyo kuathiri ubora wa mbegu zinazozalishwa na Mamlaka ya 
Udhibiti wa Mbegu  
 
Kaguzi chache zilifanyika kwenye mashamba ya kuzalishia 
mbegu kwa mujibu wa matakwa ya mbegu husika  
Mapitio ya Ripoti za Taratibu za Ukaguzi za mashamba ya uzalishaji 
wa mbegu inaonesha kuwa kaguzi mbalimbali zinapaswa kufanya 
kwenye mbegu zinazozalishwa nchini kulingana na aina ya mbegu. 
Ilibainika kuwa mbegu hazikuwa zinakaguliwa katika kipindi husika 
ambacho ilipaswa kukaguliwa kama inavyooneshwa kwenye Jedwali 
4.6.  

Jedwali 4.6 Kaguzi zinazohitajika kufanywa kwenye mashamba 
ya kuzalishia mbegu  

Aina ya Mbegu Idadi ya Kaguzi  Hatua za Ukaguzi  

Mahindi 3  

 

1. Kabla ya kutoa maua  

2. Kipindi cha kutoa maua  

3. Baada ya kuvuna 

Mpunga 2 

 

1. Kabla ya utoa maua 

2. Hatua ya ulaji  

Maharage 2 1. Kipindi cha kutoa maua  

2. Hatua ya ulaji  

Chanzo: Taratibu za Ukaguzi na Uchambuzi uliofanywa na wakaguzi, 
2018 

 
Ukaguzi ulibainisha kuwa, hakukuwa na ukaguzi ambao uliofanyika 
kwenye mbegu za mahindi, maharage, na mpunga kwa mujibu wa 
hatua husika za uzalishaji. Pia, ilibainika kuwa licha ya kuwa mbegu 
hizo hazikukaguliwa kwa mujibu wa taratibu husika, Mamlaka ya 
Udhibiti wa Mbegu  walizithibitisha ili zitumiwe na wakulima. Ukaguzi 
ulibaini kuwa kati ya mashamba 19 yaliyochaguliwa, mashamba 16 
hayakuweza kukaguliwa na Mamlaka ya Udhibiti wa Mbegu kwa 
mujibu wa Kanuni husika.  
 

4.3.3  Taratibu Hafifu za Ukaguzi wa Mbolea  

Mamlaka ya Udhibiti wa Mbolea inatakiwa kufanya ukaguzi kila robo 
mwaka kwa wauzaji wa pembejeo za kilimo na mipakani ili kuweza 
kuhakikisha ubora wa mbolea zinazosambazwa. 

Ilibainika kuwa kaguzi zilizokuwa zinafanywa na Mamlaka ya Udhibiti 
wa Mbolea katika maeneo ya mipaka na kwa wauzaji wa viuwatilifu 
zilikuwa hafifu. Hii ni kutokana na uwepo wa mbolea ambayo 
haikuwa na ubora unaohitajika. Hali hii ni kama inavyooneshwa hapa 
chini.  

i.  Kaguzi hafifu zilifanyika kwa wauzaji wa mbolea  

Mapitio ya Mipango-kazi ya mwaka ya Mamlaka ya Udhibiti wa Mbolea 
kwa kipindi cha kuanzia mwaka 2013/14 hadi 2017/18 yanaonesha 
kuwa Mamlaka ya Udhibiti wa Mbolea haikuweza kupanga kufanya 
ukaguzi kwa wauzaji wote wa mbolea kwenye mikoa yote ya 
Tanzania bara. Kielelezo 4.1  kinaonesha mikoa ambayo Mamlaka ya 
Udhibiti wa Mbolea ilitakiwa kukagua na mikoa mabayo ilipanga 
kukagua kwa kipindi ambacho ukaguzi huu umeangalia. 

Kielelezo 4.1: Jumla ya mikoa iliyopaswa kukaguliwa na Mamlaka 
ya Udhibiti wa Mbolea  na mikoa iliyopangwa 
kufanyiwa Ukaguzi kuanzia mwaka 20113/14 hadi 
2017/18  

 
Chanzo: Ripoti za Kimkakati kuanzia mwezi Julai 2013 hadi Juni 2018  

 
Kielelezo 4.1  kinaonesha kuwa Mamlaka ya Udhibiti wa Mbolea 
haikuweza kuweka mipango-kazi ya ukaguzi kwa nusu ya mikoa 
waliyopaswa kukagua. Hata hivyo, kulikuwa na ongezeko la mikoa 
iliyopangwa kukaguliwa kuanzia mwaka 2014/15 hadi 2015/16.  
 
Mapitio ya ripoti za mwaka za utekelezaji za Mamlaka ya Udhibiti wa 
Mbolea yalibainisha kuwa mikoa ambayo ilipangwa kukaguliwa 
haikuweza kukaguliwa yote. Licha ya kupanga kufanya ukaguzi kwa 
mikoa michache, bado ukaguzi haukuweza kufanyika katika mikoa 
hiyo yote kama inavyooneshwa kwenye Jedwali 4.7:  
 

Jedwali 4.7: Asilimia ya m ikoa iliyokaguliwa kulingana na 
mipango-kazi  

Mwaka wa 
Fedha 

Idadi ya Mikoa 
Iliyopangwa 
Kukaguliwa  

Idadi Kamili ya 
Mikoa  

Iliyokaguliwa  

Asilimia  

2013/14 9 6 67 

2014/15 9 7 78 

2015/16 10 7 70 

2016/17 10 8 80 

2017/18 10 8 80 

Chanzo: Mpango-mkakati na Ripoti za Utekelezaji toka mwezi Julai 2013 
hadi Juni 2018 

 
Jedwali 4.7  linaonesha kuwa Mamlaka ya Udhibiti wa Mbolea iliweza 
kufanya ukaguzi kwenye mikoa michache iliyopangwa kukaguliwa. 
Hata hivyo, ni asilimia 80 ya mikoa iliyopangwa kukaguliwa ndiyo 
ili kaguliwa. Kadhalika, mwenendo wa ufanisi unaonesha kuwa idadi 

ya mikoa iliyokaguliwa inaongezeka, licha ya kuwa imekuwa nje ya 
lengo lililokusudiwa kwa kipindi cha miaka 5 iliyopita.  
 

ii.  Utekelezaji hafifu wa ukaguzi katika maeneo ya mipakani  
Mamlaka ya Udhibiti wa Mbolea ilibainisha kuwa kumekuwa na 
upungufu wa wakaguzi wa kuwezesha kufanyika kwa ukaguzi nchini. 
Mamlaka haina wakaguzi kwenye mipaka ambao walitakiwa 
kusimamia udhibiti wa ubora wa mbolea inayoingizwa nchini. 
Ilibainika kuwa kwa sasa kumekuwa na matumizi makubwa ya 
mbolea aina ya òfoliaró inayoingizwa nchini kupitia mipaka yetu. Hii 
ilithibitishwa na uwepo wa aina hii ya mbolea kwenye maduka 
mbalimbali nchini.  
 

Sheria inataka maofisa wa Mamlaka ya Udhibiti wa Mbolea kuwepo 
kwenye maeneo ya mipakani ili kuweza kufanya tathmini iwapo 
mbolea inayoingizwa au kusafirishwa nchini ni yenye ubora 
unaohitajika. Ilibainika kuwa takribani asilimia 90 ya mbolea 
inayotumika nchini inaingizwa kupitia Bandari ya Dar es Salaam.  

Kadhalika, kulibainika kuwepo  kwa changamoto za kiutendaji katika 
Bandari ya Dar es Salaam. Changamoto hizo ni kukosekana kwa 
maabara ya kuiwezesha Mamlaka ya Udhibiti wa Mboleakuweza 
kupima mbolea. Mamlaka inatumia maabara za Taasisi ya Taifa ya 
Utafiti wa Viuawatilifu, Chuo Kikuu ch a Kilimo Sokoine, Kituo cha 
Utafiti Mlingano, na Shirika la Viwango Tanzania kama mbadala. Hali 
hii ilipelekea Mamlaka ya Udhibiti wa Mbolea kuchukua muda mrefu 
kukamilisha vipimo vya mbolea, na matumiz ya maabara hizi 
yaliongeza gharama za upimaji.  

Ilibai nika pia kuwa kulikuwa na wakaguzi wachache katika Bandari 
ya Dar es Salaam. Hii ni kwa sababu kuna wakati wakaguzi wa 
Mamlaka ya Udhibiti wa Mbolea huwa wanapangiwa majukumu 
mengine. Hali hii iliathiri utaratibu wa kufanya ukaguzi. Kwa ujumla, 
Mamlaka ya Udhibiti wa Mbolea ina jumla ya wakaguzi 108, ambapo 
wakaguzi 8 walikuwa wamepangwa Makao Makuu na wakaguzi 100 
walipangwa katika mamlaka za serikali za mitaa.  

4.3.4  Sababu zinazochangia ufanyaji hafifu wa ukaguzi kwa 
wauzaji wa pembejeo za kilimo na mipakani  

Ilibainika kuwa kumekuwa na utekelezaji hafifu wa shuguli za 
ukaguzi kwa wauzaji wa pembejeo na mipakani. Hali hii 
ilisababishwa na: 

(a)  Uchache wa wakaguzi  
Iliripotiwa kuwa kumekuwa na upungufu wa wakaguzi wenye kukidhi 
viwango, ili kuwezesha utekelezaji wa shughuli za ukaguzi kwa 
wauzaji wa viuwatilifu na mipaka.  
 
Ilibainika kuwa wakaguzi wengi ambao wanafanya kazi kwenye kanda 
za Wizara ya Kilimo na mipakani hawakuwa wamepatiwa mafunzo 
kwenye eneo la viuwatilifu. Ilionekana zaidi kuwa baadhi ya 
wakaguzi hawakuwa wanakidhi vigezo vya kufanya ukaguzi. Hii ni 
kwa sababu wakaguzi hawakuthibitishwa na Wizara ya Kilimo.  
 
Upungufu wa wakaguzi kwa upande wa Taasisi ya Taifa ya Utafiti wa 
Viuwatilifu ulikuwa wa asilimia 55 na katika Wizara ya Kilimo ulikuwa 
ni asilimia 28 kama inavyooneshwa kwenye Jedwali 4.8.  

 
Jedwali 4.8: Mgawanyo wa wakaguzi wa viuwatilifu kulingana na 

mahitaji  
Kituo cha 

Kazi 
Idadi ya 

Wakaguzi 
Wanaohitajika  

Idadi ya 
Wakaguzi 

Waliopangwa 

Upungufu 
wa 

Wakaguzi 

Asilimia  

Taasisi ya 
Taifa ya 
Utafiti wa 
Viuwatilifu  

20 9 11 55 

Wizara ya 
Kilimo 

230 165 65 28 

Chanzo:  IKAMA ya Wizara ya Kilimo na Taasisi ya Taifa ya Utafiti wa 
Viuwatilifu, 2018 

 
Ilibainika zaidi kuwa kwa ujumla kulikuwa na wakaguzi 99 nchini (90 
walikuwa Wizara ya Kilimo na 9 Taasisi ya Taifa ya Utafiti wa 
Viuwatilifu ) ambao walitakiwa kukagua wauzaji wa viuwatilifu 1935.  
 
Kadhalika, hata kama wakaguzi wote wangetumika kufanya ukaguzi, 
uwiano wa mkaguzi kwa idadi ya wauzaji wa viuailifu ulikuwa 1:20. 
Hii ilipelekea kuwa na upungufu wa wa kaguzi 76.  Vilevile, kama 
upungufu huu wa wakuguzi 76 ungeshughulikiwa kulingana na 
mahitaji, uwiano ungekuwa 1:11 jambo ambalo lingehakikisha ubora 
wa kaguzi zinazofanyika.  
 
(b)  Kukosekana kwa vifaa vya ukaguzi  mipakani  
Ilibainika kuwa kaguzi zinazofanyika  mipakani zilikuwa hafifu 
kutokana na kukosekana kwa vifaa bora vya ukaguzi ili kufanikisha 
ukaguzi. Hali hii ilithibitishwa kwenye Mpaka wa Namanga, ambako 
wakaguzi walieleza kukosa vifaa kama vile glovu, vifunikasura, buti, 
na skana. Hali hii ilielezwa k ukwamisha utekelezaji wa shughuli za 
ukaguzi wa viuwatilifu zinazofanywa na wakaguzi waliopo mipakani 

katika kubainisha iwapo viuwatilifu vinavyoingizwa nchini vinakidhi 
vigezo. 
 
Timu ya ukaguzi ilikagua ili kubaini uwepo wa vifaa vya ukaguzi 
kulingana na mahitaji katika Wizara ya Kilimo na Taasisi ya Taifa ya 
Utafiti wa Viuwatilifu na matokeo yake ni kama inavyooneshwa 
kwenye Jedwali 4.9 :  
 

Jedwali 4.9: Hali ya uwepo wa vifaa vya ukaguzi  
Jina la 
Taasisi 

Jina la Kifaa  Idadi 
Inayohitajika   

Idadi ya 
Vifaa 
Vilivyopo  

Upungufu  

Wizara ya 
Kilimo 

Buti ngumu za 
kukinda miguu 

50  Hakuna 50  

Makoti 
marefu/Mashati 
ya Mikono Mirefu 

50  Hakuna 50  

Kofia 50  Hakuna 50  

Miwani ya 
Usalama/ 
Vikingasura 

50  Hakuna 50  

Vifaa vya 
Kukinga Mfumo 
wa Upumuaji  

50  Hakuna 50  

Glovu Maboksi 30  Hakuna Maboksi 
30  

Taasisi ya 
Taifa ya 
Utafiti wa 
Viuwatilifu  

Magari 3 1 2 

GPS 3 0 3 

Chanzo: Ripoti za Ukaguzi na Mchanganuo Uliofanywa na wakaguzi 

 
Jedwali 4.9 linaonesha kuwa Wizara ya Kilimo na Taasisi ya Taifa ya 
Utafiti wa Viuwatilifu inakosa vifaa muhimu kama vile vifaa vya 
kujikinga,  magari,  na GPS ambavyo ni muhimu katika kufanikisha  
utekelezaji wa shughuli za ukaguzi wa viuwatilifu mipakani . Hii 
inamaanisha kuwa viuwatilifu vinavyoingizwa nchini kupitia mipaka 
mbalimbali ya nchi havikuwa vinakaguliwa ipasavyo na Wizara ya 
Kilimo na Taasisi ya Taifa ya Utafiti wa Viuwatilifu.  
 
(c) Adhabu dhaifu hutolewa kwa waagizaji na wauzaji wa 

viuwatilifu  
Kwa mujibu wa Kifungu Na. 34 cha Sheria ya Udhibiti wa Mimea ya 
Mwaka 1997, wakaguzi wamepewa mamlaka ya tutoa adhabu kwa 
waagizaji na wauzaji wa viuwatilifu pale wanapobaini wamefanya 
makosa. Timu ya ukaguzi ilibaini kuwa wakaguzi hawakutekeleza 
kikamilifu utoaji wa adhabu kwa waagizaji na wauzaji wa 
viuwatilifu. Hii ni kwa sababu wakaguzi hawakutoa adhabu 
mbalimbali kwa mujibu wa Sheria husika. Ilibainika kuwa hatua 

iliyochukuliwa kwa waagizaji na wauzaji wa viuwatilifu walikutwa na 
makosa ni kupewa barua za onyo tu. Ni mara chache adhabu kama 
vile faini na kufunguliwa mashitaka au kufungiwa maduka ya 
viuwatilifu zilikuwa zimetolewa.  
 
Kwa mfano, katika mapitio ya ripoti za ukaguzi zilizofanyika kwa 
kipindi cha mwezi Julai na Disemba mwaka 2017, ni tukio moja  tu la 
usambazaji wa viuwatilifu visivyokidhi vigezo lililomhusu 
mfanyabiashara mmoja wa Kichina mkoani Mtwara ndilo lilifikishwa 
mahakamani na kufunguliwa mashtaka. Hukumu ya shauri ilimtaka 
mfanyabiashara huyo kusafirisha bidhaa hizo zilizokamatwa kwa 
gharama zake na pia alitozwa faini ya shilingi 44,800,000/=.  
 
Kadhalika, ilibainika kuwa licha ya kutoa barua za onyo pekee, 
hakukuwa na ufuatiliaji wa mara kwa mara ili kuweza kuona ni kwa 
kiwango gani adhabu zilizotolewa zimetelekezwa. Hii ni kwa sababu 
kaguzi hazikuwa zinafanyika mara kwa mara kwa waagizaji na 
wauzaji wa pembejeo ambao walibainika kuwa na makosa.  
 
(d)  Kukosekana kwa taratibu na mipango ya ukaguzi  
Iliripotiwa kuwa hakukuwa na sera iliyokuwa inaelezea ni kwa namna 
gani na lini ukaguzi ufanyike,  na taratibu zipi zichukuliwe dhidi ya 
wanaobainika kutenda makosa. Wakaguzi walikuwa wanatumia fomu 
za ukaguzi kama mwongozo wa kutekeleza majukumu yao ya 
kikaguzi. Fomu hii ilikuwa inaonesha orodha ya maeneo 
yanayotakiwa kukaguliwa.  
 
Mapitio ya fomu za ukaguzi wa marejeo yalibainisha kuwa kulikuwa 
na masuala muhimu yaliyohitaji kuangaliwa mara kwa mara, ila 
hayakuoneshwa kwenye fomu ya ukaguzi wa marejeo. Kwa mfano, 
kwenye fomu hizo za ukaguzi wa marejeo, hazikuwa na maelezo ya 
ukaguzi kwenye mambo kama vile vifaa vya   kujikinga na viuwatilifu, 
kifaa cha kuzimia moto, namna ya kutupa na kuteketeza viuwatilifu, 
tathmini ya jengo na orodha ya viuwatilifu vilivyokutwa kwenye 
jengo. Ilibainika kuwa mambo haya yanayokosekana kwenye fomu za 
ukaguzi yanaweza kukaguliwa na mkaguzi mwenye uzoefu ila 
inaweza kuwa ngumu kwa mkaguzi asiye na uzoefu kuweza kutambua 
kwamba anahitajika kukagua mambo hayo yote.  
 
Kadhalika iliripotiwa na maofisa wa Wizara ya Kilimo na Taasisi ya 
Taifa ya Utafiti wa Viuwatilifu kuwa hakuku wa na mpango-mkakati 
wa ukaguzi wala orodha ya maeneo yenye vihatarishi vya viuwatilifu  
ili kuwezesha upangaji wa kaguzi kwa wauzaji wa viuwatilifu na 
maeneo ya mipaka. 

i.  Sababu zilizopelekea utekelezaji hafifu wa kaguzi za mbegu 
na mbolea  
 

(a)   Kukosekana k wa wakaguzi wa Mamlaka ya Udhibiti wa 
Mbegu kwenye maeneo ya mipakani  

Sababu moja kuu iliyotajwa na Mamlaka ya Udhibiti wa Mbegu 
ilikuwa ni kukosekana kwa wakaguzi wao kwenye maeneo ya 
mipakani. Kukosekana kwa wakaguzi wa Mamlaka kwenye mipaka 
kunapelekea hatari ya uingizaji wa mbegu ambazo hazijasajiliwa 
nchini. Maofisa wa Mamlaka ya Udhibiti wa Mbegu na Kitengo cha 
Huduma za Afya ya Mimea wanapaswa kuwa kwenye maeneo ya 
mipakani ili waweze kukagua pembejeo za kilimo zinazoingizwa au 
kusafirishwa ili kuhakikisha mbegu hizo hazina maambukizi yeyote 
na pia ni bora kwenye kuleta mavuno yanayokusudiwa.  
 
Ukaguzi ulibaini kuwa ni wakaguzi wa Kitengo cha Huduma za Afya 
ya Mimea tu ndiyo walikuwepo kwenye mipaka yote kama 
inavyooneshwa kwenye Jedwali 4.10  
 

Jedwali 4.10: Utendajikazi wa kila Taasisi kwenye Maeneo ya 
Mipakani  

Taasisi Idadi ya Mipaka 
Inayotakiwa 
Kufanya Kazi  

Mipaka 
Inayofanya 

Kazi 

Asilimia  

Wakaguzi wa Kitengo 
cha Huduma za Afya ya 
Mimea  

57 47 18 

Wakaguzi wa Mamlaka 
ya Udhibiti wa Mbegu 

57 0 100 

Chanzo: Uchambuzi Uliofanywa na Wakaguzi, 2018 

 
Kwa mujibu wa Jedwali 4.10,  hakuna mkaguzi yeyote wa Mamlaka 
ya Udhibiti wa Mbegu aliyepangwa kwenye maeneo ya mipakani, 
isipokuwa wakaguzi wa Kitengo cha Huduma za Afya ya Mimea 
walikuwepo katika takribani asilimia 82 ya mipaka yote nchini.  
 
(b)  Uchache wa wakaguzi kwenye halmashauri na Ofisi za 

Mamlaka ya Udhibiti wa Mbegu   
Sababu nyingine iliyotajwa na Mamlaka ya Udhibiti wa Mbegu  
iliyopelekea utekelezaji hafifu wa kaguzi ilikuwa ni uchache wa 
wakaguzi, ambapo idadi ya wakaguzi ilibainika kuwa n dogo 
ikilinganishwa na mahitaji. Mapitio ya IKAMA yalibainisha kuwa 
Makao Makuu ya Mamlaka ya Udhibiti wa Mbegu na Ofisi za kanda 
zilikuwa na idadi ya wakaguzi wapatao 52 kati ya 112 wanaohitajika; 
na halmashauri kulikuwa na wakaguzi 80 kati ya 182 wanaohitajika.  

(c) Kuwepo kwa miongozo isiyoeleweka na kukosekana kwa 
mipango -kakati ya utekelezaji wa shughuli za ukaguzi  

Kwa mujibu wa Kanuni za Kilimo za Mwaka 2007, wakaguzi wa 
Mamlaka ya Udhibiti wa Mbegu wanatakiwa kutoa ruhusa ya 
kusafirisha mbegu pamoja na kibali cha kuingiza na kusafirisha 
mbegu. Kadhalika, ilibainka kuwa hakukuwa na taratibu rasmi za 
utendaji zilizoandaliwa kwa ajili ya kuongoza shughuli za ukaguzi 
mipakani.  
 
Kutokana na mapitio ya mipango-mkakati, ilibainika kuwa hakukuwa 
na mipango-mkakati iliyondaliwa kwa ajili ya shughuli za ukaguzi 
kwenye maeneo ya mipakani. Wakaguzi walibainisha kuwa Makao 
Makuu ya Mamlaka ya Udhibiti wa Mbegu na Kitengo cha Huduma za 
Afya ya Mimea hawakuweza kuandaa mipango yoyote ya shughuli za 
ukaguzi. Ni maofisa wa Kitengo cha Huduma za Afya ya Mimea pekee 
ambao wapo chini ya Wizaya ya Kilimo ndiyo waliweza kufanya 
ukaguzi wa kutathmini magonjwa ya mbegu zinazoingizwa na 
kusafirishwa nchini.  
 
(d)   Kukosekana kwa vifaa vya ukaguzi  
Kwa mujibu wa mahojiano yaliyofanywa na maofisa  wa Mamlaka ya 
Udhibiti wa Mbegu Makao Makuu na Ofisi zake za Kanda, kulikuwa na 
upungufu wa vifaa  vya kuwezesha  kutekeleza shughuli za ukaguzi.  
Kwa sasa, ni Mamlaka ya Udhibiti wa Mbegu Makao Makuu pekee 
ndiyo iliyoweza kupatiwa vifaa vyote vinavyohitajika ili kufanikisha 
utekelezaji wa shughuli za ukaguzi. Jedwali 4.11  linaonesha 
upungufu wa vifaa vya ukaguzi vinavyohitajika.  
 
Jedwai 4.11: Upungufu wa vifaa vinavyohitajika kwenye Ofisi ya 

Kanda ya Mamlaka ya Udhibiti wa Mbegu,  Arusha 
Jina la  Kifaa Idadi ya Vifaa 

Vinavyohitajika  
Vifaa 

Vilivyopo  
Asilimia 

ya 
Upungufu  

Plastiki za Kupandia Mbegu  120 Pcs 40 67 

Kifaa cha Kuchuja Uchafu  4 2 50 

Kifaa cha Kutambua Idadi ya 
Mbegu  

2 1 50 

Kabati la Kuzuia Moto wa Sumu  2 1 50 

Makasha ya Kuchukulia 
Sampuli 

6 3 50 

Kasha la Kioo la Kuloekea 
Mbegu 

40 20 50 

Kifaa cha Kugawia Mbegu 4 3 25 

Kifaa cha Kuoteshea Mbegu 1 1 0 

Chanzo: Ripoti ya Hali ya Upungufu wa Vifaa na Uchambuzi wa Wakaguzi 
(2019) 

Jedwali 4.11 linabainisha kuwa mwaka 2019 kulikuwa na upungufu 
wa asilimia 50 wa idadi ya vifaa vya maabara vinavyohitajika kwenye 
Ofisi za Kanda za Mamlaka ya Udhibiti wa Mbegu. Ukaguzi ulibaini 
zaidi kuwa kila Ofisi ya Kanda ilikuwa ina gari moja ambalo lilitakiwa 
kuhudumia mikoa 4 hadi 5. Ilibainika kuwa i dadi hii ya magari 
haikuwa inajitosheleza kutokana na ukubwa wa maeneo ya kufanyia 
kazi katika mkoa husika kwa sababu Mamlaka ya Udhibiti wa Mbegu 
ilikuwa na magari 6 tu kati ya 13 yanayohitajika.  
 
(e) Uchache wa raslimali za kuwezesha kutekeleza ukaguzi  
Ilibainika kuwa kulikuwa na upungufu kwenye fedha zinazotolewa ili 
kuwezesha utekelezaji wa shughuli za ukaguzi na hivyo kusababisha 
utekelezaji mdogo wa shughuli za ukaguzi kama inavyoelekezwa 
zaidi kwenye Kielelezo 4.2.   
 
Kielelezo 4.2: Kiwango cha pesa kilichotengwa na kilichotolewa 

kwa Ofisi za Mamlaka ya Udhibiti wa Mbegu  
kuanzia mwaka 2013/14 hadi 2018/18 (Viwango 
vya fedha ni vya milioni)   

 
Chanzo: Mpango wa Muda Mrefu wa Matumizi, 2013/14 hadi 2017/18  

 
Kielelezo 4.2  kinaonesha kuwa kumekuwa na ongezeko la kiasi cha 
fedha kilichopangwa na kile kilichotolewa kwa upande wa Ofisi ya 
Mamlaka ya Udhibiti wa Mbegu. Hata hivyo, ilibainika kuwa kiasi 
kilichopangwa hakikuwa kinatolewa chote kuwezesha utekelezaji wa 
shughuli za ukaguzi. 
 
ii.   Sababu za Utekelezaji Hafifu wa Shughuli za Ukaguzi wa 

Mbolea 
(a)  Kukosekana kwa wakaguzi mipakani  
Ilibainika kuwa kuna jumla ya mipaka 57 nchini ambayo inatakiwa 
iwe na wakaguzi kutoka Mamlaka ya Udhibiti wa Mbegu au Wizara ya 
Kilimo. Hata hivyo, ilibainika kuwa mipaka 47 kati 57 ilikuwa na 

wakaguzi toka Wakala wa Afya ya Mimea tu ambao hawakuwa na 
ujuzi wa kufanya ukaguzi wa mbolea. Kadhalika, ilibainika kuwa 
Mamlaka wa Udhibiti wa Mbolea inafanya kazi katika Banda ri ya Dar 
es Salaam tu kati ya mipaka 57 nchini.  
 
(b)   Uhaba wa fedha   
Kwa mujibu wa mahojiano ambayo timu ya ukaguzi iliyafanya na 
maofisa wa Mamlaka wa Udhibiti wa Mbolea, uhaba wa fedha ulikuwa 
ni miongoni mwa sababu za kushindwa kutekeleza shughuli za 
ukaguzi. Kulikuwa na utoaji mdogo wa fedha ili kuwezesha 
kutekeleza shughuli za ukaguzi nchini. Hii ilisababisha Mamlaka wa 
Udhibiti wa Mbolea  ichague mikoa michache tu ya kufanyia ukaguzi. 
Jedwali 4.12  linaonesha ugawaji wa fedha kuanzia mwezi Julai 2013 
hadi Juni 2018.  
 
Jedwali  4.12 : Mgao wa fedha kwa wakaguzi wa Mamlaka wa 

Udhibiti wa Mbolea  kuanzia mwezi  Julai 2013 
hadi  Juni 2018  

Mwaka 
wa 

Fedha 

Kiwango 
Kilichotengwa 
kwa Ukaguzi 
(Milioni/Sh.)  

Kiwango 
Kilichotolewa 
(Milioni/Sh.)  

Asilimia 
Iliyotolewa  

2013/14 82.5 42.5 52 

2014/15 58.3 24.2 42 

2015/16 62.8 29.8 47 

2016/17 76.8 50.8 66 

2017/18 148.7 147.2 99 

Chanzo: Mpango wa Muda Mrefu wa Matumizi  ya Mamlaka wa 
Udhibiti wa Mbolea  kuanzia mwezi Julai 2013 hadi Juni 
2018 na Mchanganuo uliofanywa na Wakaguzi 2018 

 
Jedwali 4.12 linaonesha kuwa Mamlaka wa Udhibiti wa Mbolea 
ilipatiwa asilimia 61 ya fedha ilizoomba, ambazo nazo haikuweza 
kuzitumia kikamilifu. Hii ni kwa sababu haikuweza kukagua mikoa 
yote iliyopanga kukagua kama ambavyo inaoneshwa kwenye Jedwali 
4.3.  Sababu iliyotolewa ya kutoweza kukagua mikoa yote 
haikujisheleza kwa kuzingatia tathmini hii iliyofanywa na wakaguzi.  
 
Kwa mwaka wa fedha 2017/18, Mamlaka wa Udhibiti wa Mbolea 
iliweza kupokea asilimia 99 ya fedha ilizoomba, lakini ilifanya kaguzi 
28 tu.  Licha ya kuongezeka  kwa utoaji wa fedha kwa shughuli za 
ukaguzi,  kiwango cha utekelezaji wa shughuli za  ukaguzi 
zinazofanywa na Mamlaka wa Udhibiti wa Mbolea kilikuwa kidogo.  

4.3.5  Athari za ukaguzi hafifu wa pembejeo za kilimo 
zilizofanywa kwa wauzaji wa pembejeo za kilimo na 
mipakani  

 
i.  Usambazaji wa pembejeo za kilimo zenye  ubora mdogo  
Ukaguzi ulibaini kuwa kulikuwa na malalamiko kuhusu ubora wa 
mbegu zilizosambazwa sokoni. Malalamiko yalihusu uwepo wa mbegu 
zisizomea kwenye soko. Hali hii ilibainika zaidi kwenye mikoa ya 
kanda ya kaskazini ya Kilimanjaro na Arusha, hususani wilaya za Hai, 
Meru, na Moshi. Ukaguzi ulibaini kulikuwa na na usambazaji wa 
mbegu zenye majina ya Pioneer 2859, DKC 90-89, SC 627, na SC 403, 
ambazo zililalamikiwa kuwa hazikuwa na uwezo wa kumea kama 
ambavyo ilithibitishwa na Mamlaka wa Udhibiti wa Mbegu . Wakulima 
pia walilalamika kuhusu uwepo wa mbegu ambazo zilikuwa zinamea 
ila hazikuweza kutoa mazao kama ilivyokusudiwa. Kadhalika, 
ilibainika kuwa viuwatilifu zisivyosajiliwa vilionekana kwenye wilaya 
na mikoa yote ya Tanzania, hali ikiwa m baya sana katika mikoa ya 
inayopakana na nchi za jirani.  
 
Timu ya ukaguzi ilifanya mapitio ya ripoti 12 za ukaguzi kwa kipindi 
cha mwezi Julai 2016 hadi Disemba 2017, zilizoandaliwa na Taasisi 
ya Taifa ya Utafiti wa Viuwatilifu kwa lengo la kubaini utekele zaji 
wa shughuli mbalimbali kama vile kuingiza na kuuza  viuwatilifu 
nchini. Mapitio hayo ya ripoti yalibainisha kuwa viuwatilifu kama vile 
Abamite, Doom, Boss, Lava, Lethal, na Romectin vilikuwa vinauzwa 
bila kusajiliwa na Taasisi ya Taifa ya Utafiti wa Vi uwatilifu.  
 
ii.  Kuuza pembejeo za kilimo zilizofungashwa upya  
Iliripotiwa kuwa utekelezaji mdogo wa shughuli za ukaguzi 
imepelekea kuwepo na tabia kufungua kisha kufungasha upya 
pembejeo za kilimo kutoka kwenye ujazo mkubwa na kuweka 
kwenye ujazo mdogo. Hii ilidhihirika kwenye duka moja la muuzaji 
wa pembejeo za kilimo wakati timu ya ukaguzi ilipotembelea 
wauzaji wa viuwatilifu katika Wilaya ya Morogoro Vijijini.  
Kadhalika, mahojiano yaliyofanywa na timu ya ukaguzi na wakulima 
kwenye wilaya 4 zilizotembelewa za Hai, Mbeya Vijijini, Masasi, na 
Kalembo wakulima waliripoti kuwa kumekuwa na tabia ya kurudia 
kufungasha magunia ya mbolea toka ujazo mkubwa na kuweka 
kwenye ujazo mdogo. Hali hii iliripotiwa kusababishwa na 
kukosekana kwa mbolea iliyofungwa kwenye ujaz o mdogo ambao 
unalingana na mahitaji ya wakulima wengi. Ilibainika kuwa kwa sasa 
ufungaji wa mbolea ni kwenye magunia ya kilogramu 50 ambao 
wakulima wenye uwezo mdogo hawawezi kumudu.  

iii. Uingizaji usio halali wa pembejeo za kilimo  
Ukaguzi ulibaini kuwa kulikuwa na viuwatilifu nchini ambavyo 
viliingizwa kwa njia zisizo halali. Hali hii ilisababishwa na 
kutofanyika kwa ukaguzi wa mara kwa mara mipakani. Hali hii 
ilibainika sana kwenye mikoa inayopakana na nchi zingine kama vile 
Mtwara, Mbeya, Kigoma, Tanga, Kagera, na Arusha.  
 
4.4  Uenezaji Hafifu wa Maarifa kwa Wauzaji wa Viuwatilifu, 

Wakulima, na Maofisa Ugani  
 

4.4.1  Uenezaji hafifu wa maarifa kwa wasambazaji wa 
pembejeo za kilimo  

 
(a) Uenezaji hafifu wa maarifa kwa wauzaji wa viuwatilifu  
Kwa mujibu wa Sheria ya Udhibiti wa Mimea ya Mwaka 1997 na 
Kanuni zake za Mwaka 1998, wauzaji wa viuwatilifu wanatakiwa 
wapatiwe mafunzo na Taasisi ya Taifa ya Utafiti wa Viuwatilifu kabla 
ya kuanza kuuza viuwatilifu. Ilibainika kuwa mafunzo kwa wauzaji 
wa viuwatilifu ni muhimu ili kuwa na uelewa mzuri wa kuhifadhi  
viuwatilifu kwenye maduka yao, na kuweza kutoa elimu kwa 
wakulima kuhusu matumizu sahihi ya viuwatilifu.  
 
Mapitio ya Ripoti za Mafunzo kwa kipindi cha ukaguzi huu 
yalibainisha kuwa kuanzia mwezi Septemba 2015 hadi Septemba 
2017, Taasisi ya Taifa ya Utafiti wa Viuwatilifu  ilitoa mafunzo kwa 
wauzaji wa viuwatilifu 998. Mafunzo hayo yalihusu taratibu za 
uendeshaji wa biashara ya viuwatilifu nchini kulingana na Sheria ya 
Udhibiti wa Mimea ya Mwaka 1997. 
 
Kadhalika, ilibainika kuwa hakukuwa na kanzidata inayoonesha idadi 
ya wauzaji wa viuwatilifu waliopo nchini ikilinganishwa na wale 
waliopatiwa mafunzo, ambayo ingeweza kusaidia kuonesha kiwango 
cha upungufu wa wauzaji wa viuwatilifu ambao hawajapatiwa 
mafunzo. Kanzidata pia ingesaidia kwenye kuandaa mipango ya 
utekelezaji wa shughuli za mafunzo kwa wauzaji wa viuwatilifu. Hali 
hii ilisababishwa na kukosekana kwa mpango-kazi na utaratibu wa 
kurudia kutoa mafunzo kwa wauzaji wa viuwatilifu. Jambo hili ni 
muhimu kutokana na mabadiliko ya mara kwa mara kwenye muundo 
wa utengenezaji na majina ya viuwatilifu.  
Kutoka kwenye halmashauri sita ambazo timu ya ukaguzi 
ilizitembelea, ilibainika kuwepo kwa wauzaji wa viuwatilifu ambao 
hawakuwa wamepata kabisa mafunzo kama Sheria ya Udhibiti wa 
Mimea ya Mwaka 1997 inavyowataka. Jedwali 4.13  linatoa maelezo 
Zaidi.  

Jedwali 4.13 : Hali ya utoaji wa mafunzo kwa wauzaji wa 
viuwatilifu  

Jina la Duka la 
Viuwatilifu  

Mwaka 
Biashara 
Ilipoanza  

Idadi ya Training  

Mafunzo ya 
Usajili  

Urudiwaji wa 
Mafunzo 

Duka la 
Viuwatilifu  1  

2010 0 0 

Duka la 
Viuwatilifu  2  

2015 1 0 

Duka la 
Viuwatilifu  3  

2013 1 2 

Duka la 
Viuwatilifu  4  

2016 0 0 

Duka la 
Viuwatilifu  5  

2008 1 3 

Duka la 
Viuwatilifu  6  

2015 0 0 

Duka la 
Viuwatilifu  7  

2016 0 0 

Duka la 
Viuwatilifu  8  

2008 0 0 

Duka la 
Viuwatilifu  9  

1994 1 2 

Duka la 
Viuwatilifu  10  

2015 0 0 

Duka la 
Viuwatilifu  11  

2010 1 1 

Duka la 
Viuwatilifu  12  

2005 0 0 

Duka la 
Viuwatilifu  13  

1999 0 0 

Chanzo: Uchambuzi uliofanywa na Wakuguzi kutoka kwenye 
Mahojiano na Mofisa wa halmashauri zilizotembelewa 
(2018) 

 
Jedwali 4.13 linaonesha kuwa wauzaji wa viuwatilifu 5 kati ya 13 
walipatiwa mafunzo kabla ya kuanza kuuza viuwatilifu.  Kati ya 
wauzaji hawa 5, wauzaji 4 walipata mafunzo ya marudio toka kwa  
CNFA/TAGMARK ambayo yalidhaminiwa na Mradi wa Wauzaji wa 
Pembejeo uliopo chini ya Wizara ya Kilimo.  
 
Ilibainika pia kuwa licha ya mafunzo kutolewa na Taasisi ya Taifa ya 
Utafiti wa Viuatilifu kwa wauzaji wa viuwatilifu, si wauzaji wote 
walikuwa wanatoa hu duma kwenye maduka yao. Ripoti ilibainisha 
kuwa wafanyakazi waliokuwa wanatoa huduma kwenye maduka 
mengi ya pembejeo hawakuwa na elimu ya usimamizi wa viuwatilifu. 
Kwa mfano, maduka 10 kati ya 13 yaliyotembelewa, wafanyakazi 
wake hawakupata mafunzo yeyote ya usimamizi wa viuwatilifu. 
Ilibainika pia kuwa kulikuwa na wauzaji wa viuwatilifu ambao 

hawakupata kabisa mafunzo ya usimamizi wa viuwatilifu kama Sheria 
ya Udhibiti Mimea inavyotaka. Kwa mfano, katika maduka ya wauzaji 
13 yaliyotembelewa, kulikuwa na wa uzaji 8 ambao hawakuwa 
wamepata mafunzo kabisa.  
 
(b)  Usambazaji hafifu wa maarifa kwa wauzaji wa mbegu na 
mbolea  
Mamlaka ya Udhibiti wa Mbegu na Mamlaka ya Udhibiti wa Mbolea 
zinatakiwa ziwe na mipango ya utoaji wa elimu kwa wauzaji wa 
mbolea na mbegu ili kuhakikisha kuwa  mbegu na mbolea  
zinazouzwa zinakidhi viwango. Mapitio ya ripoti za mwaka kwa 
kipindi cha ukaguzi huu yalibainisha kuwa mafunzo kwa wauzaji wa 
mbegu na mbolea yalifanyika mara moja tu. Ilibainika zaidi kuwa 
licha ya kuwa baadhi ya wauzaji wa pembejeo za kilimo walikuwa na 
elimu ya jumla kuhusu kilimo, wauzaji waliokutwa kwenye maduka 
hayo hawakuwa na elimu. Wauzaji hawakuweza kutoa hata elimu ya 
jumla kwa wakulima kuhusu matumizi ya mbolea na mbegu.  
 
Kwa mujibu wa uchambuzi uliofanywa na timu ya ukaguzi kwenye 
sampuli chache zilizochaguliwa kwa wauzaji wa  mbegu na mbolea 
kutoka halmashauri zilizotembelewa  za Hai, Mbeya, Kalambo, na 
Masasi, asilimia 80 ya wauzaji hawakuwa na elimu ya kilimo. Hii 
inaonesha kuwa wauzaji hao hawawezi kutoa ushauri wanapowauzia 
wakulima mbegu na mbolea.   
 
4.4.2  Uenezaji hafifu wa maarifa kwa maofisa ugani  
Kazi kubwa ya maofisa ugani kwenye halmashauri ni kuelimisha 
wakulima kuhusu masualaya ya kilimo ili kuhakikisha kuwa wakulima 
wanapata haki yao ya kuelemishwa kwa muda sahihi. Kadhalika, 
ilibainika kuwa   maofisa ugani kwenye halmashauri hawakuwa 
wamewezeshwa kutoa huduma za ugani kwa wakulima ambazo 
zilikuwa zinajumuisha matumizi sahihi ya mbolea, mbegu, na 
viuwatilifu. Wizara ya Kilimo na TAMISEMI zilibainisha kuwa 
hakukuwa na tathmini ya uhitaji wa mafunzo iliyofanyika wala kutoa 
elimu kwa maofisa ugani.  
 
Kwa mfano, ilibainika kuwa maofisa ugani wengi hawakuwa 
wanapatiwa mafunzo vizuri kuhusu namna bora ya usimamizi wa 
viuwatilifu. Ilibainika kuwa maofisa ha o walikuwa wanategemea 
elimu waliyoipata wakati wakiwa vyuoni. Hali hii ilibainika wakati 
timu ya ukaguzi ilipotembelea halmashauri sita za Itilima, Urambo, 
Morogoro, Masasi, Njombe, na Arusha. Katika halmashauri hizo, timu 
ya ukaguzi ilibaini kuwa nusu ya  maofisa ugani waliohojiwa katika 
halmashauri za Morogoro, Njombe, na Masasi hawakuwa wamepata 
mafunzo ya usimamizi wa viuwatilifu. Kadhalika ilibainika kuwa kwa 
wale waliopatiwa mafunzo, mafunzo hayo yalifanyika miaka kumi 
iliyopita. Katika Halmashauri za  Itilima na Urambo, maofisa ugani 

wote waliohojiwa hawakuwa wamepatiwa mafunzo kabisa kwenye 
eneo la usimamizi wa viuwatilifu.  
 
Kadhalika, kwa mujibu wa mapitio ya ripoti za utekelezaji kutoka 
katika halmashauri zilizotembelewa, kwa kipindi cha kuanzia mw aka 
2013/14 hadi 2017/18, halmashauri ziliweza kuendesha mafunzo 
kidogo kwa maofisa kilimo kuhusu matumizi bora ya mbegu na 
mbolea. Iliripotiwa zaidi kuwa kwa halmshauri zilizotembelewa za 
Hai, Mbeya Vijijini, Masasi, na Kalambo, maofisa ugani waliopatiwa 
mafunzo walikuwa 2,120 kati ya 5000 ambao walipangwa kupatiwa 
mafuzno ikiwa ni sawa na asilimia 42 kwa miaka ya fedha kuanzia 
2015/16 hadi 2017/18.  
 
4.4.3  Uenezaji hafifu wa maarifa kwa wakulima   
Kwa mujibu wa mahojiano na maofisa wa Wizara ya Kilimo na 
TAMISEMI, wakulima katika halmashauri wanatakiwa kuwezeshwa 
katika njia mbalimbali za kisasa za kilimo kama uaandaaji wa 
shamba, matumizi ya mbolea, utumiaji mbegu bora, mbinu za 
umwagiliaji na matumizi ya viuwatilifu.  
 
Ilibainika kwamba njia kuu inayotumika kueneza ujuzi mpya wa 
kilimo na kilimo cha kisasa kwa wakulima ni matumizi ya shamba 
daras. Hivyo, maofisa ugani hasa vijijini wana jukumu la kuhamasisha 
wakulima kuunda vikundi vya wakulima vya wanachama kati ya 25 
na 30 ili waweze kujifunza kupitia masha mba madogo kama shamba 
darasa. Wakaguzi walifanya tathmini ya uenezaji wa ujuzi wa 
matumizi sahihi na utunzaji wa pembejeo za kilimo na kugundua 
mapungufu yafuatayo. 
 
Mapungufu katika utoaji wa mafunzo ya viuwatilifu kwa 
wakulima  
Mahojiano yaliyofanyika ba ina ya timu ya ukaguzi na Maofisa wa 
Taasisi ya Taifa ya Utafiti wa Viuwatilifu, TAMISEMI, na halmashauri 
6 zilizotembelewa yalibaini kuwa wakulima hawakupewa mafunzo ya 
kutosha ya utunzaji salama wa viuwatilifu.  Pia, ilibainika kuwa 
TAMISEMI ilitoa mafunzo ya kilimo cha kisasa kwa wakulima kupitia 
mamlaka za serikali za mitaa, lakini mafunzo hayo yalijumuisha 
elimu ya viuwatilifu kwa kiwango kidogo. Ilibainika kwamba katika 
halmashauri 6 zilizotembelewa, hayakutolewa mafunzo ya usimamizi 
wa viuwatilifu na  masuala mengine ya kilimo.  
 
Timu ya ukaguzi ilifanikiwa kushuhudia jinsi wakulima wanavyotunza 
na kutumia viuwatilifu. Kwa mfano, mkulima mmoja katika kijiji cha 
Ndatu alitunza viuwatilifu alivyonunua kwa kuningõiniza kwenye mti 
ambao upo karibu sana na jiko la nyumba yake. Katika kijiji cha 
Lagangabilili, mkulima alionekana akinyunyuzia viuwatilifu katika 
shamba la pamba bila kuvaa zana zinazoitajika kama kinga. Alivaa 

mabuti na kofia ya pikipiki ambayo pia haikuwa kofia sahihi ya 
kukinga uso wake kama inavyooneshwa kwenye Picha 4.1.  

 

Picha 4.1:  Mkulima akiwa hajajikinga katika kijiji cha Lagangabilili 
Wilaya ya Itilima (Picha imepigwa na Timu ya Ukaguzi, Januari 17, 
2018). 
 
Kielelezo 4.3  kinaonesha hali ya wakulima ambao hawajawezeshwa 
na elimu ya viuwatilifu katika halmashauri sita zilizotembelewa za 
Meru, Itilima, Urambo, Morogoro, Njombe, na Masasi.  
 
Kielelezo 4.3: Hali ya wakulima ambao hawajapokea mafunzo ya 

viuwatilifu kuanzia mwaka  2015/16 hadi 2017/18 katika 
halmashauri sita zilizotembelewa  

 
 
Kama inavyoonekana katika Kielelezo 4.3 , zaidi ya asilimia 90 ya 
wakulima waliotembelewa hawakupewa elimu ya viuwatilifu na 
mafunzo ya utunzaji salama wa viuwatilifu.  

